
یانەکانی چەکی کۆمەڵکوژ بۆ کەمکردنەوەی ز
یکادا دەکات کازاخستان هاوبەشی لەگەڵ ئەمر

بژارکردنی هەڕەشەکانی
سەر دابینکاری وزە

یستان دژ بە دزەکردنی تیرۆر
عێراق سنورەکانی بەهێزدەکات

چەکداربوون 
دژ بە توندڕەوەکان



لەحمچییەک لە شاری کوەیت لە ماوەی 
ڕەمەزان لە مانگی ئازاری 2024ـدا، 

نەخشێکی ڕەمەزان دروست دەکات.  
AFP/گێتی ئیمەیجس



گرتەکانی 
سەرەتا

یقە لە مانگی  فیستیڤاڵی ڕوناکیی شار
شوباتی 2024 لە ئیماڕات، مزگەوتی 
ڕوناککراوەی ئەلنوور نیشاندەدات. 

AFP/گێتی ئیمەیجس



پێڕست

لەسەر بەرگ
ییە فرەنەتەوەییەکان  هاوبەشییە سەرباز
دەتوانن لە بەرەنگاربوونەوەی ڕێکخراوە 

توندڕەوە توندوتیژەکاندا ڕۆڵێکی گەورە بگێڕن.  

شێوەسازی یونیپاس

چاوی چاودێر لەسەر سنور

فەرماندەیی پاسەوانی سنوری عێراق شێوازەکانی ڕاگرتنی 
تیرۆریستان و قاچاخچییەکان هاوچەرخ دەکات

6

هەماهەنگیی جیهانی هاوکاری ئاسایشی 
ناوچەیی دەکات

دکتۆر ئەنوەر قەرقاش، ڕاوێژکاری دیپلۆماسیی سەرۆک، ئیماڕات

ئیماڕات بۆ یارمەتیدان لە سەقامگیرکردنی ڕۆژهەڵاتی 
ناوەڕاست هەوڵی بەشداریکردنی بەردەوامی هاوبەشە 

نێودەوڵەتییەکان دەدات

12

ئاسایشی وزە یەکسانە بە ئاسایشی جیهانی
جاسم محەمەد ئەلبەدەوی، سکرتێری گشتیی ئەنجومەنی 

هاوکاریی وڵاتانی عەرەبیی کەنداو

وڵاتانی ئەنجومەنی هاوکاریی کەنداو پابەند دەبن بە 
هەمەچەشنکردنی سەرچاوەکانی وزە

16

ئاسیای ناوەڕاست لە کەنداوی عەرەبی 
بەدوای هاوبەشدا دەگەڕێت

دیدارێک لە شاری جەددە، پەیوەندییە ئابووری و 
کلتووریەکانی نێوان ناوچەکان بەهێزتر دەکات

20

بەحرەین برەو بە چارەسەکردنی ئاشتیانەی
ململانێ ناوچەییەکان دەدات

وەزارەتی دەرەوەی بەحرەین

24

کێبەرکێ بەبێ ململانێ
یری  دکتۆر عەبدواللتیف بن ڕاشید ئەلزەیانی، وەز

کاروباری دەرەوە، بەحرەین

وەزیری دەرەوەی بەحرەین داوای بنەمای هاوبەش لە 
چارەسەرکردنی ناکۆکی لە ڕۆژهەڵاتی ناوەڕاستدا دەکات

26

مەشقکردن وەکو سیانەیەک

هێزەکانی عێراق، کوەیت و ئەمریکا لە میانی مەشقی 
یاییدا سیناریۆی هەڕەشە ڕاستەقینەکانی  ئاسایشیی دەر

جیهان دووبارە دەکەنەوە

28

مسۆگەرکردنی گاز لە ڕۆژهەڵاتی 
یای ناوەڕاست دەر

ئوسامە موبارەز، سکرتێری گشتی، سەکۆی گازی 
یای سور ڕۆژهەڵاتی دەر

32

30 ساڵ لە هاوبەشی
یکا  دەزگای بەرگریی کەمکردنەوەی هەڕەشەکانی ئەمر

بەرنامەکانی چەکی کۆمەڵکوژی کازاخستان و ئەمریکا 
ناوچەکانی پاشماوەی ئەتۆمی و بایۆلۆژییان پاقژکردەوە

34

یزم سەنگەرێک لە بەرامبەر تیرۆر
لیوا مەسعەد ئەلشەشتاوی، هێزە چەکدارەکانی میسڕ

میسڕ وەکو هەڕەشەیەکی جیهانی دەڕوانێتە توندڕەوە 
توندوتیژەکان

38

سعودیە سەرکردایەتیی چۆڵکردنی 
مرۆیی سودان دەکات

ییەکان،  بەڕێوەبەری گشتیی پەیوەندییە ستراتیژ
وەزارەتی بەرگریی سعودیە

سەدان هاوڵاتیی ئەمریکی لە نێوان ئەو 8,455 
کەسەدابوون کە گوێزرانەوە بۆ جەددە

42

پابەندبوونی قەتەڕ بە بۆشایی ئاسمان

هێزە چەکدارەکانی قەتەڕ لەگەڵ فەرماندەیی بۆشایی 
ئاسمانی ئەمریکادا بۆ پاراستنی مانگە دەستکردەکانی لە 

خولگەی زەویدا ڕێککەوتننامەیەک واژۆدەکات

44

هاوکاری لە ئاسمانەوە
عەمید لیوا مستەفا عەبدول حەلیم ئەلحەیاری، بەڕێوەبەری 

ڕاگەیاندنی سەربازی، هێزە چەکدارەکانی ئەردەن-سوپای عەرەب

هێزە چەکدارەکانی ئەردەن لە ڕێگەی خستنەخوارەوەی 
ئاسمانییەوە پێداویستیی خۆراک و دەرمان بۆ خەڵکی 

مەدەنیی غەزە دابیندەکەن

46

گەشەپێدانی مەشقی نوێگەرانە

شاندێک لە ئەفسەرانی باڵای عێراق سەردانی 
ناوەندی مەشقی نیشتمانیی سوپای ئەمریکایان کرد

50

پڕۆفایلی سەرکردەی باڵا

وەزیری بەرگریی یەمەن فەریق 

موحسین محەمەن حسێن ئەلداعری

54

فەریقی یەکەم مایکڵ 

“ئێریك” کوڕیڵا

پەیوەندیمان پێوە بکە

فەرماندەی فەرماندەیی 
یکا ناوەندی ئەمر

ییە  یونیپاس  گۆڤارێکی پیشەیی سەرباز

کە بەشێوەی وەرزی لەلایەن فەرماندەی 

فەرماندەیی ناوەندی ئەمریکاوە وەکو 

کۆڕبەندێك بۆ ئەفسەرانی سەربازیی لە 

ناوچەکانی ڕۆژهەڵاتی ناوەڕاست و باشوری 

ئاسیا و ئاسیای ناوەڕاست بڵاودەکرێتەوە. 

هەر تێڕوانینێك کە لەم گۆڤارەدا دەخرێنە 

ڕوو بەهیچ جۆرێك دەرخەری سیاسەت و 

بۆچوونی ئەم فەرماندەییە یان هەر دەزگایەکی 

حکومەتی ئەمریکا نییە. وتارە هەڵبژێردراوەکان 

لەلایەن دەستەی یونیپاس ـەوە نووسراون، بە 

ئاماژەکردن بە ناوەڕۆکەکانی تر ئەگەر پێویست 

یری بەرگری ئەوەی ڕونکردەوە کە  بێت،  وەز

بڵاوکردنەوەی ئەم گۆڤارە گرینگی خۆی هەیە 

لە ئەنجامدانی کاروباری گشتی وەک ئەوەی 

داواکراوە لە وەزارەتی بەرگری بەگوێرەی یاسا.

بەرەنگاربوونەوەی 

ڕێکخراوە توندڕەوە 

توندوتیژەکان



پەیامی سەرەکیی سەرۆك

بۆ بڵاوکردنەوەی ئەم چاپەی گۆڤاری یونیپاس 

کە باس لە پێویستیی بەرەنگاربوونەوەی ڕێکخراوە تیرۆریستییە 

توندڕەوەکان دەکات، سوپاس و پێزانینی خۆم بۆ فەرماندەیی ناوەندی 

ئەمریکا دەرببڕم. 

دەوڵەتی یەمەن لە سەرەتاوە ئاگاداری مەترسییەکانی ڕێکخراوی تیرۆریستیی 

حوسی بوو و 20 ساڵ لەمەوبەر بەرەنگاری بووەوە. جەنگەکە هەتا ئەمڕۆ بەردەوامە.

گروپەکە توانی مەودای یاخیبوونەکەی فراوانتر بکات و بە سود وەرگرتن لە لاوازیی 

سیستەمە سیاسییەکە و پشتیوانیی بێسنووری ئێران لە ساڵی 2014 ـدا حکومەتەکەی ڕوخاند 

و سەنعای پایتەخت و شارەکانی دیکەی یەمەنی خستە ژێر دەسەڵاتی خۆیەوە.

شەڕی نێوان گەلی یەمەن و گروپەکە بە سەرکردایەتی حکومەتی دەستووری، هێزە 

چەکدارەکان و گروپە خۆڕاگرییە ناوخۆییەکان بە پشتیوانیی هاوپەیمانیەتیی دەستوورخوازی 

پێکهێنراو لەلایەن سعودیەوە لە مانگی ئازاری 2015، بەرەو بەرەنگاربوونەوەیەکی تەواو 

پەرەی سەند. ئەمە دەرەنجامی ئازادکردنی مەودایەکی بەرفراوانی خاکی لێکەوتەوە. 

بەداخەوە، ڕۆڵی هێزە دەرەکییەکان و کاردانەوەی لاوازی کۆمەڵگەی نێودەوڵەتی بە خواستی 

حوسییەکان شکایەوە.

لەگەڵ ئەوەشدا، سەرەڕای کوشتن و سەرکوتکردنی لە ڕادە بەدەر، حوسییەکان لە 

ملکەچکردنی زۆرینەی هاوڵاتیانی ڕەسەنی یەمەن شکستیان هێنا. حوسییەکان لێدان 

لە چەمک، شوناس، بیرکردنەوە، کولتوور و کەلەپووری یەمەنیان کردووەتە ئامانج. بەڵام 

سەرەڕای ئەو مەینەتی و قوربانیدانەی کە ئەزموونیانکرد، گەلی یەمەن خۆراگڕبوون و 

بۆ بەدەستهێنانەوەی ماف، ئازادی و دەوڵەتەکەیان جەنگاون. بەڵام گەلی یەمەن لەم 

شەڕە ڕەوایەدا هەست بە کەنارخراوی دەکەن. ئەوان باوەڕیان وایە کە کۆمەڵگەیەکی 

نێودەوڵەتیی "نەرم" بواری بە حوسییەکان داوە ئۆپەراسیۆنە تیرۆریستییەکانیان لە دەرەوەی 

یەمەن فراوانتر بکەن هەتا ئەو ڕادەیەی کە ئێستا هەڕەشە لە ئاسایشی نەتەوەیی عەرەب 

و ئاسایشی ناوچەیی و جیهانی دەکەن. ئەوان فڕۆکەخانەکان، بەندەرەکان و کارگەکانی 

بەرهەمهێنانی نەو و گازی ناوخۆی یەمەن و وڵاتانی دراوسێ دەکەنە ئامانج.

حوسییەکان لە چاو ڕێکخراوە تیرۆریستییەکانی تری وەکو قاعیدە و داعش مەترسییەکی 

گەورەتر بۆ سەر ئاسایش و ئاشتیی جیهانی دەخەنەڕوو، لەبەرئەوەی دەستیان بەسەر 

پێکهاتەکانی دەوڵەتی یەمەن و بەشێک لە توانا و چەکەکانی هێزە چەکدارەکانیدا گرتووە. بەدەر 

لەمەش، ئێستا خاوەنی جبەخانەیەکن کە لەلایەن کەرتی سەربازیی ئێرانەوە دابینکراون، لەوانە 

مووشەکی بالیستی و مووشەکی باڵدار، درۆن، بەلەم و کەشتیی بچووکی بێ سەرنشین.

ئەم گرووپە وەکو ڕێکخراوێکی یەکگرتوو بۆ جێبەجێکردنی پلانە ئێرانییەکەی هەنگاو 

دەنێت و بەشێوەی ئاشکرا و بە دیار چالاکی ئەنجامدەدات. وەک گروپە توندوتیژ و 

توندڕەوەکانی تر کە شانەی بچووک پێکدەهێنن، بە نهێنی خەریکی نزیکبوونەوە و چونە ناو 

لادێ و کۆمەڵگاکان دەبن، هێرشی لەناکاو و جەنگی گەریلایی ئەنجام دەدەن و پشت بە 

دامەزراندنی تاکەکەسی دەبەستن، کارناکات.

لەوەش مەترسیدارترە ئەوەیە کە گروپەکە بە دامەزراندنی نەوەیەک لە جەنگاوەر و 

شوێنکەوتووی تایفەگەری، چاندنی دووبەرەکیی تائیفەگەری لە کۆمەڵگادا، و دەستەبەرکردنی 

سەرچاوە ستراتیژییەکانی دابینکردنی بودجەی هەمیشەیی بۆ چەسپاندنی بەرنامەکەی 

کاردەکات و خۆی بۆ جەنگی درێژخایەن ئامادە دەکات.

بە دڵگرانییەوە ڕایدەگەیەنین کە حوسییەکان لە ڕێگەی پێشێلکارییە بەردەوامەکانی 

ئێران بۆ سەر یاسا نێودەوڵەتییەکان و بڕیارنامەکانی ئەنجومەنی ئاسایشی نەتەوە 

یەکگرتووەکان و دابینکردنی نایاسایی چەک و تەکنۆلۆژیای سەربازی بۆ میلیشیا 

حوسییەکانی، پشتیوانیکردنی بە پارە، هەواڵگری، بانگەشە و پڕوپاگەندەوە 

توانیویانە توانا سەربازییەکانی خۆیان پەرەپێبدەن.

جەنگی ئێران لە یەمەن لە ماوەی جەنگی غەزەدا پەرەی سەند. بە 

جوڵاندنی زیاتری میلیشیا حوسییەکان و بەکرێگیراوەکانی تر لە ناوچەکەدا، 

ئێران هەڵوێستی خۆی ڕوون کردووەتەوە. سەرنجی هەوڵە سەربازییەکانی خستووەتە 

سەر هەڕەشەکردن لە ڕێڕەوە کەشتیوانییە نێودەوڵەتییەکان و چالاکییە تیرۆریستییەکانی کە 

لەلایەن حوسییەکانەوە لە دەریای سوور و کەنداوی عەدەن و هەتا دووری دەریای عەرەبی 

چڕکردووەتەوە. گرتنەدەستی گەرووی باب ئەل مەندەب، یەکێک لە ڕێڕەوە هەرە گرنگەکان 

بۆ گواستنەوەی جیهانی، ئامانجی سەرەکی ئێرانە و هەڕەشەیەکی ستراتیژییە بۆ سەر 

ئاسایشی جیهانی.

حوسییەکان لە ژێر ڕووخساری پشتیوانیکردن لە خەڵکی غەززە، هەست و سۆزی 

جەماوەر بەرامبەر بە جەنگی غەزە بۆ کۆکردنەوەی سەربازی و بانگەشەی ڕق و کینە 

دەقۆزنەوە.

ناتوانرێت بە تەنها لە ڕێگەی هاوپەیمانێتییە سەربازییە دەریاییەکان ڕێگری لە 

هەڕەشەی ئێرانی حوسی بکرێت، چونکە بە پلەی یەکەم کێشەیەکی زەمینییە و هێرشە 

تیرۆریستییەکان لە ناوچەکانی ژێر دەسەڵآتی یاخیبووەکانەوە ئەنجام دەدرێت. هێرشە 

دەریایی و ئاسمانییەکان هەندێک لە ئامانجەکانیان پێکاوە و بەشێک لە تواناکانی 

حوسییەکانیان پەکخستووە، بەڵام ناتوانن ئامانجی لەناوبردنی توانای حوسییەکان و 

ڕێگریکردن لە ئۆپەراسیۆنە دوژمنکارییەکانیان بەدیبهێنن.

یەمەنییەکان لەو باوەڕەدان کە چارەسەر لە پشتیوانیکردنی حکومەتی دەستووری 

یەمەن، یارمەتیدان لە بەدەستهێنانەوەی دەوڵەت، ئازادکردنی ناوچەکان و تێکشکاندنی هێزە 

حوسییەکاندایە. ئەمە لە بنیاتنانی ئاسایش و سەقامگیری، ئاسایشکردنی گواستنەوەی جیهانی 

و بەرقەرارکردنی ئاشتی و ئاسایشی درێژخایەن بۆ یەمەن یارمەتیدەر دەبێت. هەروەها 

پێویستە ئەوە هاوپەیمانییە فەرامۆش نەکەین کە لە بەرژەوەندی گەلی یەمەن و حکومەتە 

دانپێدانراوە نێودەوڵتییەکەیان پێکهێراوە.

ئێمە، هێزە چەکدارەکانی یەمەن، هەڵوێستی ئەمریکا لە پشتیوانیکردنی حکومەتی 

دەستووری و هەماهەنگی و هاوکارییە پێشکەشکراوەکان بە سوپای یەمەن، وە هەروەها 

هەوڵەکانی هێزی دەریایی ئەمریکا و هێزە هاوبەشەکان لە بەرەنگاربوونەوەی بەقاچاخبردنی 

چەک و ماددەی هۆشبەر لە ئێرانەوە و ڕێگریکردن لە گەیشتنیان بە دەستی حوسییەکان 

بەرز دەنرخێنین.

ئێمە چاوەڕوانی پشتیوانیی زیاتر بۆ هێزە چەکدارەکانمان و پەرەپێدانی تواناکانیان و لە 

بەجێگەیاندنی ئەرکەکانیان دەکەین تا بتوانن ببن بە هاوبەشێکی کاریگەر لە بەرزکردنەوەی 

ئاسایشی دەریایی و بەرەنگاربوونەوەی تیرۆر. یەکەکانی هێزی دەریایی و پاسەوانی 

کەناراوەکان و هێزەکانی ئاسایشی سنوورەکانمان ئەرکی گەورە لە بوارەکانی ئۆپەراسیۆندا 

بەجێدەگەیەنن، بەڵام پێویستیان بە چەک، ئامێر، ڕاهێنان و پشتیوانی و هەواڵگریی 

ئۆپەراسیۆنی پێشکەوتوو هەیە.

ئێمە بۆ گەڕاندنەوەی ئارامی بۆ وڵاتەکەمان و ڕێگریکردن لە هەڕەشەکانی ئێران و 

بەکرێگیراوەکانی، پشت بە پاڵپشتی هاوبەش، برا و دۆستەکانمان دەبەستین. سەقامگیریی 

ناوچەکە بەندە بە سەقامگیریی یەمەنەوە.

فەریق دکتۆر ساغیر مەحمود بن عەزیز، سەرۆکی دەستەی ئەرکان و فەرماندەی ئۆپەراسیۆنە 

هاوبەشەکان، کۆماری یەمەن 

دەمەوێت

دەستەی یونیپاس

فەرماندەیی پاسەوانی سنوری عێراق 

یستان و  گرتنی تیرۆر شێوازەکانی ڕا

قاچاخچییەکان هاوچەرخ دەکات

سنور
لەسەر چاوی چاودێر

یستییەکان  لەدوای شکستی سەربازیی داعش لە عێراق و وشکبوونەوەی سەرچاوە داراییەکانی، گروپە تیرۆر

لە ڕێگەی بەرهەمهێنان و قاچاخچییەتی ماددە هۆشبەرەکانەوە ڕوویان لە دارایی سەربەخۆ کردووە. 

هەرێمەکە بەرزبوونەوەیەکی چاوەڕواننەکراوی لە بەکارهێنان و بازرگانیکردن بە ماددەی هۆشبەرەوە 

کانی ئاسایش  یاتر کردووە و بەڕێوەبردنی سنوری بۆ دەزگا بەخۆیەوە بینیووە، ئەمەش نیگەرانییەکانی ز

یا تەواو کردووە،  کردووەتە پرسێکی بەپەلە. عێراق پڕۆژەی گرنگی بۆ بەڕێوەبردنی سنورەکانی لەگەڵ سور

گیرکاری عێراقیان لە ساڵی 2014ـدا ئەنجامدا.  یستییەکانی داعش لە ڕێگەیەوە دا ڕێڕەوێکە کە گروپە تیرۆر

یق محەمەد سوکەر ئەلسەعیدی، فەرماندەی پاسەوانی سنوری عێراق، بۆ گفتوگۆکردن  یونیپاس لەگەڵ فەر

یکردن لە دزەکردن و قاچاخچییەتی کۆبووەوە.   کانی ڕێگر لەبارەی ئاسایشی سنور و ڕێگا

سنور

یادا پاسەوانیی دیوی وڵاتەکەی دەکات.  ڕۆیتەرز سەربازێکی عێراقی لە سنوری نێوان عێراق و سور

یونیپاس: وەکو فەرماندەی پاسەوانی سنور، چۆن 
مامەڵە لەگەڵ ئاسایشی سنوردا دەکەیت؟

یق ئەلسەعیدی: ئێمە بۆ بەڕێوەبردنی سنورەکان  فەر
لەگەڵ وڵاتانی دراوسێدا پلانی زۆر گرنگمان هەیە، کە سوود 

لەو تەکنەلۆژیایانە وەردەگرن کە لەلایەن زۆربەی وڵاتانی جیهانەوە 

بەکاردەهێنرێن، ئەمە جگە لە سیستەمێکی سنوریی زیرەک کە بۆ کەمکردنەوەی 

بارگرانیی هێزی مرۆیی و دڵنیابوونەوە لە بەڕێوەبردنی وردی سنورەکان لەگەڵ 

وڵاتانی دراوسێ کامێرا، درۆن و هەستەوەر بەکاردەهێنێت. لایەنی دووەم بریتییە 

لە تەواوکردنی بەهێزکردنی تەلبەندی ئاسایشی، کە پێشتر کاریگەری خۆی 

سەلماندووە، لەگەڵ دیوارە کۆنکرێتی و خەندەقەکان. لایەنی سێهەم پەیوەندیدارە 

بە ڕێگاوبانەوە. ئەم سێ تایبەتمەندییانە لە هەموو سنورێکدا هاوبەشن. گرنگترین 

بابەت بۆ ئێمە بریتییە لە جەختکردنە سەر بەڕێوەبردنی سنوری عێراق و سوریا، کە 

هەڕەشەی سەرەکییە بۆ سەر وڵاتەکە، کە تەواوکردنی تۆکمەکردنی سنوری عێراق و 

ئێرانی بەدوادا دێت، بەو پێیەی سەرچاوەی دزەکردنی ماددەی هۆشبەر و خەڵکە. 

یونیپاس: ئایا پاسەوانانی سنوری عێراق ڕووبەڕووی چی مەترسییەکی 
ئاسایشی دەبنەوە؟

یق ئەلسەعیدی: سنوری عێراق و سوریا لە باکوری ڕووباری فورات، لە  فەر
ئەلقائیمەوە هەتا ڕەبیعە، لەبەر چەندین هۆکار بریتییە لە یەکەم بەرەی هەڕەشە 

بۆ سەر ئاسایشی سنوری عێراق، گرنگترینیان نەبوونی دەوڵەتێکی کارایە لە دیوی 

سوریای سنورەکە بۆ بەڕێوەبردنی هێڵە سنورییەکە لە لای خۆیەوە. ئەوەی کە 

لەوێدا بوونی هەیە بریتییە لە هێزەکانی سوریای دیموکرات، بەڵام ئەوان لە 

توانایاندا نییە بەرپرسیارێتیی بەڕێوەبردنی هێڵی سنورەکە لە ئەستۆ بگرن. ئەم 

ناوچەیە نزیکەی 340 کم درێژە. ئەو پارێزگایانەی عێراق کە 

لەسەر سنورن، گەواهیدەری نەبوونی ئاسایش و سەقامگیری 

و هاتوچۆی ئازادانەی تیرۆریستانی داعشن لەوێ، ئەمە جگە لە 

بوونی کەمپ بۆ خێزانەکانی داعش و بوونی زیندانەکان، وە بە هەمان 

شێوە پەرەسەندنی تێکچوونی بارودۆخی ئابووری لە سوریا و ئەو هاوڵاتییە 

سوریانەی کە داوای پەناخوازی لە عێراق دەکەن. هەموو ئەم خاڵانە ئەم هەرێمە 

دەکەن بە خاڵی سەرەکیی جێ سەرنجی ئێمە. 

یونیپاس: لە چ ڕوویەکەوە کەمپی پەنابەرانی ئەلهول پەیوەندیدارە بە 
یا؟ ئاسایشی سنورەوە لەگەڵ سور

یق ئەلسەعیدی: ئەلهول و کەمپەکانی تر نزیکەی 7 بۆ 8 کم لە سنوری  فەر
عێراقەوە دوورن. بە لەبەرچاوگرتنی نەبوونی حکومەتێکی بەهێز لە سوریا، ئەم 

مەودایە زۆر نزیکە. ژمارەیەکی بەرچاو لە دانیشتوانی ئەلهول هاوڵاتیی عێراقین. 

ئەوانی تر لە نەتەوەی جۆراوجۆرن، وە بەگوێرەی هەواڵگری ئێمە، خێزانەکانی 

داعش و کەسانی هەڵگری بیروباوەڕی توندڕەون. لەبەر ئەمە قوتابخانەیەکە بۆ 

توندڕەوەکان و یاخیبووان کە ئەگەر بارودۆخی ئاسایش لەناو کەمپەکە ناجێگیربێت، 

ویستی جێهێشتنی کەمپەکە و گەیشتنە سنوریان هەیە. ئێستا بە توندی 

بەڕێوەدەبرێت، بەڵام لە دیوی سوریاوە حاڵەتی دزەکردن لە کەمپەکەوە بوونی 

هەیە. بە لەبەرچاوگرتنی ئەوەی کە بۆ بەڕێوەبردنی سنورەکان هەنگاوی بەرچاومان 

ناوە، ڕێژەی بەڕێوەبردنی سنورەکان لە %95 زیاترە؛ بوونی یاخیبووانی ڕادیکالێ 

بە ئەم جۆرە بیروباوەڕانە نەوەیەکی توندڕەوی لەناو کەمپەکاندا بەرهەم هێناوە 

کە نوێنەرایەتی هەڕەشەیەکی ئاسایشی نەک تەنها بۆ عێراق بەڵکو بۆ ناوچەکەش 

دەکەن. بۆیە بەرپرسیارییەتی کۆمەڵگەی نێودەوڵەتییە ئەم کەمپانە هەڵبوەشێنێتەوە 

و پەنابەران ئاوێتەی کۆمەڵگە بکاتەوە. پێویستە وڵاتان گەڕانەوەی هاوڵاتییانیان 

فەریق محەمەد 
ئەلسەعیدی 

)ناوەڕاست( لەگەڵ 
شاندەکەی سەردانی 

بارەگایەکی ناوچەیی 
گومرک و پاراستنی 

یکا دەکەن،  سنوریی ئەمر
لە مانگی تشرینی 

یەکەمی 2023.
دەستەی یونیپاس

پەسەند بکەن، بەدیاریکراوی کاتێک عێراق پێشتر ژمارەیەکی زۆر لە 

هاوڵاتیانی خۆی بۆ کەمپی ئەلجەدا لە موسڵ گواستەوە.

 یونیپاس: ئایا عێراق بۆ ئاسایشکرنی سنورەکە هیواخوازە 
چ جۆرە تەکنەلۆژیایەکی بەدەستبگات؟ 

یق ئەلسەعیدی: ئێمە بەدوای تەکنەلۆژیای پێشکەوتووی  فەر
هاوشێوەی ئەوانەی لە وڵاتانی دیکەی ناوچەکە وەکو سعودیە و 

ئەردەندا بەدیدەکرێن، دەگەڕێین. ئەمەش کامێرای پێشکەوتووی 

ژێر سور، ڕادار بۆ دەستنیشانکردنی مەودای دوور و تەکنەلۆژیا بۆ 

دەستنیشانکردنی ئامانجە زەمینییەکان لەخۆدەگرێت. تەکنەلۆژیای 

یەکەم تایبەتە بە دەستنیشانکردنی مرۆڤ، ئۆتۆمبێل و تەنە 

جوڵاوەکان، تەنانەت ئاژەڵەکانیش. ڕاداری وەها هەن کە بە وردی 

لەگەڵ ئامانجە زەمینییەکاندا مامەڵە دەکەن، کامێراکان ڕادەگرن و 

ئاراستەیان دەکەن و کاری مرۆیی کەم دەکەنەوە. کەواتە پێویستمان 

بە کامێرا، پاشان ڕادار هەیە، دواتر درۆن و هەستەوەرەکان. زۆر 

ناوچە و وڵات سنوری زیرەک و هەستەوەریان هەیە کە جوڵە 

دەستنیشان دەکەن، بەڵام یەکەم کاری لەپێشینە بریتییە لە 

چاودێریکردنی سنورەکانمان بە کامێرای پێشکەوتوو. درۆنەکان لە 

دوورەوە ئاسایش دابین دەکەن، ڕووبەرێکی فراوانی سنورەکە بە 

قووڵی و پانی ئاشکرا دەکەن. 

یونیپاس: ئایا فەرماندەیی پاسەوانی سنور درۆنەکان 
بەڕێوەدەبات یاخود ئەم ئەرکە بە فڕۆکەوانیی سوپا یاخود 

هێزی ئاسمانی سپێردراوە؟ 

یق ئەلسەعیدی: ئێمە لێرەدا باسی درۆنی بچووک دەکەین،  فەر

کە مەودای کەمی هەتا 25-30 کم دەبڕن. ئەمە بەشێکە لە 

فەرماندەیی پاسەوانی سنور. ئێمە تەکنەلۆژیای زانیاریمان هەیە، 

بەشی درۆنمان هەیە، وە خودی درۆنەکانیشمان هەیە، بەڵام 

مەودای فڕینی سنورداری نێوان 5 بۆ 6 کیلۆمەتریان هەیە. لەگەڵ 

ئەوەشدا، بۆ ئەوەی بتوانرێت سنورەکە بە قووڵی ئاسایش بکرێت، 

ئەرکی هەواڵگری ئەنجام بدرێت و ئامانجەکان لە دیوی سوریای 

سنورەکە یاخود بەدرێژایی هێڵی سنوری نێوان بنکە سنورییەکان 

ئامانجەکان بگرن و چاودێری بکەن، پێویستمان بە درۆنی مەودا 

فراوانتر و کاتی فڕینی درێژتر هەیە.

یونیپاس: ئایا ئێوە چەندێک لە بەدەستخستنی ئەم 
یکن؟ تەکنەلۆژیایانە نز

یق ئەلسەعیدی: هەوڵی بەرچاو لە لایەن دەوڵەتی عێراق  فەر
و لەلایەن سەرۆک وەزیران و وەزیری ناوخۆ بۆ پاڵپشتیکردنی 

فەرماندەیی پاسەوانی سنور لە تەواوکردنی مەرجەکانی پاراستنی 

سنوری عێراق و بۆ دەستەبەرکردنی ئەو پێداویستییانە لە ئارادان. 

من دڵنیام، ئەوەی کە لە ساڵی ڕابردوودا لە ڕووی پڕۆژەکانی 

شووراوە بینیمان لە مێژووی دەوڵەتی عێراقدا هیچ پێشینەیەکی نییە. 

ئێمە هەوڵی بەرچاومان داوە و بۆ یەکەم جارە پڕۆژەی گرنگمان 

لەسەر سنورەکان جێبەجێکردووە، بە تایبەتی لەسەر سنوری عێراق 

و سوریا. ئێمە بە سەختی کاردەکەین و سنووری عێراق و سوریامان 

بە سیستەمێکی نمونەیی بەربەست کردووە، کە نزیکەی 340 کم 

درێژە، خەندەقێکی 3 مەتر پان و 3 مەتر قووڵ، تەپۆلکەیەکی 

زەمینی 3 مەتر بەرز و پاشان زنجیرەیەک تەلبەندی دڕکاوی 

لەخۆدەگرێت. لە هەر 1,000 بۆ 1,500 مەترێک خاڵی بەهێزکراو 

و تاوەری کۆنکرێتی هەن. کامێرای پلەی گەرمی بەدرێژایی سنوری 

سوریا جێگیرکراوە، یەک لەدوای یەک، تەواوی سنوورەکە دەگرێتەوە. پڕۆژە 

گرنگەکەی ئێستا بریتییە لە دانانی دیوارێکی کۆنکرێتی لەسەر سنوری نێوان 

عێراق و سوریا. ئەم دیوارە بۆ ڕێگریکردن لە دزەکردن و قاچاخچییەتی و 

بۆ بەهێزکردنی ئەو پێگە بەرگرییەی کە دوای تەواوبوونی زیاتر لە 140 کم 

بەدرێژایی سنوری عێراق و سوریا هەمانە، بەربەستێکی نمونەییە. هەروەها 

دەمەوێت ئاماژە بە خاڵێکی تری گرنگ بکەم. فەرماندەیی پاسەوانی سنور 

کارگەیەکی کۆنکرێتی ئامادەکراو کە دیواری بەربەست دروست دەکات 

بەڕێوەدەبات، وە کارکردن لەسەر هێڵی سنور لە چیای شەنگالەوە بەرەو 

ڕەبیعە بەردەوامە. ئەمە ئەو سیستمە شووراییەیە کە لەسەر سنوری سوریا 

دامان مەزراند. ئەمە هەمان ئەو سیستەمەیە کە ئێمە لە دیوی ئێرانەوە 

دایدەمەزرێنین. ئێمە کامێرای پلەی گەرمیمان لە ناوچەی ڕەئس ئەلبیشە 

لە بەسرەوە هەتا پارێزگای سلێمانی داناوە و تەواوی ئەم ناوچەیەمان بە 

کامێرای یەک لەدوای یەک داپۆشیووە. هەروەها لە سەرانسەری هەرێمەکە 

تاوەری کۆنکرێتیمان هەیە. بە هەمان شێوە دەستمان بە دروستکردنی 

بنکەی پۆلیس و پاشکۆ بۆ سنوری عێراق کردووە. دەکرێت بەسەر سێ 

بەشدا دابەش بکرێن: یەکەمیان سنوری ئێمەیە لەگەڵ تورکیا و ئێران. عێراق 

لەگەڵ کۆمپانیاکاندا بۆ دروستکردنی 240 بنکەی پۆلیسی بەدرێژایی تەواوی 

سنوری عێراق لەگەڵ هەموو وڵاتانی دراوسێدا، دەستی بە ئەنجامدانی 

گرێبەست کردووە. ئەمەش دەستکەوتێکی مەزنە. سەبارەت بە سنورەکەمان 

لەگەڵ ئێران، ئێمە لە پارێزگای میسان دوو پڕۆژەمان بە درێژایی 200 کم 

هەیە، یەکەمیان بریتییە لە تەلبەندێکی ئاسایشیی دڕکاوی، و ئەوەی تریان 

بریتییە لە تەلبەندی PRC، کە گەیشتوونەتە دوا قۆناغەکانی تەواوبوون. 

بە درێژایی سنوری عێراق و ئێران لە ئەلشەیبەوە بۆ سلێمانی ڕێگایەکمان 

دروستکردووە کە درێژییەکەی 650 کم و هەزاران مینی بەجێماوی 

جەنگی ئێران و عێراقمان هەڵگرتووەتەوە و ئەمڕۆش شوورامان لەسەر 

دروستکردووە. هەوڵی بەرچاو لەسەر هەموو سنورەکانمان لە ئارادایە. 

یونیپاس: ئایا پاسەوانانی سنور چ مەشقێکی تایبەت وەردەگرن؟

یق ئەلسەعیدی: دوای تەواوکردنی خولی خوێندن، دەرچووی  فەر
کۆلێژی پۆلیس یاخود پەیمانگای باڵا ناوی خۆی لە خولێکی تایبەتمەنددا 

تۆمار دەکات، پاشان لە ماوەی خزمەتەکەیدا و دوای هەر پلە 

بەرزکردنەوەیەک چەند خولێک دەخوێنێت. بە هەمان شێوە، سەرجەم 

ئەندامانمان ناویان لە خولی ئاستەکاندا تۆمار کردووە. ئێمە لە فەرماندەیی 

پاسەوانی سنوور چوار قوتابخانەمان هەیە کە بۆ مەشقپێکردنی هەر 

پۆلێکی نوێ و فێرکردنی خولەکانی گەشەپێدان کاردەکەن، هەروەها ئەو 

خولانەی کە لە مەنهەجی مەشقی تایبەتمەنددا هاتووە. بۆیە پرۆسەی 

ئامادەکردن و پەرەپێدانی ئەفسەر و ئەندامانی هێزە سنورییەکان بە 

درێژایی ساڵ بەردەوام دەبێت. 

یونیپاس: چۆن پاسەوانانی سنور زانیاریی هەواڵگریی ناوخۆیی 
لەگەڵ تەواوی دەزگا ئاسایشییەکانی دەوڵەتدا هاوبەشی 

پێدەکەن؟ 

یق ئەلسەعیدی: بەدڵنیاییەوە، فەرماندەیی پاسەوانی سنور بەشێکە  فەر
لە پێکهاتەی ئاسایشیی دەوڵەت. ئێمە ئاستێکی بەرزی هەماهەنگیمان 

هەیە، هەروەک لقەکانی تر، پەیوەستین بە فەرماندەیی پاسەوانی سنورەوە، 

کە وەزارەت و ئۆپەراسیۆنە هاوبەشەکانە. بۆیە ئێمە زۆربەی ئەو ڕاپۆرتە 

هەواڵگریانەی کە پەیوەندیدارن بە سنورەوە لەم ڕێگەیەوە و لە ڕێگەی 

هەواڵگری ئۆپەراسیۆنە هاوبەشەکانەوە دەگات بەدەستمان. ئێمە لە هەموو 

دەزگاکانی هەواڵگیرییەوە ڕاپۆرتمان بەدەست دەگات.

کانی دیکەتان بۆ  یونیپاس: ئایا ئێوە زانیاریی هەواڵگریی دەزگا
پچڕاندنی ئۆپەراسیۆنەکانی قاچاخچییەتیی ماددە هۆشبەرەکان 

یاخود چەک بەکارهێناوە؟ 

یق ئەلسەعیدی: بەدڵنیاییەوە سنوری سوریا لەلایەن دەزگا  فەر
هەواڵگرییەکانی تری وەکو دەزگای ئاسایشی نیشتمانی و دەزگای 

هەواڵگریی نیشتمانی عێراقەوە چاودێری دەکرێت. ژمارەیەکی زۆر 

لە ئۆپەراسیۆنە سەرکەوتووەکان لە ژێر ڕۆشنایی زانیاریی هەواڵگریی 

پێشوەختە ئەنجامدراون. بۆ نمونە، ئێمە لەسەر سنوری ئێران لەسەر 

ڕاپۆرتی دروستی هەواڵگری لەلایەن دەزگای ئاسایشیی نیشتمانییەوە 

سەبارەت بە بارێک لە حەشیش ئەرکێکمان ئەنجامدا. هەوڵێک بۆ بە 

قاچاخهێنانی لە ئێرانەوە لە ڕێگەی شەتولعەرەبەوە بە ئەرکێکی هاوبەش 

لەگەڵ دەزگای ئاسایشی نیشتمانی لە بەسرە ڕێگری لێکرا. زانیارییەکە 

لەلایەن دەزگای ئاسایشی نیشتمانییەوە دابینکرا و هێزی جێبەجێکار بریتی 

بوو لە پاسەوانانی سنور. ئەم هەماهەنگییە پیشەییە بەرزە هەمیشە دەبێتە 

دەرەنجامی ئۆپەراسیۆنی سەرکەوتوو لە بەدواداچوون بۆ قاچاخچییەکانی 

ماددەی هۆشبەر یاخود کەرەستەی تر کە قاچاخچییەکان هەوڵدەدەن 

بیهێننە ئەودیوی سنورەکانەوە.

یونیپاس: ئایا دەتوانیت دەربارەی سەرکەوتنەکان لە وەستانی 
یستان و قاچاخچییەکان لەسەر سنور بدوێیت؟  تیرۆر

یق ئەلسەعیدی: سەرچاوەی یەکەمی مەترسی بریتییە لە سنوری  فەر
سوریا، لە ئەلقائیمەوە هەتا ڕەبیعە. ئەمڕۆ، ئێمە بۆ بەڕێوەبردنی ئەم 

سنورە، ڕێگریکردن لە قاچاخچییەتی و دزەکردن بۆ ناوەوە و دەرەوەی 

عێراق بەرزترین ئاستمان بەدەستهێناوە. شایەنی ئاماژەیە کە لە دوو 

ساڵی ڕابردوودا ئاستێکی بەرزی سەرکەوتن لە بەڕێوەبردنی سنورەکاندا 

بەدیهێنراوە. لەلایەن هاوبەشەکانمانەوە پشتیوانییەکی بەهێز لەئارادایە، 

وە ئێمەش بە پەرۆشییەوە دەڕوانینە پشتیوانییەکانی دەزگای بەرگریی 

کەمکردنەوەی هەڕەشەکانی ئەمریکا )DTRA( لە ئامێربەندکردنمان 

بە سیستەمێکی کامێرای ژێر سور، کە بۆ ئەوەی بەشێکی زۆری ئەم 

سنورانە بگرێتەوە هەتا مەودای 162 کم درێژدەبێتەوە. ئەمەش لە 

بەدەستهێنانی ئەنجامی مەزن لەسەر سنورەکانمان لەگەڵ سوریا و 

هەروەها سنورەکانمان لەگەڵ ئێران یارمەتیدەر دەبێت. ئێمە ئەم ساڵ لە 

ڕێگەی ئەم بەهێزکردنانەوە و ئەو ڕێوشوێنانەی کە پێشتر باسمان کرد، 

وەکو کامێرا، دانانی تاوەری چاودێری، دروستکردنی بنکە سنورییەکان و 

بەهێزکردنی یەکەکان لە ڕێگەی مەشق و ئامادەیی جەنگ و ئامادەکاریی 

چاودێریکردن ئەنجامی مەزنمان بەدەستهێناوە. بەم چەشنە ئێمە ئاستێکی 

بەرزی بەڕێوەبردنی سنورمان لە دژی دەستدرێژیکەران و قاچاخچییەکان 

بەدەستهێناوە.

شاندی پاسەوانی 
سنوری عێراق لە 

ویلایەتی ڤێرجینیای 
ڕۆژئاوا سەردانی 

ناوەندێکی گومرک 
و پاراستنی سنوریی 

یکا دەکات.   ئەمر
دەستەی یونیپاس

یونیپاس: پاسەوانی سنوری ئەردەن هەوڵەکانی 
بەکارهێنانی درۆن و پەڕەشووتەوانەکان بۆ گواستنەوەی 

ماددە هۆشبەرەکان پوچەڵکردووەتەوە. ئایا پاسەوانی 
سنوری عێراق هەوڵی هاوشێوەی پوچەڵکردووەتەوە؟ 

ئایا هەستەوەرەکان دەتوانن دەستنیشانیان بکەن؟

یق ئەلسەعیدی: ئێمە ئاگاداری ئەم جۆرە ئۆپەراسیۆنە  فەر
نوێیانەین لە سوریاوە کە ئەردەنییەکان تێکیان شکاندوون. ئەم 

درۆنانە کەمێک لە یاریی منداڵان کە لە ماڵەوە هەڵیاندەدەن 

ئاڵۆزترن، بەهۆی خێرایی و قەبارە بچووکەکەیانەوە چەکێکن 

کە شوێنهەڵگرتنیان و خستنەخوارەوەیان سەختە. دەکرێت ئەم 

شێوازە لە ناوچە نیشتەجێبوونەکاندا کە لە یەکترەوە نزیکن 

کار بکات، بەڵام بە دەگمەن گوندمان هەیە بکەونە تەنیشت 

سنورە نێودەوڵەتییەکانەوە. ئەمانە درۆنی بچووکن، کیلۆیەک 

یان کەمتر هەڵدەگرن و پێویستە خانووەکان لە نزیک یەکترەوە 

بن. ئێمە دوو ناوچەی شارستانیمان هەیە لە نزیک سنری سوریا، 

واتە ڕەبیعە و ئەلقائیم، کە هەوڵە هەواڵگرییەکان لەسەریان 

چڕ دەکەینەوە. هەروەها بۆ ڕێگریکردن لە قاچاخچییەتی و 

دزەکردن لە نزیکی گوندەکانی عێراق و هێزەکانی سوریاوە، لە 

بەشی باکور و باشوری ڕوباری فورات لە باغوز دەستمان کردووە 

بە بنیاتنانی دیوارێکی بەربەستی کۆنکرێتی 12 کیلۆمەتری. وە 

لە بارەی بەکارهێنانی درۆنەوە، تا ئێستا هیچ ئاماژەیەک بۆ هیچ 

مەترسییەک لەئارادا نەبووە.

یونیپاس: ئایا هێزی ئاسمانیی عێراق و فڕۆکەوانیی سوپا 
چی ڕۆڵێکی پشتیوانی دەگێڕن؟

یق ئەلسەعیدی: ئێمە لە ڕێگەی فەرماندەیی ئۆپەراسیۆنە  فەر

هاوبەشەکانەوە سود لە هەماهەنگیی بەرچاو لەگەڵ هەموو 

دەزگاکانی ئاسایش وەردەگرین، وە هەرکاتێک داوای پاڵپشتی بکەین، 

بەتایبەتی بۆ ناوچە وێرانەکانی دەوروبەری ئەنبار و ئەلجەزیرە کە 

تێیدا شانەکانی داعش ناوبەناو خۆیان دەردەخەن، هێزی ئاسمانی و 

فڕۆکەوانیی سوپا، لە ڕێگەی ئۆپەراسیۆنە هاوبەشەکانەوە پاڵپشتیی 

هاوکات بۆ یەکەکانمان دابیندەکەن.

یونیپاس: ئایا چی جۆرە هەماهەنگییەکی ئاسایشی 
لەگەڵ وڵاتانی دیکە لە ناوچەکە بەردەوامی پێدەدەن؟

یق ئەلسەعیدی: سنورەکانی عێراق لەسەر ئاستی فیدڕاڵی  فەر
مامەڵەیان لەگەڵدا دەکرێت. بارەگاکانی فەرماندەیی پاسەوانی 

وڵات لەپێناو سەرپەرشتیکردنی فەرماندەیی و بەڕێوەبردنی هەموو 

بەشەکانی سنوری عێراق لەگەڵ وڵاتانی دراوسێدا ببنیاتنران. ئەمە 

سنورێکی 3,700 کم لەگەڵ شەش وڵاتی دراوسێ لەخۆدەگرێت. 

سەبارەت بە هەماهەنگیمان لەگەڵ دراوسێکان، ئێمە بۆ کارکردن 

لەگەڵ سەرۆک و فەرماندەکانی سنورەکانی ئەو وڵاتانە میکانیزمێکی 

تایبەتمان هەیە. لە ئاستی ئەفسەری پەیوەندییەوە دەست 

پێدەکات. ئەو بەرپرسیارە لە پەیوەندیکردن لەگەڵ هاوتاکەی لە 

وڵاتی بەرامبەر. ئەوان پەیوەندیی ڕاستەوخۆ لەسەر هەر ڕووداوێک 

کە لەسەر سنور ڕووبدات، دادەمەزرێنن. بۆ چارەسەرکردنی هەر 

بۆشایییەکی ئاسایشی، دەتوانن لە ناوچەیەکی گونجاوی هاوبەشدا 

داوای کۆبوونەوەیەکی دەستبەجێ بکەن. ئەفسەری پەیوەندییەکانی 

ناوچەی سنور هەر شەش مانگ جارێک لەگەڵ هاوتاکەی لە وڵاتی 

دراوسێ کۆنفرانسێکی هەیە. هەمان شت بۆ فەرماندەی ناوچەیی 

پاسەوانی سنور و هاوتاکەی جێبەجێ دەبێت. فەرماندەکان 

ساڵانە کۆنفرانسی ئاڵوگۆڕییان هەیە، جارێک لە وڵاتی بەرامبەر و 

جارێکیش لێرە، ئەمە جگە لە پەیوەندی بەردەوام لەگەڵ سنورەکانی 

ئەفسەرانی گومرک 
و پاراستنی سنوری 

یکا تەکنەلۆژیای  ئەمر
نوێی بەکارهێنراو 
بۆ چاودێریکردنی 

سنورەکان پیشانی 
شاندی عێراقی 

دەدەن.
دەستەی یونیپاس

وڵاتانی دراوسێ. بۆ چارەسەرکردنی هەر کێشەیەک کە لە دەرەوەی 

بەڕێوەبردنی لیوا و فەرماندەکانی ناوچەکەدابێت، ئێمە بە شێوەی 

کەسی سەردانی سنور دەکەین. ئاستی هەماهەنگی بەرزە. ئەم وڵاتانە 

لە پەیوەندییەکانیان لەگەڵ عێراقدا نیازی دڵسۆزانەیان هەیە. هەموو 

ئەوانەی لە بەڕێوەبردنی سنورەکان بەرپرسن، کە لە ئێرانەوە دەست 

پێدەکات بۆ کوەیت، سعودیە، ئەردەن، هەروەها باشوری سوریا، 

ئاستێکی بەرزی هەماهەنگی بەدیدەکەن.

یونیپاس: تێڕوانینت لەسەر سەردانەکەت بۆ بارەگای گومرک 
یکا لە شاری توکسۆن، لە ویلایەتی  و پاراستنی سنورەکانی ئەمر

یزۆنا چۆن بوو؟  ئار

یق ئەلسەعیدی: ئێمە سەردانی زیاتر لە یەک شوێنمان کرد،  فەر
لەنێویاندا یەکێک لە دەروازە سنورییەکان، کە زۆر سودبەخش بوو. 

ئەوان لە دەروازە سنوورییەکاندا نیشانیان داین چۆن کاردەکەن، کە 

بریتی بوو لە دەروازەیەکی سنوری نێوان ئەمریکا و مەکسیک بۆ 

خەڵک و کاڵا. ئێمە دەربارەی میکانیزمەکەیان بۆ پشکنینی ئۆتۆمبێل 

و کاڵاکان، بەتایبەتی ئەو سەوزانەی کە لەم دەروازەیەوە دەچنە 

ژوورەوە، وە بە هەمان شێوە دەربارەی میکانیزمەکەیان بۆ پشکنینی 

خەڵک زانیاریمان وەرگرت. سوودێکی بەرچاومان لە ئەزموونەکە 

وەرگرت. لە ویلایەتی ئاریزۆنا، سەردانی بارەگای فەرماندەیی و 

بەڕێوەبردنمان کرد، کە بەرپرسیارن لە سنورێکی درێژەوەبووی 400 

کیلۆمەتری، کە تێیدا ڕوونکردنەوەیان لەسەر ڕۆڵی ناوەندەکە پێداین. 

ئێمە سەردانی هێڵی سنورەکەمان کرد، خاڵێک بە درێژایی سنوری 

ئاریزۆنا، وە ئەوانیش نیشانیان داین کە چۆن کار دەکەن. بە هەمان 

شێوە دەربارەی ئەندازیاری، نەخشەسازی و کارایی دیواری جیاکەرەوە 

زانیاریمان وەرگرت. بە هەمان شێوە سەردانی ناوەندی بەڕێوەبردنی 

مەیدانیمان کرد، کە چاودێری مەودایەکی 30 کیلۆمەتری دەکات. ئەوان 

لەسەر سیستەمی بەڕێوەبردن و کامێرا زانیاریان پێداین. هەروەها تیمە 

ئەمریکییەکە چۆنیەتی مامەڵەکردنیان لەگەڵ تونێلەکانی قاچاخچێتی 

ڕوونکردەوە، پاشان لە نزیک دەروازەی پەڕینەوەکە سەردانی 

تونێلێکمان کرد. ئێمە لە ڕێکارەکانیان لەسەر سنور زۆر شت فێربووین: 

ئەزموونی گەورە، توانای مەزن و پشتبەستنی زۆر بە تەکنەلۆژیا 

هاوچەرخەکان. هەروەها ئێمە دەربارەی چۆنیەتی مامەڵەکردنی ئەوان 

لەگەڵ کۆچبەران و پەنابەران و ناوچەی دەستبەسەرکردندا زیانیاریمان 

وەرگرت. تێبینیی ئاستی بەرزی پیشەیی کارمەندەکانمان لە کارکردن لە 

چوارچێوەی یاسادا کرد. 

یکادا  یونیپاس: باس لە هاوبەشیتان لەگەڵ ئەمر
لە پشتیوانیکردنی هێزەکانی سنوردا بکە؟

یق ئەلسەعیدی: بەرنامەی پارەدارکردنی بیانیی سەربازیی  فەر
ئەمەریکا )FMF( و دەزگای بەرگریی کەمکردنەوەی هەڕەشەی 

ئەمریکا )DTRA( لە پشتیوانیکردنی فەرماندەیی پاسەوانی سنوردا 

ڕۆڵێکی سەرەکی دەگێڕن، چونکە فەرماندەیی پاسەوانی سنور 

نوێنەرایەتی یەکەم هێڵی بەرگری نیشتمان دەکات. بۆیە ئەرکەکەی 

لە هەر دەزگایەکی ئاسایشیی تر کەمتر نییە؛ تەنانەت ڕەنگە هەرە 

گرنگترینیان بێت. بەبێ بەڕێوەبردنی سنور، هیچ وڵاتێک سەقامگیر 

نابێت، چ لە ڕووی ئاسایشییەوە بێت یاخود ئابوورییەوە. بۆیە ئەم 

ڕوانگەیە بە هەمان شێوە لە لایەنی ئەمریکییەکانیشەوە بوونی 

هەیە. ئەو پاڵپشتییەی بە فەرماندەیی پاسەوانی سنور بەخشراوە 

بەپێی پێویست بووە. سەرەتا، لە نزیکەی 11 خولی مەشقدا لە 

ئەردەن مەشقمان بە ئەندامەکانمان کرد. هەروەها دەزگای بەرگریی 

کەمکردنەوەی هەڕەشە )DTRA( و پارەدارکردنی بیانیی سەربازیی 

ئەمریکا )FMF( سنورەکانیان بە ئامێری ئەندازیاری نایابی وەکو 

بولدۆزەر، بارهەڵگری گواستنەوەی ئامێر و تانکی ئاو ئامێربەند کرد. 

لە ئاسۆدا پڕۆژەی دەزگای بەرگریی کەمکردنەوەی هەڕەشەی ئەمریکا 

)DTRA( بۆ داپۆشینی 162 کیلۆمەتر لە سنوری عێراق و سوریا 

بە کامێرا، بوونی هەیە. ئێمە پێویستییەکی بە پەلەمان هەیە بەو 

سەرچاوانەی کە ئەمریکا تەرخانی کوردوون و بەرز دەیاننرخێنین. 

ئامێرەکانی ئەمریکا لە بەڕیوەبردنی سنورەکانی سوریا و ئێران 

بەشدارییەکی بەرچاویان هەیە. ئێمە بەوپەڕی پەرۆشییەوە دەڕوانینە 

پەرەپێدانی هاوبەشییەکە، بەو پێیەی خزمەت بە بەرژەوەندییەکانی 

هەردوو وڵات دەکات.   

هاوکاری

دکتۆر ئەنوەر قەرقاش، ڕاوێژکاری دیپلۆماسیی سەرۆک، ئیماڕات

مەنامە بۆ ئاڵوگۆڕی تێڕوانینەکانمان لەبارەی جوڵەی ئاسایشی 

ناوچەیی و جیهانی، سەکۆیەکی گرنگمان پێشکەش دەکات. من باوەڕم وایە ئەم جۆرە 

گفتوگۆیانە زۆر بەنرخن، بە تایبەتی لەم ساتەوەختە گرنگەی ناوچەکەمان لە ژێر 

ڕۆشنایی جەنگ لە غەززەدا.

ئەم جەنگە بووەتە هۆکاری قەیرانێکی مرۆیی توندگیر، کە خواستەکانی 

سەقامگیری لە ناوچەکەمان دەخاتە ژێر پرسیارەوە و ئاڵنگاریی ستراتیژیی نوێ لەسەر 

ئاستی جیهانی دروست دەکات. لە کاتێکدا ڕەنگە زۆر زووبێت بۆ زانینی ئەوەی 

چۆن ئەم قەیرانە کاریگەریی لەسەر ڕێڕەوی پەیوەندییە ناوچەیی و نێودەوڵەتییەکان 

دەبێت، بەڵام درککردن بەوەی لە ساڵانی داهاتوودا کاریگەری دەبێت، گرنگە.

من بۆ چەند خولەکێک دەمەوێت دەربارەی ئاڕاستەکردنی ململانێی جیهانی 

بدوێم. لە دوایین لێدوانمدا لە گفتوگۆی مەنامە لە ساڵی 2019، باسم لەوە کرد کە 

چۆن ئێمە نزیکبووین لەوەی بە سیستەمێکی جیهانیی خۆگونجێنەوە بچینە ناو 

ساڵانی 2020ــەکان، سیستەمێکی جیهانی کە پێدەچوو ئاراستەیەکی ڕوونی نەبێت، 

سیستەمێکی جیهانی کە ئەگەری زیادبوونی کێبڕکێی نێوان زلهێزەکان تێیدا لە 

گەشەسەندندا بوو، لەنێویاندا لە ڕۆژهەڵاتی ناوەڕاستدا.

بگرە چەند مانگێک دواتر، پەتای کۆڤید- 19 لە سەرانسەری جیهاندا بڵاوبووەوە، 

کە چینێکی زیادەی نادڵنیایی خستەسەر چوارچێوەی ستراتیژیی جیهانی و ئابووریی 

جیهانی هەژاند. هەروەها جەنگ لە ئۆکرانیا بەهۆی کاریگەرییە گەورەکانی لەسەر 

تەواوی ئابووریی جیهانی، بە هەمان شێوە ئاسایشی خۆراک و وزە، نادڵنیایی 

جیۆپۆلەتیکی زیاترکرد. 

بە هەمان شێوە ئەمانە بەهۆی ڕەوتی سیستەمییە باوە فراوانەکانی وەکو گۆڕانی 

کەشوهەوا، سروشتی جیهانە هاوچەرخە پێکەوە بەستراوەکەمان، و کاریگەرییە 

سیاسی، ئابووری و ئاسایشییەکانی کێبڕکێ لە جیهان و لە بواری تەکنەلۆژیادا پێکدێن. 

شێوازی ئاڕاستەکردنی ئیمە بۆ دۆخە باوەکان داهاتوومان بنیات دەنێت.

من دەمەوێت سەبارەت بە گۆڕانی داینامیکی سیاسەتی جیهانی و ڕۆژهەڵاتی 

ناوەڕاست، جەخت لەسەر چەند خاڵێکی گرنگ بکەمەوە. ڕۆژهەڵاتی ناوەڕاست 

ئاشنای ئەو جۆرە کێبەرکێ جیۆپۆلیتیکییەکانەیە کە سیستەمی ناوچەکە پێکدەهێنن. 

لە ڕاستیدا یەکێک لەو ئاڵنگارییە سەرەکیانەی کە ڕووبەڕووی دەبینەوە، گۆڕانی 

داینامیکیی سیاسەتی جیهانییە. 

گفتوگۆی

ئیماڕات بۆ یارمەتیدان لە 

سەقامگیرکردنی ڕۆژهەڵاتی ناوەڕاست 

هەوڵی بەشداریکردنی بەردەوامی 

هاوبەشە نێودەوڵەتییەکان دەدات

ئاسایشی ناوچەیی دەکات

 هەماهەنگیی جیهانی 

سەربازانی ئیماراتی لە کەرتی 11ـی چیایی دزە 
دەکەنە ناو سەنگەرێک لە مەشقێکی تەقەکردنی 
یکردن لە مەشقی  ڕاستەوخۆدا لە میانی بەشدار

ئامادەیی هاوبەش لە مانگی شوباتی 2023.
ڕائید جەیسۆن وێڵچ/فەرماندەیی سوپای ئەمریکا

ئێمە زۆر باش لەوە تێدەگەین کە سیستەمێکی نێودەوڵەتی پشێوتر 

گومانی تێدا نیە بەسەرماندا دەبارێت و کاریگەری لەسەر ناوچەکەمان 

دەبێت. ئەمە شتێکە کە دەبێت مامەڵەی لەگەڵ بکەین، جا دەربارەی 

ئەوە بێت کە چۆن کێبڕکێی جیۆپۆلەتیکی نێوان زلهێزەکان لە ڕۆژهەڵاتی 

ناوەڕاستدا پەرەدەسەنێت، کێبڕکێیەک کە ئێمە نامانەوێت پێناسە بکرێت، 

یان پرسیارەکان بێت کە سیستەمی نێودەوڵەتی چۆن دەبێت لە چەند 

ڕۆژێک دوای کۆتایی هاتنی شەڕەکانی ئۆکرانیا و کەرتی غەززە.

گواستنەوە بۆ سیستەمێکی نێودەوڵەتی کە تادێت دابەشبووە، لە 

بەرژەوەندی کەسدا نییە. هەروەها زیادبوونی نادڵنیایی لە سەرانسەری 

ڕۆژهەڵاتی ناوەڕاستدا نییە، ناوچەیەک کە بەم دواییە سەختترین دەیەی 

خۆی لەگەڵ بەناو بەهاری عەرەبیدا ئەزموون کردووە و مەترسییەکانی 

پەرەسەندن و بەرزبوونەوەی بۆشایی دەسەڵات مەترسییەکی بەردەوامە. 

لەم کاتە تەمومژاویە لە کاروباری جیهانی و ناوچەییدا، و لە جیهانێکدا 

کە بە گۆڕانکاریی خێرا و زیادبوونی کێبڕکێ دیاری کراوە، زۆر گرنگە کە 

ڕۆژهەڵاتی ناوەڕاست بە وردی بەردەوام بێت لە داڕشتنی ڕێڕەوێک بۆ 

دەستەبەرکردنی سەقامگیری و خۆشگوزەرانی و ئاشتی بۆ گەلانمان. 

لە چەند ساڵی ڕابردوودا کۆمەڵێک نیشانەی ئومێدبەخشمان بینی، 

بەو پێیەی دەوڵەتانی ڕۆژهەڵاتی ناوەڕاست پێکەوە کاریان کردووە 

بۆ دۆزینەوەی ڕێگەچارە بۆ کەمکردنەوەی کێشەکان و بنیاتنانەوەی 

پەیوەندییەکان و گرنگیدان بە ئامانجە هاوبەشەکان. هەرچەندە ئەم 

پێشکەوتنە نایەکسان بوو، بەڵام هیوامان نوێکردەوە کە ڕۆژهەڵاتی 

ناوەڕاست بۆ ساڵانی داهاتوو ڕێگایەکی نوێ دادەڕێژێت. شەڕی غەززە 

نوێنەرایەتی پاشەکشەیەکی جددی دەکات، بێ گومان، بۆ هەوڵەکانی 

کەمکردنەوەی پەرەسەندن لە ناوچە فراوانەکەدا. 

پێویستە ڕێگری بکەین لە گێڕانەوەی دووبەرەکی لە ناوچەکەدا 

و ڕووبەڕووی توندڕەوی ببینەوە بە هەموو شێوەکانیەوە. لە کاتێکدا 

ئێمە بەسەختی کاردەکەین بۆ وەستاندنی شەڕەکان، کاری لەپێشینەی 

دەستبەجێ دەستبەجێ بەدەستهێنانی دەستڕاگەیشتنێکی مرۆیی بەردەوام 

و بێ سنوورە بۆ غەززە و فریاگوزارییەکی بەرچاوە بۆ کەمکردنەوەی 

ئازارەکانی هاوڵاتیانی مەدەنی لە غەززە. 

لە بەرامبەر ئەم پێویستییە سەختەدا، ئیماراتی یەکگرتووی عەرەبی 

)ئیمارات( بە شێوەیەکی بەرچاو هەوڵە مرۆییەکانی خۆی بۆ پاڵپشتیکردنی 

خەڵکی غەززە چڕکردووەتەوە، نەک تەنها بە زیادکردنی پابەندبوونە 

داراییەکانمان، بەڵکو بە هاودەنگی لەگەڵ تیمە پزیشکییەکان لە غەززە 

بۆ دامەزراندنی نەخۆشخانەیەکی مەیدانی فریاگوزاری لەوێ و بە بردنی 

منداڵان لە غەززەوە بۆ ئیمارات بۆ چارەسەری پزیشکی. 

لەم دواییانەدا 90 منداڵی بریندارمان بە فڕۆکە گواستەوە بۆ ئەبوزەبی 

و ئەمەش بەشێکە لە پابەندبوونمان بۆ پێشکەشکردنی چاودێرییەکی لەو 

شێوەیە بۆ هەزار منداڵی برینداری غەززەیی. بێگومان ئەمە دڵۆپێکە لە 

زەریای ئەو شتانەی کە غەززە پێویستی پێیەتی. بەڵام دەبێت هەموومان 

پێکەوە کاربکەین بۆ ئەوەی هەوڵە مرۆییەکان گرنگ و بەردەوام بێت.

ئێستا کاتی ئەوە هاتووە بڕوانینە داهاتوو و چەند پرسیارێکی 

قووڵ و دروست بکەین. ئایا سەرەڕای قەیرانی ناوچەیی، دەتوانین 

تەوژمی بەرەوپێشچوون بپارێزین؟ وە لە ژێر ڕۆشنایی شەڕی غەززە و 

کاریگەرییەکانی، ئایا ئێمە دەتوانین بۆ دۆزینەوەی چارەسەری بەردەوام بۆ 

کەمکردنەوەی گرژییەکان لە ڕۆژهەڵاتی ناوەڕاست بەیەکەوە کاربکەین؟ 

من لەو باوەڕەدام وەڵامی ئەم پرسیارانە ئەوەیە، کە دەبێت ئێمە 

خۆڕاگرانە لەسەر ڕێگایەک بۆ بەرگریکردن لە سەقامگیری ناوچەکە 

بەردەوامبین، وە ئەوەش پێویستی بە هەوڵدانی بەردەوامی ئێمەیە 

بۆ یەکخستنەوەی ناوچەکە، لەوانەش لە ڕێگەی پێشخستنی پلانە 

نیشتمانییەکانمان بۆ دەستەبەرکردنی پێشکەوتن، وە لە ڕێگەی هەوڵی 

هاوبەش لەگەڵ هاوبەشە جیهانی و ناوچەییەکان، بۆ پەرەپێدانی ستراتیژی 

درێژخایەن لەپێناو ناوچەکە. پێویستیی هاوبەشی متمانەپێکراو لە 

ناوچەکەدا بابەتێکی سەرەکییە.

پرسگەلێک لە ناوچەکەدا بوونیان هەیە کە پێویستیان بە چارەسەری 

بەردەوامە، لەوانە نایەکسانیی ئاستی ئابووریی کۆمەڵایەتی و خواستەکان 

بۆ ئاشتی و خۆشگوزەرانی لە نێوان گەنجانی سەرانسەری ناوچەکە. لە 

کاتێکدا هێشتا بەشێک لەم پرسانە دوورە دەست دەردەکەون، بەڵام بۆ 

ئەوەی سەقامگیریی زیاتر بۆ ڕۆژهەڵاتی ناوەڕاست بهێنێنن پێویستە 

چارەسەر بکرێن. 

ئیمارات لە پابەندبوون بە ئاسایش و سەقامگیریی ناوچەکەمان 

بە کارکردن لەسەر ئەجێندای خۆشگوزەرانیی هاوبەش لەگەڵ دۆست 

و هاوبەشەکان بەردەوامدەبێت. بەم کارە، ئێمە لە گرنگیدان بە 

دامرکاندنەوە، هاوبەشیکردن، دیپلۆماسی و باشترکردنی سەنجەکانمان 

لەسەر جیۆئابووری بەردەوامدەبین، لەبەرئەوەی خۆڕاگریی ئابووری 

بناغەی تەندروستبوونی نەتەوەکانمان و ئامانجەکانی بەدەستهێنانی 

سەقامگیریی هاوبەشە کە سوود بە هەمووان دەگەیەنێت.

ئەگەر بتوانین لە ڕێگەی هەماهەنگیی گشتگیر لەگەڵ هاوبەشە 

هەرێمی و نێودەوڵەتییەکاندا بە سەرکەوتوویی بەرەو ئەم ئامانجانە 

هەنگاوبنێین، پێموایە دەتوانین ئاسایشی ناوچەکە باشتر بکەین و 

زەمینەسازی بۆ ڕۆژهەڵاتێکی ناوەڕاستی خۆشگوزەران و ئاشتیخوازتر لە 

ساڵانی داهاتوودا بکەین.   

ئیمارات لە پابەندبوون بە ئاسایش و سەقامگیریی 
ناوچەکەمان بە کارکردن لەسەر ئەجێندای 

خۆشگوزەرانیی هاوبەش لەگەڵ دۆست و هاوبەشەکان 
بەردەوامدەبێت. بەم کارە، ئێمە لە گرنگیدان بە 

دامرکاندنەوە، هاوبەشیکردن، دیپلۆماسی و باشترکردنی 
سەنجەکانمان لەسەر جیۆئابووری بەردەوامدەبین، 

لەبەرئەوەی خۆڕاگریی ئابووری بناغەی تەندروستبوونی 
نەتەوەکانمان و ئامانجەکانی بەدەستهێنانی سەقامگیریی 

هاوبەشە کە سوود بە هەمووان دەگەیەنێت.

جاسم محەمەد ئەلبەدەوی، سکرتێری گشتیی ئەنجومەنی هاوکاریی وڵاتانی عەرەبیی کەنداو

وڵاتانی ئەنجومەنی هاوکاریی کەنداو پابەند دەبن بە هەمەچەشنکردنی سەرچاوەکانی وزە

یەکسانە بە
ئاسایشی جیهانی

ئاسایشی وزە

دەمەوێت بە دەربڕینی سوپاس و پێزانینی دڵسۆزانەم 

بۆ سەرکردایەتیی شانشینی بەحرەین کە بە میهرەبانییەوە میوانداری 

ئەم بۆنەیەیان کرد و بۆ ئەوەی قسە بۆ بەڕیزتان بکەم، ڕێز و 

شکۆیان پێبەخشیم. هەرەوەها لە دابینکردنی ئەم سەکۆ گرنگە کە 

وەزیرەکانی حکومەت، داڕێژەرانی سیاسەت، پسپۆڕان و کەسایەتییە 

خاوەن کاریگەرییەکان لەم کۆڕبەندە ناوازەدا بۆ گفتوگۆکردن لەسەر 

پرسە گرنگەکان لە تەوەرەکانی سیاسەتی دەرەوە، بەرگری و ئاسایش 

لە ڕۆژهەڵاتی ناوەڕاستدا کۆدەکاتەوە، من دەمەوێت پێزانینی خۆم 

ئاراستەی دامەزراوەی نێودەوڵەتی بۆ توێژینەوە ستراتیژییەکان )IISS( و 

ڕێکخەرانی "گفتوگۆی مەنامە" بکەم.

بە ڕووکردنە سەر بابەتێکی چارەنووسسازی وەک سیاسەتی نوێی 

ئاسایشی وزە، دەمەوێت جەخت لەسەر ئەوە بکەمەوە کە ئەم بابەتە 

لە سیاسەتەکانی وڵاتانی ئەنجومەنی هاوکاریی کەنداودا پێگەیەکی 

باڵای هەیە کە وەکو پایەیەکی سەرەکی لە کایەی جیهانی نەوت و گازدا 

خزمەت دەکەن، وە دڵنیاکەرەوەی ئاسایشی وزەن لە سەرانسەری جیهاندا

هەڵسەنگاندنی بارودۆخی ئاسایشی وزە لە جیهانی ئەمڕۆدا زۆر 

گرنگە، کە دەتوانرێت بۆ کۆمەڵێک هۆکار بگەڕێنرێتەوە:

	1 ململانێی ئاسایی. .

	2 نەبوونی پلانی جێگرەوە..

	3 ئەو گێڕانەوەی چەواشەکارییەی کە دەڵێت سەرچاوەی وزەی .

جێگرەوە دەتوانێت جێگەی سووتەمەنیی بەردین بگرێتەوە.

	4 ساڵانێکی زۆر لە کەم وەبەرهێنان..

بۆ چەندین دەیەیە، وڵاتانی کەنداو بە بەردەوامی وەکو هاوبەشی 

متمانەپێکراوی وزە خۆیان سەلماندووە، پابەندبوونی نەگۆڕی خۆیان بۆ 

سەقامگیرکردنی بازاڕەکانی وزەی جیهانی نیشانداوە. جێگەی سەرنجە، 

لە ماوەی جەنگی ئێران-عێراق لە ساڵانی 1980ـاکاندا، سەرەڕای 

سەرەتا

مەترسییەکان بۆ سەر کەشتییەکانیان، بەشێکیان بۆ پاراستنی 

سەلامەتیی جوڵەی نەوت ڕێوشوێنی ناوازەیان گرتەبەر، لەوانەش 

گۆڕینی تۆماریی کەشتیە نەوتییەکانیان.

وە لەم دواییانەشدا، قەیرانی جەنگی ئۆکرانیا جەختی لەسەر 

ئەو ڕۆڵە گرنگە کردەوە، کە وڵاتانی ئەنجومەنی هاوکاریی کەنداو 

)GCC( لە پاراستنی ئاسایشی وزەدا دەیگێڕن. سەرەڕای ئاڵنگارییە 

مەزنەکان کە بەردەوامن لە دروستکردنی سێبەری نادڵنیایی 

لەسەر بازاڕەکانی وزە، وڵاتانی GCC خۆڕاگری خۆیان نیشانداوە 

و بەردەوامی و سەقامگیریی دابینکردنیان پاراستووە. بۆ نمونە، 

ڕێڕەوەکانی بازرگانیی نەوت و گاز لە ناوچەکەوە بۆ ئەوروپا و 

شوێنەکانی تر سەریانهەڵدا.

لە هەمان چوارچێوەدا، پێویستە جەخت لەسەر گرنگی 

پاراستنی ئاسایشی ڕێگا ئاوییەکان بکەینەوە، کە یەکێکن لە 

هۆکارە گرنگ و بنەڕەتییەکان لە مسۆگەرکردنی ئاسایشی وزە 

لەسەر ئاستی ناوچەیی و جیهانی. ئەم ڕێڕەوانە تۆڕی دەماریی 

گواستنەوەی دەریایی کە دڵنیایی دەدات لە جوڵەی بەرهەمەکانی 

وزە بۆ بازاڕکانی جیهان، پێکدەهێنێت. دەکرێت هەر هەڕەشەیەک 

یان پچڕانێک لەم ڕێڕەوانەدا ببێتە هۆی پەککەوتنێکی 

سەخت لە بازاڕەکانی وزەدا. بۆیە پێویستە وڵاتان و ڕێکخراوە 

نێودەوڵەتییەکان بۆ پاراستنی ئەم ڕێڕەوانە لە بەرامبەر هەڕەشە 

سەربازییەکان، چەتەی دەریایی یان کارەساتە ژینگەییەکان 

هەوڵەکانیان یەکبخەن.

پێویستە جەخت لە هەوڵە بێوچانە ستراتیژییەکانی وڵاتانی 

کەنداو لە بەهێزکردنی ئاسایشی وزەدا بکرێتەوە، لەوانە برەودان 

بە سەرچاوەی وزەی نوێبووەوە، وەبەرهێنانی بەهێز لە توێژینەوە 

و برەودان بە چارەسەری وزەی بەردەوام، پەرەپێدانی کرداریی 

کارامەیی وزە و پێشخستنی هەماهەنگیی کەرتی تایبەت لە 

پڕۆژە هاوبەشەکاندا. جگە لەوەش، بۆ دڵنیابوون لە ئاسایشی 

وزە و گونجاوی دارایی، وڵاتانی GCC دان بە گرنگی دابینکردنی 

درێژخایەنی وزەی نەریتیدا دەنێن. سەرەڕای ئەوەش، شەش وڵاتی 

ئەندام وزەی نوێبووەوەشیان پەسەندکردووە، وەک لە پلانەکانی 

گەشەپێدانی نیشتمانی خۆیاندا نیشاندراوە.

تکایە بوارم پێبدەن تیشک بخەمە سەر هەندێک لە پلان و 

پڕۆژە سەرەکییەکانی وزەی وڵاتانی ئەنجومەنی هاوکاریی کەنداو، 

کە هاودەم لەگەڵ 17 ئامانجی گەشەپێدانی بەردەوامی نەتەوە 

یەکگرتووەکان )SDGs( هەنگاودەنێن، بە تایبەتی ئامانجی ژمارە 

7: وزەی گونجاو و خاوێن، وە هاوتەریب لەگەڵ ڕێککەوتننامەی 

پاریس:

 

	1 ستراتیژی 2050ـی وزەی ئیماڕات کە بۆ گەیشتن بە ئاستی .

پێداویستییە ئابوورییەکانی ئیماڕات و ئامانجە ژینگەییەکان، 

وزەیەک دەکاتە ئامانج کە تێکەڵەیەک بێت لە سەرچاوەکانی 

وزەی نوێبووەوە، ئەتۆمی و خاوێن، وەک ئەم شێوەیەی 

خوارەوە یەکدەخات: %44 وزەی خاوێن، %38 گاز و 12% 

خەڵوزی خاوێن.

	2 بەحرەین ئامانجی ئەوەیە هەتا ساڵی 2035 ڕێژەی %20ـی .

وزەکەی بۆ وزەی نوێبووەوە بگۆڕێت و لە ساڵی 2060 بگات 

بە بێلایەنیی کاربۆن. پلانەکە جێبەجێکردنی پڕۆژەکانی 

وزەی خۆر و با لەخۆدەگرێت و ئامانجیەتی تا ساڵی 2025 

ڕێژەی %5ـی کارەبای وڵاتەکە لە سەرچاوە نوێبووەکانەوە 

بەرهەمبهێنێت.

	3 بە پابەندبوون بە وزەی خاوێن و بەردەوامی، ڕوانگەی .

2030ـی سعودیە لە بەرەنگاربوونەوەی ئاڵنگارییەکانی وزە 

و کەشوهەوا پێشەنگە. تیشک دەخرێتە سەر چارەسەری 

داهێنەرانەی وەکو سوڕیی ئابووریی کاربۆنی )CCE( و 

ئاوێتەیەکی وزەی هەمەچەشنتر، کە تێیدا تا ساڵی 2030، 

ڕێژەی %50ـی وزە لە سەرچاوە نوێبووەکانەوە بەرهەمدێن. 

	4 لە ساڵی 2022، عومان ئامانجێکی بۆ گەیشتن بە دەردانی .

سفری گازی ژەهراوی تا ساڵی 2050 ڕاگەیاند و دەستی بە 

کەمکردنەوەی بەکارهێنانی سووتەمەنی بەردین لە ئاوێتەی 

وزەی ناوخۆییدا کرد. بە پشتبەستن بە شیکاری پڕۆژەی بۆڕی 

سووتەمەنی جیهانی ئێستا، عومان لەسەر ڕێچکەی بوون بە 

شەشەم گەورەترین هەناردەکاری هایدرۆجین لەسەر ئاستی 

جیهان و گەورەترین هەناردەکار لە ڕۆژهەڵاتی ناوەڕاستدایە 

تا ساڵی 2030. 

	5 سەبارەت بە ڕوانگەی نیشتمانیی قەتەڕ بۆ ساڵی 2030، .

ئامانجی ئەوەیە تا ساڵی 2030 ڕێژەی %20ـی کارەبا لە 

سەرچاوەی وزەی نوێبووەوە بەرهەمبهێنێت.

	6 لە کۆتاییدا، کوەیت ئامانجی ئەوەیە تا ساڵی 2035 ڕێژەی .

%15ـی کۆی بەرهەمی کارەباکەی لە سەرچاوە نوێبووەکانەوە 

بەرهەمبهێنێت.

~ جاسم محەمەد ئەلبەدەوی، سکرتێری گشتیی ئەنجومەنی هاوکاریی وڵاتانی عەرەبیی کەنداو

دەمەوێت ئاماژە بەوە بکەم کە داننان 

بەوەی کە ئاسایشی وزە پێکهاتەیەکی 

دانەبڕاوی ئاسایشی نیشتمانی و 

 نێودەوڵەتی پێکدەهێنێت زۆر گرنگە، 

وە هەر هەڵەیەک لە ئاسایشی وزەدا 

ئاماژەیە بە نەبوونی ئاسایشی گشتی.

 جاسم محەمەد 
ئەلبەدەوی کوەیتی، 

سکرتێری گشتیی 
ئەنجومەنی هاوکاریی 

وڵاتانی عەرەبی کەنداو، 
لە کۆنفڕانسی ئاسایشی 

مەنامە لە مانگی تشرینی 
دووەمی 2023، وتار 

پێشکەش دەکات.
دامەزراوەی نێودەوڵەتی بۆ 

توێژینەوە ستراتیژییەکان

بۆ ماوەیەکی درێژخایەن داڕێژەرانی سیاسەت لە ئابوورییە 

پێشکەوتووەکاندا، هۆشدارییەکانی پیشەسازی نەوت و گازیان 

سەبارەت بە نەبوونی وەبەرهێنان پشتگوێ خستووە. ئەم 

داڕێژەرانەی سیاسەت متمانەیەکی زۆریان خستبووەتە سەر 

سەرچاوەی وزەی نوێبووەوە. لەماوەی ساڵانی 2014 تا 2021، 

وەبەرهێنانی نەوت و گاز بەشێوەیەکی بەرچاو کەمیکردووە. بەم 

جۆرە، پێویستیەکی بەپەلە لە ئارادایە بۆ ڕاستکردنەوەی ئەمە تا 

زامنی ئاسایشی وزە و داخستنی هەر کەلێنێک بکرێت. جیهان بۆ 

داهاتوویەکی نزیک بۆ دابینکردنی خواستی فراوانبوو، پێویستی بە 

نەوت و گاز دەبێت.

ئەمە لە ئاسۆی جیهانیی 2023ـی OPEC کە لەم دواییانەدا 

بڵاوکرایەوە، تیشکی خراوەتەسەر. وادەردەکەوێت خواست لەسەر 

وزە بە ڕێژەی %23 لە نێوان ئێستا و ساڵی 2045 بەرزتر ببێتەوە، وە 

هێشتا چاوەڕوان دەکرێت تا ئەو کاتە نەوت و گاز زیاتر لە %50ـی 

پێداویستییەکانی وزەی جیهانی دابین بکەن.

 OPEC ،هەتا ساڵی 2045 بە تەنها لە پیشەسازی نەوتدا

پێویستی بە بڕی 14 تریلیۆن دۆلار لە وەبەرهێنان دەبێت، واتە 

نزیکەی 610 ملیار دۆلار لە ساڵێکدا. ئەنجامدانی ئەمانە بۆ 

بەکاربەران، بەرهەمهێنەران، ئابووری جیهانی و لە کۆتایشدا 

ئاسایشی وزەی جیهانی زۆر گرنگن.

بۆ ئەم مەبەستە، دەمەوێت بەم چوار تێبینییەی خوارەوە 

کۆتایی بە وتارەکەم بهێنم:

	1 من دەمەوێت پێویستی بەپەلەی بەهێزکردنی هەماهەنگیی .

نێودەوڵەتی دووپات بکەمەوە، لەوانەش پاراستنی ژێرخانی 

وزە و ڕێگاکانی گواستنەوە، بە هەمان شێوە ڕوبەڕووبوونەوەی 

هەڕەشە ئەگەرییەکان، ئاخۆ سەربازی بن یاخود پەیوەندیدار 

بە ئەلیکترۆنی.

	2 من دەمەوێت دووپاتی بکەمەوە کە بۆ دەستەبەرکردنی .

ئاسایشی وزە، بەبێ گوێدانە ململانێکانی ئێستای وەک جەنگی 

ڕووسیا و ئۆکرانیا یان ئاڵنگارییە کورتخایەنەکانی تر، ڕوانگەی 

درێژخایەن پێویستە. جگە لەوەش، پەرەپێدانی هەماهەنگی و 

شەفافیەت لە نێوان بەرهەمهێنەران و بەکاربەران بۆ دڵنیابوون 

لە سەقامگیری بازاڕەکانی نەوت زۆر گرنگە. 

	3 دەمەوێت ئەوە ڕوون بکەمەوە کە سەرەڕای هەوڵە .

پێزانراوەکانی وڵاتانی ئەنجومەنی هاوکاریی کەنداو بۆ 

هەماهەنگیکردن وەکو ئەندامی چالاک لە کۆمەڵگەی 

جیهانی، چارەسەرکردنی ئاستەنگەکانی داهاتوو پێویستی 

بە هاوپەیمانییەکی بەرفراوان و جیهانی هەیە، چونکە 

هەر پچڕانێک لە دابینکردنی وزەدا، بەبێ گوێدانە دۆخی 

گەشەسەندنیان مەترسی لەسەر هەموو وڵاتان دروست دەکات.

	4 وە لە کۆتاییدا، دەمەوێت ئاماژە بەوە بکەم کە داننان بەوەی .

کە ئاسایشی وزە پێکهاتەیەکی دانەبڕاوی ئاسایشی نیشتمانی 

و نێودەوڵەتی پێکدەهێنێت زۆر گرنگە، وە هەر هەڵەیەک لە 

ئاسایشی وزەدا ئاماژەیە بە نەبوونی ئاسایشی گشتی.  



سەرکردەکانی ئاسیای ناوەڕاست و کەنداوی عەرەبی بۆ دیداری لوتکەی مانگی تەمووزی 
2023 کۆدەبنەوە.  دەزگای ڕۆژنامەوانیی سعودیە

دیدارێک لە شاری جەددە، پەیوەندییە ئابووری 
یەکانی نێوان ناوچەکان بەهێزتر دەکات و کلتوور

دەستەی یونیپاس

ئاسیای ناوەڕاست ماوەیەکی کەم لە دوای ڕوخانی یەکێتیی سۆڤیەت 

پەیوەندییان لەگەڵ وڵاتانی کەنداوی عەرەبیدا دامەزراند. لە سەرەتادا بازرگانی وزە، 

گەشەپێدانی ژێرخان و پەیوەندییە ئابوورییەکان چەقی بابەتی بوون، پاشان ئەم پەیوەندییانە 

بۆ لەخۆگرتنی دەستپێشخەرییە سیاسی و دیپلۆماسییەکان و بە هەمان شێوەش پەیوەندییە 

ئایینییە هاوبەشەکان پەرەیان سەند. لە دوای داگیرکاریی ڕووسیا بۆ سەر ئۆکرانیا لە ساڵی 

2022، پەیوەندییەکانی نێوان هەردوو ناوچەکە گەشەیەکی بەرچاوی بەخۆیەوە بینیووە.

ڕێوڕەسمی یەکەمین دیداری ئەنجومەنی هاوکاریی کەنداو و ئاسیای ناوەڕاست 

کە لە مانگی تەمموزی 2023 لە شاری جەددە، سعودیە بەڕێوەچوو، لەم هاوبەشییە 

پەرەسەندووەدا ساتێکی وەچەرخانی گرنگ بوو. سەرکردەکانی 11 وڵات، لە نێوانیاندا 

سعودیە، ئیمارات، قەتەڕ، کوەیت، بەحرەین و پێنج دەوڵەتی ئاسیای ناوەڕاست، بەشدارییان 

لە دیدارەکەدا کرد.

سعودیە دیدارەکەی بۆ برەودان بە هاوکارییە ئابوورییەکانی نێوناوچەیی، پتەوکردنی 

پەیوەندییە ئاسایشییەکان، پەرەپێدانی پەیوەندییەکان لە کەرتی مرۆیی و گەڕان بەدوای 

بواری هەماهەگی زیاتردا دەستپیکرد. بە هەمان شێوە پەیوەندییە باوە کلتووریە هاوبەشەکان 

لەلایەن نەتەوەکانەوە لە هەردوو ناوچەکە وەکو بناغەیەک بۆ هەماهەنگیی فرەلایەنەی 

بەهێزتر یارمەتیدەر دەبن. بە ڕابەرایەتیی خاوەن پایە شازادەی جێنشین سەلمان بن حەمەد 

وڵاتانی

 ئاسیای ناوەڕاست
 لە کەنداوی عەرەبی

بەدوای هاوبەشدا دەگەڕێت

ئەلخەلیفە ئالسعود، دیدارەکە جەختی لە گرنگی هەماهەنگی لە چارەسەرکردنی 

ئاڵنگارییەکانی ئاسایشی وزە و زنجیرەی بەرهەمهێنانی جیهانی کردەوە.

لە دیدارەکەدا بەیاننامەی هاوبەش، کە جەختی لەسەر بەهێزکردنی پەیوەندییە 

ستراتیژی و سیاسییەکان، فراوانکردنی هەماهەنگییە ئابوورییەکان، بەرەپێشبردنی ئاستی 

بازرگانی و وەبەرهێنان و بنیاتنانی پەیوەندیی کولتووریی نزیک کردەوە، بڵاوکرایەوە.

جێگری وەزیری ئۆزبەکستان بەخرۆمجۆن ئالۆێڤ دیدارەکەی بە مێژوویی 

وەسف کرد و تیشکی خستە سەر ڕۆڵی لە بنیاتنانی شێوازێکی نوێ هەماهەنگیی 

نێوناوچەیی لە نێوان ئاسیای ناوەڕاست و دەوڵەتانی ئەنجومەنی هاوکاریی کەنداو 

)GCC( )بەحرەین، کوەیت، عومان، قەتەڕ، سعودیە و ئیمارات(.

"بە لەبەرچاوگرتنی دۆخی سەختی نێودەوڵەتی، هەماهەنگیی نێوان وڵاتانی 

ئاسیای ناوەڕاست و دەوڵەتانی ئەنجومەنی هاوکاریی کەنداو )GCC( گرنگییەکی 

ستراتیژییە هەیە." ئەوە قسەی ئالۆێڤ بوو.

دیداری داهاتووی ئەنجومەنی هاوکاریی کەنداو )GCC( و ئاسیای ناوەڕاست، 

کە بڕیارە لە سەمەرقەند، ئۆزبەکستان بەڕێوەبچێت، پابەندبوونی زیاتر بە 

پێشخستنی ئەم هەماهەنگییە دووپاتدەکاتەوە.

دیدارەکە بەڵگەیەکبوو لەسەر پتەوکردنی پەیوەندییەکانی نێوان وڵاتانی 

کەنداو و کازاخستان، قڕغستان، تاجاکستان، تورکمانستان و ئۆزبەکستان. بەر لەوە 

کۆبوونەوەی فەرمی وەزیرانی دەرەوەی وڵاتانی کەنداو و وڵاتانی ئاسیای ناوەڕاست 

لە ڕیاز لە 7ـی مانگی ئەیلوولی 2022، بەڕێوەچوو. ئەوان تاوتوێی ڕێکخستنی 

گفتوگۆیەکی ستراتیژی نێوان هەرێمەکانیان کرد. وەزیرەکان لەسەر بەهێزکردنی 

هەماهەنگیی نێوان هەرێمەکان لە چەندین بواردا، لەوانە گەڕاندنەوەی زنجیرەکانی 

دابینکاری کە بەهۆی پەتا جیهانییەکە پچڕابوون؛ بەهێزکردنی ئاسایشی خۆراک، وزە 

و ئاو؛ برەودان بە وزەی سەوز؛ چارەسەرکردنی کێشە ژینگەییەکان؛ و دامەزراندنی 

میکانیزمی بازرگانی و وەبەرهێنان ڕێککەوتن.

ئەم کۆبوونەوەیەی ساڵی 2022 بوو بە هۆی گەشەپێدانی پلانی چالاکیی 

هاوبەش بۆ گفتوگۆی ستراتیژی و هەماهەنگی لە نێوان وڵاتانی بەشداربوو لە ساڵی 

2023ـەوە هەتا 2027. دیداری کەنداو و ئاسیای ناوەڕاستی 2023 پلانی کارکردنی 

هاوبەش و هەوڵەکانی هەماهەنگیی فرەلایەنەی چەسپاند. 

 

پەیوەندییەکانی نێوان ئاسیای ناوەڕاست و ئەنجومەنی 
هاوکاریی کەنداو

ڕیشەی پەیوەندییەکانی نێوان ئاسیای ناوەڕاست و ئەنجومەنی هاوکاریی کەنداو 

بۆ پەیوەندییە مێژوویی و ئاینییەکان دەگەڕێتەوە. سەردەمی سۆڤیەت بەهۆی 

جەنگی ساردەوە ئەم ناوچانەی تاڕادەیەک بە دابڕاوی هێشتبووەوە. لەگەڵ ئەوەشدا، 

ڕوخانی یەکیەتیی سۆڤیەت ئەو سەرکوتکردنە ئاینییەی کە لە ژێر حکومڕانیی 

مۆسکۆدا لە ئارادابوو، لەناوچوو و ئەمەش ڕێگەی بە ناوچەکە دا زیاتر لەگەڵ 

ڕۆژهەڵاتی ناوەڕاستدا نزیک ببنەوە. کرانەوەی سنورەکان لە دوای ڕوخانی یەکیەتیی 

سۆڤیەت نەک بە تەنها سەرنجی بازرگانیکردن و وەبەرهێنانی بەلای خۆیدا ڕاکێشا 

بەڵکو پەیوەندییە کلتوورییەکانیشی لەگەڵ وڵاتانی عەرەبی زیندوکردنەوە.

لە کاتێکدا بازرگانیی نێوناوچەیی بە شێوەیەکی نەریتی کاڵاکانی وەکو بەرهەمی 

کشتوکاڵی، قوماش و شتومەکی بەرهەم هێنراوی لەخۆگرتبوو، وەبەرهێنانەکانی 

وڵاتانی کەنداو لە ئاسیای ناوەڕاستدا بە شێوەیەکی سەرەکی لە ناوەڕاستی ساڵانی 

1990ـەوە لە وزەدا چڕبووەوە. بۆ نمونە، سندوقی سامانی سەروەریی ئیمارات، 

موبادەلە، لە پەرەپێدانی پڕۆژەکانی ژێرخانی وزە لە ناوچەکەدا وەبەرهێنانێکی 

پشکی هەناردەکانی کەنداوی عەرەبی بۆ 5 دەوڵەتەکەی ئاسیای ناوەڕاست

عومانسعودیە قەتەڕ ئیمارات

سەرچاوەکان: ڕێکخراوی هەماهەنگیی ئابووری و گەشەپێدان، ناوەندی توێژینەوەی سیاسەتی نێودەوڵەتی

بەحرەینکوەیت

زۆری ئەنجامداوە، لەوانە وێستگەیەکی کارەبای خەڵوز و کارگەیەکی کیمیایی لە 

کازاخستان.

ئەو کۆمپانیایانەی کە بارەگاکانیان لە دوبەیە، لە کازاخستان ژێرخانی 

گواستنەوەیان دروستکرد و لە تورکمانستان بەرهەمهێنانی نەوتیان گەشەپێدا. 

سعودیە لە ڕووی داراییەوە پاڵپشتیی تورکمانستانی لە دروستکردنی بەشێک لە 

هێڵی بۆریی تورکمانستان-ئەفگانستان-پاکستان-هیندستان )TAPI(ـی کردووە، کە 

وەکو ڕێڕەوێک بۆ گواستنەوەی گازی تورکمانستان بۆ هیندستان پێشبینی دەکرێت. 

بە هەمان شێوە پەیوەندییە کلتووریەکان گەشەیان سەندووە، کە ئاڵۆگوۆڕەکانی 

نەتەوە بەرامبەر نەتەوەی گەشەپێداوە. ساڵانە نزیکەی 50,000 گەشتیاری 

سعودی سەردانی قڕغستان و ئۆزبەکستان دەکەن. بە هاوکاری دارایی ڕێکخراوە 

سعودییەکان، مزگەوتەکان لە ناوەڕاستی ئاسیادا نۆژەنکرانەوە و بنیاتنران. ژمارەیەکی 

هەڵکشاوی موسڵمانانی ئاسیای ناوەڕاست بۆ ئەنجامدانی بنەما ئاینییەکان سەردان 

بەرەو مەککە و مەدینە ئەنجام دەدەن.

خواست بۆ پەیوەندیی بەهێزتر
کاریگەریی سعودیە لە ئاسیای ناوەڕاست سنوری کایەی کولتووری بۆ پەیوەندییە 

بازرگانییەکان لەگەڵ خاوەنکارە ناوخۆییەکانی تێپەڕاندووە. پەرەسەندنی 

هەماهەنگییەکانی نێوان ئاسیای ناوەڕاست و ئەنجومەنی هاوکاریی کەنداو سوودی 

ئابووریی هاوبەش دابین دەکات، ئاسایشی وزە بۆ هەردوو ناوچەکە بەهێزتردەکات 

و لە ڕێگەی هەماهەنگیی دیپلۆماسی و ئاسایشەوە سەقامگیریی ناوچەکە بەرەوپێش 

دەبات. لەگەڵ ئاڵنگارییە جیۆپۆلیتیکییەکان و سزا ئابووریەکانی سەر ڕوویسا، ئاسیای 

ناوەڕاست لەپێناو دەرفەتدا ڕوودەکاتە ئەنجومەنی هاوکاریی کەنداو. 

سیاسەتە ئابووریەکانی وڵاتانی ئاسیای ناوەڕاست هاوچەرخکردنی ئابووری 

و تەکنەلۆژیای دیجیتاڵی دەکاتە کاری لەپێشینە. ئەم پرسانە گرنگرتین بابەتەکانی 

گفتوگۆی کۆبوونەوەکەی چۆڵپۆن عەتا بوو لە قڕغستان، کە دەرەنجامی ڕێکەوتنی 

دۆستانەی ناوچەیی، کە لەلایەن قڕغستان، ئۆزبەکستان و کازاخستانەوە واژۆکرا، 

لێکەوتەوە. لەگەڵ ئەوەشدا، هاوچەرخکردنی گەورە بەبێ سەرمایەی بەهێزی 

وڵاتانی بیانی ڕوونادات. سەرکردەکانی ئاسیای ناوەڕاست ولاتانی ئەندامی 

ئەنجومەنی هاوکاریی کەنداو، بە دیاریکراوی سعودیە، وەکو هاوبەشێکی 

تەکنەلۆژیی جێ سەرنج و وەبەرهێنەرهێنان دەبینن.

وڵاتانی ئاسیای ناوەڕاست بەرەو دەستپێشخەری ڕوانگەی 2030ـی سعودیە 

ڕادەکێشرێن. پابەندبوونی محەمەد بن سەلمان بە ئابووریی دوای نەوت و 

وەبەرهێنان لە تەکنەلۆژیای سەوز لەگەڵ خواستەکانی ئاسیای ناوەڕاستدا 

یەکدەگرێتەوە. ناوچەکە نوێگەرییەکانی سعودیە وەکو شێوازێکی گەشەپێدانی گرنگ 

سەیردەکات. لە ساڵی 2021ـەوە سەرکردەکانی ئاسای ناوەڕاست بۆ بەدەستخستنی 

وەبەرهێنانی زیاتری سعودیە لە هەوڵدان. 

بە گشتی، هەوڵەکان بۆ ڕاکێشانی وەبەرهێنەری بیانیی زیاتر لە ناوچەی 

ئەنجومەنی هاوکاریی کەنداو لە دوای سەپاندنی سزا ئابووریەکان بەسەر سەرمایەی 

ڕووسیادا، چڕتر بووەتەوە. سەرۆکەکانی ئۆزبەکستان، قڕغستان و تورکمانستان 

لەپێناو قووڵکردنەوەی پەیوەندییە ئابوورییەکان لەگەڵ سعودییە، سەردانی 

فەرمیییان بۆ وڵاتەکە ئەنجامداوە. هەرسی سەرکردەکە بەدوای وەبەرهێنان لە هێڵی 

بۆڕیی گازی سروشتیی ناوچەیی و گەشەپێدانی پڕۆژەکانی وزەی خاوێندا دەگەڕێن. 

لەگەڵ گەشەسەندنی بەردەوامی هاوبەشییەکان، سعودیە و ئەندامانی تری 

ئەنجمونی هاوکاریی کەنداو بۆ بەرزکردنەوەی ئاستی بازرگانی، باشترکردنی 

دەستڕاگەیشتن بە سەرچاوەکان و سەرمایەگوزاریکردن لە توانا بەرفراوانەکان لەناو 

بازاڕەکانی ئاسیای ناوەڕاستدا پاڵپشتی دەکەن. یەکگرتنی بەرژەوەندییە ئابووری، 

تەکنەلۆژی و کولتوورییەکان ئاماژەیە بۆ خواستی پەیوەندییەکی بەردەوام و بەهێز لە 

نێوان ئاسیای ناوەڕاست و ئەنجومەنی هاوکاریی کەنداودا لە ساڵانی داهاتوودا.  

یری دەرەوەی قەتەڕ محەمەد بن عەبدولرەحمان بن جاسم ئال سانی،  وەز
یری کاروباری  یری دەرەوەی کازاخستان موختار تیلوبێردی و وەز چەپ، وەز

دەرەوەی سعودیە شازادە فەیسەڵ بن فەرحان ئال سعود بەشداری لە 
48ـهەمین کۆبوونەوەی ڕێکخراوی ئەنجومەنی هەماهەنگیی ئیسلامی بۆ 

یرانی دەرەوە دەکەن لە ئیسلام ئاباد.  AFP/گێتی ئیمەیجس وەز

چەپ: سەرکردەکانی ئەنجومەنی هاوکاریی کەنداو لە مانگی تەمموزی 2023ـدا 
دیدارێک لەگەڵ سەرۆکەکانی پێنج دەوڵەتەکەی ئاسیای ناوەڕاست ئەنجامدا.  

IISS/دەزگای ڕۆژنامەوانیی سعودیە

خاوەن پایەی شاهانە شازادە سەلمان بن حەمەد ئەلخەلیفە، شازادەی 
جێنشین و سەرۆک وەزیرانی بەحرەین، لە 19ـەمین خولی کۆنفرانسی ئاسایشی 

گفتوگۆی مەنامە وتارێکی سەرەکیی پێشکەشکرد، کە تێیدا جەختی لەسەر 

چارەسەرکردنی ئاشتییانەی ململانێی غەززە کردەوە.

لە میانی وتارێکدا لە 17ـی مانگی تشرینی دووەمی 2023، خاوەن پایەی 

شاهانە مەرجە پێویستەکانی بۆ "لەناوبردنی سوڕی توندوتیژی" خستەڕوو، 

کارەساتێک کە تەنها لە ڕێگەی ئازادکردنی کەسانی بێ تاوان و مەدەنییەوە 

دەکرێت ئەنجام بدرێت. خاوەن پایەی شاهانە جەختی لەسەر ئەوە کردەوە 

کە ئازادکردنی بارمتەکان مەرجێکی لەپێشینەیە بۆ وەستاندنی ناکۆکییە 

دوژمنکارییەکان.

هەروەها شازادەی جێنیشین بۆ مسۆگەرکردنی ئەوەی فەلەستینییەکان لە 

غەززە دەستیان بە هاوکارییە مرۆییەکان بگات، داوای جێبەجێکردنی تەواوەتی 

یاسای نێودەوڵەتی کرد.

ئاشتیی بەردەوام تەنها بە ڕێگەچارەی دوو وڵات دەستەبەر دەبێت، کە 

مافەکامی هاوڵاتیانی فەلەستین بچەسپێنێت، پرۆسەیەکە کە پێویستی بە 

سەرکردایەتیی نێودەوڵەتی، بە دیاریکراوی سەرکردایەتیی هەرە پێویستی 

ئەمریکا، شازادەی جێنشین ئەمەی دووپات کردەوە. 

" با لەڕادەبەدەر ڕوون بم لەوەی کە چی شتێک بە لای شانشینی 

بەحرەینەوە گرنگە. نابێت بە هیچ جۆرێک ئاوارەبوونی زۆرەملێی 

فەڵەستینییەکان لە غەززەدا ڕووبدات، نە ئێستا و نە هیچ 

کاتێک. نابێت هیچ داگیرکردنەوەیەکی غەززە ڕووبدات. 

نابێت بە هیچ جۆرێک لە خاکی غەززە کەمبکرێتەوە،" 

شازادەی جێنشین ڕایگەیاند. "وە لە لایەکەی ترەوە، نابێت 

هیچ کارێکی تیرۆرستی ئاڕاستەکراو لە غەززەوە دژ بە گەلی 

ئیسڕائیل ئەنجام بدرێت. ئەوانە هێڵی سورن."

بۆ دەستەبەرکردنی ئاشتییەکی هەمیشەیی لە دوای 

کۆتاییهاتنی ململانێکە، خاوەن پایەی شاهانە خوازیاری 

ئەنجامدانی هەڵبژاردنە کە تێیدا سەرکردایەتییەکی بەهێز 

و یەکگرتوو پێشکەش بە گەلی فەلەستین بکرێت. پێویستە 

ئەم پرۆسەیە لەلایەن نێوەندگیرێک و هاوبەشێکەوە کە 

بتوانێت تاوتوێی کۆتاییهێنان بە توندوتیژی بکات و ئاسۆی 

دەوڵەتێکی فەلەستینی سەربەست و سەربەخۆ بگەیەنێت 

کە بە هەمان شێوە ئاسایش و سەقامگیری بۆ دراوسێکەی 

واتە ئیسرائیل مسۆگەر بکات، سەرکردایەتی بکرێت.

لە دەرەنجامدا، خاوەن پایەی شاهانە ئاماژەی بەوەکرد 

کە پێویستە دیپلۆماسی و چەسپاندنی یاسای نێودەوڵەتی، 

نەک ململانێی سەربازی، کۆتا ئامراز و میکانیزمی بنچینەیی 

بن بۆ چارەسەرکردنی ململانێکان. ئەگەر جیهان نەتوانێت بۆ 

زامنکردنی زاڵبوونی دەنگی دانایی لە سەرانسەری هێڵە سیاسییەکاندا کار بکات، 

ئەوا مەترسی دروستکردنی زەمینە بۆ بڵاوبوونەوەی توندوتیژی لەسەر ئاستی 

جیهانی لە ئارادایە.

گفتوگۆی مەنامە، کە هەموو ساڵێک لەلایەن بەحرەینەوە میوانداری 

دەکرێت، کۆنفرانسی سەرەکیی ئاسایش و بەرگریی ڕۆژهەڵاتی ناوەڕاستە.   

بەحرەین

خاوەن پایە شازادە سەلمان بن حەمەد ئەلخەلیفە وتاری خۆی پێشکەش دەکات.
دامەزراوەی نێودەوڵەتی بۆ توێژینەوە ستراتیژییەکان

برەو بە چارەسەکردنی ئاشتیانەی
ململانێ ناوچەییەکان دەدات

وەزارەتی دەرەوەی بەحرەین

لە گفتوگۆی ئەمساڵی مەنامە کە تێیدا لەم بارودۆخە هەرە 

سەختە ناوچەیی و نێودەوڵەتییەدا بەها و گرنگی کرداریی بەشداریکردن لە گفتوگۆی 

دڵسۆزانە و ماناداردا دووپات دەکەینەوە، بەخێرهاتنی گەرمی هەریەکێکتان 

بکەم. بەم کارە، ئێمە لە پێناو دروستکردنی دەرفەت بۆ ئاشتی، سەقامگیری و 

خۆشگوزەرانی ڕاستەقینە لە ڕۆژان و ساڵانی داهاتوودا، چالاکانە بۆ هەموو ئەو پرس 

و ئاڵنگارییانەی کە لەبەردەمماندان بەدوای چارەسەردا دەگەڕێین.

سەرنجی بابەتیی ئەم دانیشتمان بریتییە لە ئاڕاستەکردنی کێبەرکێی جیهانی. 

کەنداو و ڕۆژهەڵاتی ناوەڕاست، وەک دوو هەرێم، 

بەدەست مێژوویەکی دوور و درێژ و زۆرجار پەشێو و 

پڕ لە دەرەنجامی نەرێنی ئەم جۆرە کێبڕکێیە دەناڵێنن. 

بەدرێژایی سەدەکان، گەلانی ناو و دەرەوەی 

ڕۆژهەڵاتی ناوەڕاست بە سوود وەرگرتن لە تەواوی 

ئامرازە سیاسی، دیپلۆماسی، ئابووری و سەربازیەکان 

کێبڕکێیان لەسەر بەدەستهێنانی خاک، سەرچاوە 

و دەسەڵات کردووە. لە ئەنجامدا هەرێمەکە و 

گەلەکانی بەدەست ململانێی بێکۆتا، ناسەقامگیری و 

چەرمەسەری مرۆیی وێنا نەکراو ناڵاندوویانە، بەمەش 

خۆیان لە دەرفەتی بەدیهێنانی تەواوی تواناکانیان 

بێبەش کردووە.

ئەمڕۆ ئەم کێبڕکێیە بەردەوامە، وە ئەگەر شتێک 

هەبێت ئەوەیە کە زۆر زیاتر جاران ئاڵۆزتر، پڕ 

وزەتر و بەرفراوانتر بووە. لە ڕاستیدا، دەکرێت لە 

بنەڕەتدا ئەمە بە دەروونی مرۆڤایەتیمانەوە بەسترابێت، بەو پێیەی کە بریتییە لە 

غەریزەیەکی سەرەکی بۆ بەشداریکردن لە کێبڕکێ لەگەڵ ئەوانی تردا.

پرسیارەکە بریتییە لەوەی چۆن بە شێوەیەکی بنیاتنەر ئەم کێبەرکێیە بکەین 

بە ناوەندێک کە بۆ داهێنان، گەشەسەندن و بەرەوپێشچوون ببێتە سووتەمەنی. 

چۆن دەتوانین دڵنیابینەوە لەوەی کە ئێمە دواناکەوین، لە کاتێکدا بە هەمان 

شێوە دڵنیابینەوە لەوەی کە ئێمە کەسانی تر لەدوای خۆمان جێناهێڵین؟ چۆن 

ئێمە دەتوانین هاوسەنگی نێوان بەرژەوەندی نیشتمانی و بەرپرسیاریەتییە 

جیهانییەکانمان بپارێزین؟ چۆن ئێمە دەتوانین جیهانێکی لەخۆگرتر، بەرگەگرتر و 

ئاشتیانەتر پێکبهێنین؟ 

وە لە ناوەڕۆکی فراوانتری نێودەوڵەتی، بە هەمان شێوە پێویستە ئێمە بپرسین 

چۆن وەکو هەر دەوڵەت و کۆمەڵگەیەکی تاک دەتوانین لە نێوان هەر یەک لە 

لایەنە ناوچەیی و جیهانییەکان بە ئاڕاستەی هەماهەنگی وەک لە ململانێ برەو بە 

کێبەرکێ بدەین.

زۆر گرنگە ئێمە دان بەو بەها مەزن و توانا شاراوانەی کە لە گەشەپێدانی 

هەوڵەکانی پێکەوەییەکاندا بوونیان هەیە، وەک لە بەردەوامیدان بە سووڕێکی 

وێرانکەری دژایەتیکردن.

من لەو باوەڕەدام کە دوو مەرجی لەپێشینەی بنەڕەتی پێویست بۆ گەیشتن 

بەم ئامانجە بوونیان هەیە. یەکەم، ئێمە پێویستمان بە چوارچێوەیەکی کاریی 

بنەما و بەهای هاوبەش هەیە، کە بتوانێت ڕێبەریی چالاکییەکانی هەموو لایەنە 

بەشداربووەکان بکات. شانشینی بەحرەین هەمیشە باوەڕی بە گرنگیی ڕێزگرتنی 

هاوبەش، گفتوگۆ و لێبوردەیی هەبووە. ئەم بەهایانە 

لە ئاڕاستەکردنی کێبەرکێی جیهانی و دروستکردنی 

ئاشتی، سەقامگیری و خۆشگوزەرانی نەک تەنها 

لە ناوچە بەڵکو بە هەمان شێوە لە دەرەشیدا 

ئێجگار گرنگن. ئەوان بە تەنها لە پاراستنی باشی 

پەیوەندییەکان لەگەڵ دراوسێکان و هاوبەشەکانمان 

یارمەتیمان نادەن، بەڵکو بە هەمان شێوە پەیوەندیی 

بنیاتنەرمان لەگەڵ کۆمەڵگەی نێودەوڵەتیی فراوانتر 

ڕێکدەخات.

بە گوێرەی ئەم بەها سەرەکییانە، ئێمە 

بنەماکانی وەکو ڕێزگرتن لە سەروەریی نیشتمانی، 

دەستێوەرنەدان لە کاروباری ناوخۆ و پەیڕەوکردنی 

یاسای نێودەوڵەتی و جاڕنامەی نەتەوە 

یەکگرتووەکان بنیاتدەنێین. ئەم بەها و بنەمایانە 

وەکو قیبلەنمایەک بۆ نەتەوەکان کاردەکەن، لە 

پانتایی کێبەرکێی جیهانیی هەمیشە گۆڕاو ڕێبەریمان دەکەن.

لەگەڵ لایەن، هاوپەیمانێتی و داینامیکی نوێی ڕۆژانە سەرهەڵداو، خاڵێکی 

ئاماژەی نەگۆڕ لە سەردەمی گۆڕانکاریە چاوەڕوان نەکراودا دابین دەکەن. لە 

سەرهەڵدانی ئابوورییە تازەپێگەیشتوەکانەوە بۆ بڵاوبوونەوەی خێرای تەکنەلۆژیا 

دیجیتاڵییەکان و ئاڵنگارییەکانی جیهانگیری و خۆڕاگری دابینکاری، ئەم بەها و 

بنەمایانە لە جوڵەکردنی ئەم جۆرە ئاڵنگاریانە و دۆزینەوەی زەمینەی هاوبەش 

یارمەتیمان دەدات.

ئەگەر ئێمە بتوانین لەسەر ئاستی جیهانی برەو بەم بەها و بنەمایانە بدەین 

و بڵاویان بکەینەوە، گرنگییان بۆ هەموو وڵاتان، کۆمەڵگەکان و میلەتان نیشان 

بدەین، ئەوا لەو باوەڕەدام کە دەتوانین لە ناوچەکەمان و دەرەوەیدا کێبەرکێکان 

بە ئاڕاستەیەکی ئەرێنیدا ببەین. بەم کارە، ئێمە نیشانی دەدەین کە پەیوەندییە 

نێودەوڵەتییەکان کایەیەک نین لەسەر حسابی یەکتر، بەڵکو دەەفەتێکن بۆ هاوکاری 

و هەماهەنگی کە دەبنە هۆی سوود و چارەسەرکردنی هاوبەش.   

وەزیری دەرەوەی بەحرەین داوای بنەمای هاوبەش لە 
چارەسەرکردنی ناکۆکی لە ڕۆژهەڵاتی ناوەڕاستدا دەکات

دکتۆر عەبدواللتیف بن ڕاشید ئەلزەیانی، وەزیری کاروباری دەرەوە، بەحرەین

 د. عەبدواللتیف بن ڕاشید ئەلزەیانی

خۆشحاڵم

دەریاییەکانی عێراق، کوەیت و ئەمریکا مەشقێکی 

دوو ڕۆژیی سێ قۆڵییان ئەنجامدا کە تیشکی دەخستە سەر 

بەرەنگاربوونەوەی چەتەی دەریایی و ئاسایشی دەریایی لە باکوری 

کەنداوی عەرەبی.

لە مەشقەکەی مانگی تشرینی یەکەمی 2023ـدا، کەشتی هەر 

سێ وڵاتەکە بەشدارییان تێدا کرد. پاسەوانی کەناراو و هێزی دەریایی 

کوەیت بەلەمی پاسەوانی، بەلەمێکی تیژڕۆ، کەشتیەکی پێداویستی 

و هێلیکۆپتەرێکیان دابینکرد و پاسەوانیی هاوبەشیان لەگەڵ دوو 

بەلەمی پاسەوانیی عێراقی و کەشتییەکانی وەڵامدانەوەی خێرای ڕۆبێرت 

گۆڵدمان و کلێرانس سەتفنی جونیەر ئەمریکی ئەنجامدا.

ئەرکەکانی مەشقەکە تیشکیان خستە سەر ڕێکارییەکانی پەلاماردان، 

سواربوون، گەڕان و دەستبەسەرداگرتن )VBSS(، ئۆپەراسیۆنەکانی 

بەلەمی بچووک، سەلامەتیی ماسیگرەکان و پشکنینی ئامێرەکانی 

پەیوەندیکردن، ئەمە جگە لە مەترسییەکانی تری ئاسایشی دەریایی.

 هێزەکانی عێراق، کوەیت و ئەمریکا لە میانی مەشقی ئاسایشیی دەریاییدا
سیناریۆی هەڕەشە ڕاستەقینەکانی جیهان دووبارە دەکەنەوە

یکا لە باکوری کەنداوی عەرەبیدا لە  بەلەمەکانی کوەیت، عێراق و ئەمر
مانگی تشرینی یەکەمی 2023، مەشقێکی هاوبەش ئەنجام دەدەن.

یاییەکانی ئەمریکا فەرماندەیی ناوەندیی هێزە دەر

کارمەندانی کوەیتی، عێراقی و ئەمریکی لە کەنداوی 
عەرەبیدا بەشداری لە مانۆڕی پەلامار، سواربوون، 

گرتندا دەکەن. گەڕان و دەستبەسەردا
یاییەکانی ئەمریکا فەرماندەیی ناوەندیی هێزە دەر

هێزە

یکا یق بڕاد کووپەر، جێگری فەرماندە، فەرماندەیی ناوەندی ئەمر ~ جێگری فەر

بەلەمێکی عێراقی لە میانی مەشقە سێ لایەنییەکە لە 
یکا نزیک دەبێتەوە. کەشتییەکی پاسەوانی سنوریی ئەمر

یاییەکانی ئەمریکا فەرماندەیی ناوەندیی هێزە دەر

"بەردەوامیدان بەم زنجیرە مەشقە لەگەڵ کوەیت و 

ییە. ئەم مەشقە سێ  عێراقی دۆستدا جێگەی شاناز

لایەنە جارێکی تر ئەوە دەسەلمێنێت کە کاتێک ئێمە 

یاتر بەدەست دەهێنین." بەیەکەوە کاردەکەین، زۆر ز

مەشقی کوەیت لە ڕێگەی ناساندنی کەشتییە 

ئامانجدارە ھاوشێوەکراوەکان، زیادکردنی دووبارەکردنەوەی 

مانۆڕی VBSS و ئەنجامدانی مەشقەکانی VBSS لە 

سەرانسەری کەشتییەکانی وڵاتەکە، لەسەر بەشداریکردنی 

مەشقی پێشووی VBSS بنیات نراوە.

مەشقی سێ قۆڵی وەکو ڕێگەیەک بۆ سێ هاوبەشەکە 

تا بتوانن بە شێوەیەکی هەماهەنگانە مامەڵە لەگەڵ 

ئاسایشی دەریاییدا بکەن، شەش ساڵ لەمەوبەر دەستیپێکرد، 

بەڵام بۆ ئەوەی چڕتر سەرنج بخەنەسەر پێداویستییە 

ناوچەییەکان لەڕووی ئاڵۆزییەوە گەشەی سەندووە.

"بەشێک لەوەی کە ئەم مەشقە بەنرخ دەکات بریتییە 

لە توانای سوودوەرگرتن لە بوارێکی بەرفراوانی زانیاری، 

ئەزموون و تەکتیکەکانی VBSS بەیەکەوە،" مولازم هەنتەر 

ستۆوز، ئەفسەری فەرماندەی یەکێک لە بەلەمەکانی 

پاسەوانی کەناراوای ئەمریکا ئەمەی ڕاگەیاند.

"مەشقی لەم چەشنە بەهێزبوونی هاوبەشییە 

ناوچەییەکانمان، پاراستن و گەشەپێدانی توانامان 

بۆ یەکخستنی بێ کێشە لەگەڵ هاوپەیمانەکانمان، 

و گەشەپێدانی لێهاتووییەکانمان لە بواری دەریاییدا 

بەردەوامی پێدەدات." کوەیتییەکان جەختیان لەسەر 

پێویستی هەماهەنگی لە پاسەوانیکردنی بەشی باکوری 

کەنداو لە نزیک ناوچە ئاوییەکانەوە کردەوە.

 "مەشقەکانمان، کە شانبەشانی کەشتیگەلی پێنجەمی 

ئەمریکا، هێزی دەریایی کوەیت و عێراق کاردەکەن، 

ئاسایش و سەلامەتیی ماسیگرەکان لە ئاوە نێودەوڵەتییەکانی 

باکوری کەنداوی عەرەبی مسۆگەر دەکەن،" لیوا تەڵاڵ 

ئەمونس، فەرماندەی پاسەوانی کەناراوی کوەیت ئەمەی 

ڕایگەیاند.

لیوا لەیس عەبدولستار عەبدولجەبار، فەرماندەی بنکەی 

دەریایی ئوم قەسر، وەکو لایەنێکی گرنگ بۆ بەرگریکردن لە 

وڵاتەکەی دەڕوانێتە هەماهەنگیی فرەنەتەوەیی.

"ئامانجی ئەم مەشقە بریتییە لە بەرزکردنەوەی 

لێهاتوویەکان، گەشەپێدانی تواناکانی مەشقکردن، پاراستنی 

ئامادەکاریکردن و ئامادەیی، ئاڵوگۆڕی ئەزموونەکان لە 

نێوان هێزە بەشدارەکان، وە بەهێزکردنی پەیوەندییە 

نێودەوڵەتییەکان لە چوارچێوەی هەماهەنگی و کارکردنی 

پێکەوەیی بۆ چالاکیی هاوبەش،" ناوبراو ڕایگەیاند.

جێگری فەریق، بڕاد کووپەر، فەرماندەی ئەوکاتی 

فەرماندەیی ناوەندی هێزی دەریایی ئەمریکا/ کەشتیگەلی 

پێنجەمی ئەمریکا، لەو کاتەوە پلەی بۆ جێگری فەرماندەی 

فەرماندەیی ناوەندی ئەمریکا بەرزکراوەتەوە، ڕیگەیاند کە 

مەشقەکان جێگیریی هێزە ناوچەییەکان بۆ گونجاندن لەگەڵ 

گۆڕانی ژینگەیی نیشان دەدەن.

"لەگەڵ ئەم دوایین دووبارەکردنەوەیە، ئێمە لە 

بەرەوپێشچوونی چالاکی پێکەوەیی لە دەریادا بەردەوامین،" 

جێگری فەریق کووپەر ئەمەی ڕاگەیاند. "بەردەوامیدان 

بەم زنجیرە مەشقە لەگەڵ کوەیت و عێراقی دۆستدا 

جێگەی شانازییە. ئەم مەشقە سێ لایەنە جارێکی تر ئەوە 

دەسەلمێنێت کە کاتێک ئێمە بەیەکەوە کاردەکەین، زۆر 

زیاتر بەدەست دەهێنین."

ڕووبەری ئۆپەراسیۆنەکانی فەرماندەیی ناوەندی هێزی 

دەریایی /کەشتیگەلی پێنجەمی ئەمریکا نزیکەی 2.5 ملیۆن 

مەتر دوجا لە ئاو، لە نێوانیاندا خاڵە پشکنینە گرنگەکانی 

گواستنەوەی گەرووی هورمز، کەناڵی سوێس و باب ئەل 

مەندەب لەخۆدەگرێت.  

یکا یایی ئەمر سەرچاوە: فەرماندەیی ناوەندی هێزی دەر

کەشیی خێرای پاسەوانی 
یکا ئێملین  کەناراوەکانی ئەمر

تونێل، وەک بەشێک لە هێزی 
ئەرکی یەکخراویی 150، کە 

یەکێکە لە پێنج هێزی ئەرکی 
یایی لە ناوچەی ڕۆژهەڵاتی  دەر

ناوەڕاستدا لە ژێر دەسەڵاتی 
یایی یەخراوی  هێزی دەر

40 وڵات، لە کەشتییەک لە 
کەنداوی عوماندا دەست بەسەر 

ماددەی هۆشبەری نایاساییدا 
دەگرێت.  پاسەوانی کەناراوەکانی ئەمریکا

مسۆگەرکردنی گاز لە

ڕۆژهەڵاتی 
دەریای ناوەڕاست

ماوەی چوار ساڵی ڕابردوودا، جیهان قەیرانی یەک لەدوای یەکی 

بەخۆیەوە بینی، سەرەتا لە پەتای کۆڤیدەوە دەستی پێکردوو و 

دواتر جەنگی ڕووسیا و ئۆکرانیا، گۆڕانی کەشوهەوا، وە هەروەها ململانێی 

ئیسرائیل و حەماس و جیهانێکی تەواو دابەشبوو و جەمسەرگیر.

هەموو ئەم ئاڵنگارییانەی جیهانیان گرتووەتەوە، گۆڕانکاری بەسەر بنەما 

و شێوازی بازرگانیماندا دەهێنێت. وزە لە پێشەنگی هەموو ئەم قەیرانانەدا 

بووە، وە ئێمە ڕووبەڕووی "سێ بژاردە"ـی ئاسایشی وزە، بەردەوامیی وزە و 

گونجاوی نرخی وزە دەبینەوە.

من باوەڕم وایە کلیلی ڕووبەڕووبوونەوەی ئەم ئاڵنگارییانە بریتییە لە 

هەماهەنگی، نمونەیەکی لەمە ئەو ڕێکخراوەیە کە من تێیدا کاردەکەم، 

 .)EMGF( سەکۆی گازی ڕۆژهەڵاتی دەریای ناوەڕاست

سەکۆی گازی ڕۆژهەڵاتی دەریای ناوەڕاست )EMGF( چوار ساڵ لەمەوبەر 

بۆ چارەسەرکردنی ئاسۆی یەدەگی بەرچاوی گاز لە ڕۆژهەڵاتی دەریای ناوەڕاست 

پێکهێنرا. بەشێکی زۆری ئەم یەدەگانە بە گەشەنەسەندوویی و بێ بەرهەم 

ماونەتەوە. ئەگەر هەیە یەدەگی گەورەتر هەبێت کە تا ئێستا نەدۆزرابێتنەوە. 

 )EMGF( بیرۆکەی پشت سەکۆی گازی ڕۆژهەڵاتی دەریای ناوەڕاست

بریتییە لە چۆنیەتی کۆکردنەوەی لایەنە پەیوەندیدارەکانی حکومەتەکان، 

کەرتی پیشەسازی و دارایی بۆ زاڵبوون بەسەر ئاڵنگارییەکانی بەردەم 

پەرەپێدانی ئەم سەرچاوانە. سەکۆی گازی ڕۆژهەڵاتی دەریای ناوەڕاست 

)EMGF( هەشت ئەندامی هەیە: قوبڕس، میسڕ، فەڕەنسا، یۆنان، ئیسڕائیل، 

ئیتاڵیا، ئەردەن و دەسەڵاتی فەڵەستینی. سێ چاودێرەکە بریتین لە یەکیتی 

ئەوروپا، ئەمریکا و بانکی جیهانی. 

 )EMGF( لایەنێک کە سەکۆی گازی ڕۆژهەڵاتی دەریای ناوەڕاست

جیادەکاتەوە بریتییە لەوەی کە ئەمە تەنها پەیوەندیدار نییە بە 

حکومەتەکانەوە. بە هەمان شێوە ئێمە ئەوە دەپارێزین کە پێی دەڵێین لیژنەی 

ڕاوێژکاریی پیشەسازیی گاز، کە نزیکەی 38 کۆمپانیای ئەندامی لە کۆمپانیا 

نەوتییە نیشتمانی و فرەنەتەوەییەکان، دامەزراوە داراییەکان و کۆمپانیا 

تەکنەلۆژییەکاندا هەیە. بە کۆکردنەوەی ئەم لایەنە پەیوەندیدارانە، ئێمە برەو 

بە هەماهەنگیی قازانجخواز دەدەین.

ستراتیژی درێژخایەنی ئێمە خاوەنی حەوت ئامانجی ستراتیژییە، وە ئێمە 

کار لەسەر سێ پایەی سەرەکی دەکەین. یەکیکیان بریتییە لە یەکخستن: ئێمە 

چۆن بتوانین هاوکاری لە نێوان کێڵگە جیاوازەکانی گاز و ژێرخان دروست 

بکەین و ئابوورییەکانی ناوچەکە یەکبخەین؟ پایەی دووەم تیشک دەخاتە 

سەر گۆڕانی کەشوهەوا. پایەی سێهەم دەربارەی جێگیرکردنی سەکۆی گازی 

ڕۆژهەڵاتی دەریای ناوەڕاست )EMGF(ـە وەکو دابینکەرێکی کاربۆن نزم، وە 

گازی نرخ هەرزان لە کاتێکدا لە کەرتی تایبەتدا بەشداری دەکات.

دەربارەی یەکخستنی ناوچەیی و ئاسایشی وزە، ناوچەی ڕۆژهەڵاتی 

دەریای ناوەڕاست توانی لە دوای دەستپێکردنی جەنگی ڕووسیا و ئۆکڕانیاوە 

دابینکارییەکانی گازەکەی بۆ ئەروپا بە ڕێژەی %30 زیادبکات. دەکرێت 

سەرچاوە گازییەکانی ڕۆژهەڵاتی دەریای ناوەڕاست بە بەراورد بەوانەی 

لە
ئوسامە موبارەز، سکرتێری گشتی، سەکۆی گازی ڕۆژهەڵاتی دەریای سور

پڕۆژەکانی ئێستا و پێشنیارکراوی گاز بۆ 
باشترکردنی ئاسایشی وزەی ناوچەیی

ڕۆژهەڵاتی 
دەریای ناوەڕاست

کەنداوی عەرەبی سنورداربن، بەڵام بۆ ئەوروپا، 

و بە تایبەتی بۆ باشور و ڕۆژهەڵاتی ئەوروپا، 

نیشاندەری سەرچاوەیەکی هەمەچەشنی 

دابینکاری وزەن.

بە هەمان شێوە ئێمە لە نێوان ئاسایشی 

وزە و گواستنەوەی وزەدا لە هەوڵی ڕاگرتنی 

هاوسەنگیداین. هەردوو ئاڵنگارییەکە زۆر 

گەروەن. کەشوهەوای نالەبار لە سەرانسەری 

جیهاندا تیشک دەخاتە سەر ئاڵنگاری 

کەشوهەوا، بەڵام لە هەمان کاتدا ئاسایشی 

وزەش گرنگە. بەبێ ئاسایشێکی لەم چەشنە 

ژیان و بژێویی ژیان لە مەترسیدا دەبن. 

هەرچەندە هەندێک کەس وابیردەکەنەوە 

کە ئاسایشی وزە کورتخایەنە و گواستنەوەی 

وزە درێژخایەنە، بەڵام هەردووکیان پرسی 

کورتخایەن و درێژخایەنن.

لە ساڵی 2022، ئێمە لە ڕۆژهەڵاتی 

دەریای ناوەڕاست دەستپێشخەریی داماڵینی 

کاربۆنمان دەستپێکرد. ئامانجەکە بریتییە 

لە کەمکردنەوەی پیسبوون بەهۆی کەرتی 

پیشەسازیی گاز لە ناوچەکە. ئێمە توانیمان 

لە میانی کۆنفرانسەکانی گۆڕانی کەشوهەوای 

نەتەوە یەکگرتووەکان کە لە ساڵی 2022ـدا لە 

میسڕ بەڕێوەچوو، ئەمە دەستپێبکەین.

پلانەکە بریتییە لە دانانی هێڵی بنەڕەتی پیسبوون بۆ پیشەسازیی گاز و لە 

هەوڵەکان بۆ کەمکردنەوەی پیسبوون دەکۆڵێتەوە. ئێمە پڕۆژەکانی داماڵین لە 

کاربۆنمان خستەڕوو و سیاسەت و ڕێکارییەکانمان بۆ هاندانی وەبەرهێنان لەم 

پڕۆژانەدا، برەوپێدا. هەروەها ڕۆڵی سەرەکیی EMGFـمان دەستنیشان کرد: 

هاوئاهەنگکردنی سیاسەتەکان، کۆکردنەوەی 

تەکنەلۆژیا، پاڵپشتیکردنی دارایی و 

پشتڕاستکردنوەی هاوبەشیی کاربۆن.

سەرنجی سەرەتاییمان بریتییە لە 

هاوئاهەنگی سیاسەت و ڕێساکانە بۆ 

پێشخستنی زیاتری داماڵینی کاربۆن 

و دامەزراندنی میکانیزمێک بۆ 

پشتڕاستکردنەوەی چڕی کاربۆن بۆ ناوچەکە 

کە EMGF پەسەندی دەکات و جێبەجێی 

دەکات. ئێمە لە کۆنفرانسی گۆڕانی 

کەشوهەوای نەتەوە یەکگرتووەکانی 2023 

لە دوبەی، ئەمەمان پێشکەشکرد.

هەرچەندە دەکرێت قسەکردن 

سەبارەت بە هەماهەنگی کەمێک سەخت 

بێت، بە تایبەتی لە ماوەی قەیرانە 

ناوچەییەکان، بەڵام پێویستە ئێمە لە 

دەرەوەی سنوری ڕووداوەکانی ئێستا 

بیربکەینەوە. دەبێت ئێمە لە دەرەوەی 

سنوری کرتخایەن بیربکەینەوە و زیاتر 

دەربارەی درێژخایەن بیربکەینەوە، ئایا 

دەوانین بۆ بەهێزکردنی هەماهەنگی چی 

بکەین، ئایا دەتوانین بۆ هەمەچەشنکردنی 

وزە چی بکەین.

پێویستە ئێمە بە شێوەیەکی بەرپرسیارانە ئەم ئەرکە، بەرهەمهێنانی وزەی 

نرخ هەرزان بە کەمترین دەردراوی کاربۆن، نەک تەنها بە لەبەرچاوگرتنی 

ئاڵنگاری کەشوهەوا بەڵکو ئاسایشی وزەش، ئەنجام بدەین.  

یای  ئوسامە موبارەز، میسڕی، لە ساڵی 2021 وەکو یەکەم سکرتێری گشتیی سەکۆی گازی ڕۆژهەڵاتی دەر
ناوەڕاست کە بارەگاکەی لە قاهیرەیە هەڵبژێردرا.

�پێویستە ئێمە لە دەرەوەی مەودای 

کورتدا و بگرە زیاتر بیر لە مەوداوی 

درێژخایەن بکەینەوە، دەتوانین 

بۆ بەرزکردنەوەی هەماهەنگی 

چی بکەین، دەتوانین بۆ 

هەمەچەشنکردنی وزە چی بکەین.�

ئوسامە موبارز، سکرتێری گشتیی سەکۆی گازی 
یای ناوەڕاست ڕۆژهەڵاتی دەر

وێستگەی LNGـی ئێستا

وێستگەی LNGـی پێشنیارکراو

هێڵی یەدەگی بۆڕی گاز

هێڵی بۆری گازی ئێستا

لیبیا
میسڕ

دەریای ناوەڕاست

ئەردەن

سوریا

کەرتی غەزە

کێڵگەکانی گازی ئیسڕائیل

کۆمپانیای ئێستمێد

ئیدکو

دامیات

ئیسڕائیل

کەناری ڕۆژئاوا

لوبنان

قوبرس

شێوەسازی یونیپاس

سەرچاوە: پەیمانگەی ڕۆژهەڵاتی ناوەڕاست

لە هاوبەشی30 ساڵ
بەرنامەکانی چەکی کۆمەڵکوژی کازاخستان و ئەمریکا 
ناوچەکانی پاشماوەی ئەتۆمی و بایۆلۆژییان پاقژکردەوە

دەزگای بەرگریی کەمکردنەوەی هەڕەشەکانی ئەمریکا 

هەڵوەشاندنەوەی یەکێتی سۆڤیەت لە ساڵی 1991 دوای

و دواتر پاشەکشەی بەپەلەی ڕووسیا لە ناوچەکە، 

حکومەتی نوێی کازاخستان لە مامەڵەکردن لەگەڵ چاککردنەوەی ژینگە، داخستنی 

دامەزراوە مەترسیدارەکانی چەکی کۆمەڵکوژ )WMD( و کێشە تەندروستییەکانی 

پەیوەست بە دانیشتووانێک کە بەرکەوتەی 40 ساڵ لە هەڵگرتن و تاقیکردنەوەی 

چەکی کۆمەڵکوژ )WMD( بوون، ڕووبەڕووی ئاڵنگاریی ئێجگار سەخت بووەوە.

کازاخستان بەخێرایی مەودای ئەم کێشانەی دەستنیشانکرد، داوای دەستی 

هاوکاریی لە ئەمریکا و کۆمەڵگەی نێودەوڵەتی کرد. زیاتر لە 30 ساڵ لە هاوبەشی و 

هەماهەنگی، کازاخستان لە واژۆکردنی ڕێککەوتنە نێودەوڵەتییەکانی بڵاونەکردنەوەی 

چەکی کۆمەڵکوژ کە دواتر بوو بە پێشەنگی جیهان لە بڵاونەکردنەوەی چەکی 

کۆمەڵکوژ کە ئەمڕۆیە، سەرکردایەتی کرد. 

سەرکردایەتییەکە لە سەرەتای مانگی تشرینی دووەمی 2023، کاتێک بەڕێوەبەر 

 )DTRA( ڕێبێکا  هێرسمان لە دەزگای بەرگریی کەمکردنەوەی هەڕەشەی ئەمریکا

و کینگستۆن ڕیف، یاریدەدەری جێگری وەزیری بەرگری بۆ لەناوبردنی هەڕەشە و 

کۆنتڕۆڵکردنی چەک، بۆ کۆبوونەوە لەگەڵ بەرپرسانی کازاخستان و یادکردنەوەی 

30 ساڵەی هەماهەنگیی بڵاونەکردنەوەی چەکی کۆمەڵکوژی نێوان هەردوو وڵات، 

سەردانی کازاخستانیان کرد.

کۆبوونەوەکان گفتوگۆکانی ئەمریکای لەگەڵ وەزارەتەکانی تەندروستی، 

کشتوکاڵ، وزە، پاسەوانی نیشتمانی و ناوەندی ئەتۆمی نیشتمانیی کازاخستان 

)NNC( بۆ ستایشکردنی کازاخستان لە ڕۆڵی سەرکردایەتیکردنی جیهانی لە 

هۆکارەکانی بڵاونەکردنەوەی چەکی ئەتۆمیی لەخۆگرتبوو.

هێرسمان بۆ نووسینەوەی ئامانج و چاوەڕوانییە هاوبەشەکان لەپێناو بەردەوامیدان 

بە هەماهەنگیی ئاسایشی ئەتۆمی بەگوێرەی ڕێککەوتنی چەتری ئەمریکا و کازاخستان، 

یاداشتنامەی لێکتێگەیشتنی نوێ )MOU(ـی لەگەڵ هەردوو سەرکردایەتیی پاسەوانی 

نیشتمانی و سەرکردایەتیی ناوەندی ئەتۆمی نیشتمانی )NNC( واژۆکرد. 

  گۆڕەپانی تەقینەوەی ئەتۆمیی P-1 لە نزیک شارۆچکەی 
سێمیپالاتینسکی کازاخستان، ناوچەیەکی تاقیکردنەوەی ئەتۆمییە.

ڤیاسێڤیچ ئۆسێلێدکۆ/AFP/گێتی ئیمەیجس

کێشەی پاشەڕۆی ئەتۆمی
بەر لە ڕاگەیاندنی سەربەخۆیی لە ساڵی 1991، کازاخستان جێگەی بەشێکی ئێجگار 

گەورەی هێزە ستراتیژییە ئەتۆمی و ئاساییەکانی یەکێتی سۆڤیەت بوو. لە کۆتایی 

1940ـەکانەوە، سۆڤیەتییەکان لایەنی کەم 456 تاقیکردنەوە و پشکنینیی ئەتۆمییان 

لە ناوچەی تاقیکردنەوەی سێمیپالاتینسک لە کازاخستان ئەنجامداوە.

جگە لەم دامەزراوانە، کازاخستان کارگەیەکی بەرهەمهێنانی چەکی کیمیایی لە 

پاڤلۆدار و وێستگە و دامەزراوەی چەکی بایۆلۆژی لە ستێپنۆگۆرسک و ئەلماتی بە 

میرات بۆمابووەوە. 

بە هەمان شێوە کازاخستان خاوەنی وێستگە و ناوچەی ترە کە کانزا 

ستراتیژییەکانیان دەردەهێنا و پاڵاوتە دەکرد و چەکی ئاسایییان بەرهەم دەهێنا. 

کارکردنی سۆڤیەت بە نهێنی وەهای کرد کە زۆر کەم لە بەرپرسانی حکومەتی 

کازاخستان بە بوونی ئەم کارگە سەربازی و پیشەسازییانەی چەکی کۆمەڵکوژ، 

دامەزراوەکانی تاقیکردنەوەی هێزە سەربازییەکان و مەودای چەکەکانیان بزانن.

لە دوای زیاتر لە 40 ساڵ لە تاقیکردنەوەی ئەتۆمی، سەرۆک نورسوڵتان 

نەزاربایێڤ، سەرکردەی ئەو کاتەی کازاخستانی تازە سەربۆخۆبوو، هەردوو 

ڕێککەوتننامەی کەمکردنەوەی چەکە ستراتیژییەکان )START( و ڕێککەوتننامەی 

بڵاونەکردنەوە )NPT(ـی واژۆکرد و دەزگای وزەی ئەتۆمیی کازاخستانی دامەزراند. 

ئەم دەزگا نوێیە ئەرکی مامەڵەکردن لەگەڵ دەزگای نێودەوڵەتیی وزەی ئەتۆمیی 

نەتەوە یەکگرتووەکان و تیمی پشکنەر و پسپۆڕانیی پێسپێردرابوو. ناوچەی 

سێمیپالاتینسک شوێنی نیشتەجێبوونی 1.3 ملیۆن هاوڵاتی بوو، و نزیکەی 30,000 

لە دانیشتوانەکەی بەهۆی تاقیکردنەوە ئەتۆمییەکانی سۆڤیەتەوە تووشی بەرکەوتەی 

تیشکدانەوە بوون. سەرۆک نەزاربایێڤ بۆ یارمەتیدان لەم قەیرانە ژینگەیی و 

تەندروستییەدا داوای یارمەتیی لە کۆمەڵگەی نێودەوڵەتی کرد.

نەزاربایێڤ لەوە تێگەیشتبوو کە داخستنی دامەزراوەی سێمیپالاتینسک نەک 

تەنها لەناوبردنی ژێرخانە کوشندەکەی و کۆتاییهێنان بە تاقیکردنەوەکان، بەڵکو 

بەدەستهێنانەوەی زەوییە پیسبووەکان، دووبارە بەپیتکردنەوەی خاک و ژینگە و 

یارمەتیدانی ئەو کەسانەی لە ناوچەکەدا دەژین، دەگرێتەوە.

کاتێک ڕووسەکان بەپەلە شوێنەکەیان جێهێشت، حکومەتی کازاخستان لە 

ڕێگەی دانانی ڤلادیمێر شکۆڵنیک وەکو سەرۆکی دەزگای وزەی ئەتۆمی کازاخستان، 

کە بە خێرایی دەزگای نێودەوڵەتیی وزەی ئەتۆمیی نەتەوە یەکگرتووەکان و 

وەزارەتەکانی وزە و بەرگریی ئەمریکای بەشداری پێ کرد و ئەندازیارانی ئەتۆمی و 

زانایانی فیزیایی ئەمریکای بۆ سەردانکردنی کازاخستان بانگهێشت کرد.

ناوچەی تاقیکردنەوەی 
سێمیپالاتینسک لە کازاخستان

ستانیسڵاڤ فیلیپۆڤ/AFP/گێتی ئیمەیجس

ئەفسەرانی ئەمریکی و کازاخی سەردانی ناوچەیەکی تاقیکردنەوەی ئەتۆمی 
سێمیپالاتینسکی پێشوویان کرد. هەردوو وڵات بۆ پاقژکردنەوەی ناوچەکە کاتێک مۆسکۆ 

DTRA  .لەدوای ڕوخانی یەکیەتی سۆڤیەت لێگەڕا پیس ببێت، هاوبەشییان ئەنجامدا

زۆرێک لە ڕووبەری ناوچەی سێمیپالاتینس، لەوانە دامەزراوەکانی چیای 

دێگلێن، مەترسییەکی ژینگەییان دروستکرد. هەم خەڵک و هەم ئاژەڵداریی ناوچەکە 

بەرکەوتەی تیشکدانەوەی لاوەکی بوونەوە. حکومەتی کازاخستان بۆ یارمەتیدانی 

داخستنی 181 تونێلی پیسبوو لە دێگێلێن و چارەسەرکردنی مەترسییە توخمییە 

بێشومارەکانی تر لە سەرانسەری سێمیپالاتینسک، داوای یارمەتی لە وەزارەتی 

بەرگریی ئەمریکا کرد.

هەوڵێکی یەکخراو
وەزارەتی بەرگریی ئەمریکا ڕازی بوو. پڕۆژەکە داواکراوەکە 

پشتگیری لەلایەن کۆنگرێسی ئەمریکاوە بەدەستهێنابوو و 

تێچووی خەمڵێنراو بۆ هەوڵی جیهانیی بڵاونەکردنەوەی چەکی 

کۆمەڵکوژ شایەنی بەهای پڕۆژەکە بوو. ئەم پڕۆژەیە بەشێک بوو 

لە ستراتیژی نوێی ئاسایشی بۆ ئەمریکا کە تیشکی خستبووە سەر 

کەمکردنەوەی تاقیکردنەوەی چەکی نوێی کۆمەڵکوژ و تەکنەلۆژیاکانیان. 

وەزیری بەرگریی ئەمریکا لە سەرەتای ساڵی 1995ـدا پڕۆژەکەی پەسەندکرد، و 

وەزیری ئەوکاتەی زانست و تەکنەلۆژیای نوێ ڤلادیمێر شکۆلینک ڕێککەوتنی نوێی 

"لەناوبردنی ژێرخانی چەکی ئەتۆمی"ـی واژۆ کرد.

ناوەندی ئەتۆمیی نیشتمانیی کازاخستان بەرپرساربوو لە ئەنجامدانی هەموو 

لایەنەکانی ئەرکەکە، لە نێوانیاندا ئامادەکاریی تونێل، پێوانەکردنی زانستی، 

تەقەمەنی وێرانکەر و داخستنی تونێڵەکە. شارەزایانی ئەمریکی ڕێنمایی تەکنیکی، 

بەڕێوەبردنی جۆریەتی و پشتڕاستکردنەوەی کارەکەیان دابینکرد. 

ماوەیەک دواتر، وەزیر شکۆلینک بۆ تاقیکردنەوەی سیستەمی نوێی نێودەوڵەتی، 

پێشنیاری بەکارهێنانی دامەزراوەکانی چیای دێڵێگێنی کرد. ئەو سیستەمە، کە تازە 

لە دامەزراندابوو، لە 321 وێستگەی چاودێکردن کە لە وڵاتانی ناو ڕێکەوتنەکە 

لە سەرانسەری جیهاندا جێگیرکرابوون، پێکهاتبوو. ئەم وێستگانە زانیارییەکانی 

بومەلەرزەزانی، ژێردەنگ، هایدرۆکۆستیک و تیشکدەرەوە کۆدەکەنەوە و بۆ 16 

تاقیگەی شیکاریی پشتڕاستکراوە دەیگوازنەوە. 

ئەنجامەکانی ئەم تاقیکردنەوانە ئەوە دەردەخەن کە دەکرێت کازاخستان 

وەکو خاکێکی نمونەیی بۆ چاودێریکردنی تاقیکردنەوەی ئەتۆمی لە ناوچەکەدا 

بەکاربهێنرێت. شەپۆلە بومەلەرزەییەکان لە هەر تاقیکردنەوەیەکی ئەتۆمیدا 

ڕووبەڕووی کەمترین بەرگریی پێکهاتەی تۆپۆگرافی و جیۆلۆجی باکوری 

ڕۆژهەڵاتی کازاخستان دەبنەوە. وەکو دەرەنجام، زانایان لە ناوەندی 

نیشتمانیی ئەتۆمیی کازاخستان و چاودێریکەری بەرگەهەوای 

لامۆنت دۆوەرتیی زانکۆی کۆڵۆمبیا پڕۆژەیەکی هاوبەشیان 

بۆ دانانی هەشت وێستگەی بومەلەرزەزانیی فراوان کە لە 

توانایاندابێت تەقینەوەی سروشتی، بازرگانی و ئەتۆمی چاودێری 

و دەستنیشان بکەن، پەرەپێدا. ئەم وێستگانە دەبن بە بەشێک لە 

سیستەمی چاودێریی نێودەوڵەتی. 

مەترسیی چەکە بایۆلۆژییەکان
یەکێتی سۆڤیەت خاوەنی ڕێکخراوترین و بەهێزترین بەرنامەی چەکی بایۆلۆژیی 

هێرشبەربوو لە جیهاندا. کۆمەڵگەی دامەزراوەی چەکی بایۆلۆژیی ستێپنۆگۆرسک لە 

ساڵانی هەشتاکانی سەدەی ڕابردوودا دروستکرا و یەکێک بوو لەو دەیان شوێنانەی 

کە لەلایەن مۆسکۆوە بەڕێوەدەبران. بە ڕێژەیەکی زۆر نەخۆشییەکانی دوومەڵ، 

ناوەندی ئەتۆمیی نیشتمانیی 
کازاخستان بەرپرساربوو لە 

ئەنجامدانی هەموو لایەنەکانی 
ئەرکەکە، لە نێوانیاندا ئامادەکاریی 

تونێل، پێوانەکردنی زانستی، 
تەقەمەنی وێرانکەر و داخستنی 
تونێڵەکە. شارەزایانی ئەمریکی 

ڕێنمایی تەکنیکی، بەڕێوەبردنی 
جۆریەتی و پشتڕاستکردنەوەی 

کارەکەیان دابینکرد.  

نوێنەرانی دەزگای بەرگریی کەمکردنەوەی هەڕەشە و ناوەندی ئەتۆمی نیشتمانی لە چیای 
دێگلیێن لە ڕۆهەڵاتی کازاخستان، سەردانی ناوچەی تاقیکردنەوەی سێمیپالاتینسک 

کان بۆ تاقیکردنەوەی ئەتۆمیی ژێر زەوی سۆڤیەت، کە 181  دەکەن. تونێلەکانی ناو چیا
دانەیان وەکو بەشێک لە بەرنامەی بڵاونەکردنەوەدا داخران، بەرکاردەهێنران.

ئەندێرا چەین/دەزگای بەرگریی کەمکردنەوەی هەڕەشە

تولاریمیە، تاعوون، ئاوڵە، ڤایرۆسی ماربۆرگ و ئەوانی تر بۆ 

خرانە ناو ئەو چەکانەی کە سۆڤیەتەکان پێشبینیان دەکرد لە 

ئەگەری شەڕدا بەکاریان بهێنن، بەرهەم دەهێنران و ئامادە 

دەکران.

کۆمەڵگەی دامەزراوەی ستێپنۆگۆرسک لە 25 بینا کە زیاتر 

لە 2 کیلۆمەتر دووجا دەگرێتەوە، پێکدێت. بەشێکیان بە تەنها 

بۆ بەرهەمهێنانی ڕێژەی زۆری میکرۆبی دوومەڵ تەرخانکرابوو. 

دامەزراوەکان کە بە تەواوی ڕێکخرابوون، دەیانتوانی لە ماوەی 

10 مانگدا 300 تەن لە میکرۆبی دوومەڵ بەرهەم بهێنن.

هەڵوەشانەوەی یەکیەتی سۆڤیەت کازاخستانی بەم کۆمەڵگە 

کوشندەیەوە جێهێشت. لە دوای هێرشە تیرۆریستییەکانی 

11ـی مانگی ئەیلولی 2001، ڕێگریکردن لە گواستنەوەی چەکی 

بایۆلۆژی بۆ دەوڵەتێکی دوژمنکارانە یان گروپێکی تیرۆریستی 

بوو بە ئامانجێکی سەرەکیی سیاسەتی دەرەوەی ئەمریکا. 

حکومەتەکەی سەرۆک نەزاربایێڤ، ئەمریکا و یەکێتی ئەوروپای 

لە بەرنامەی نوێی کارپێکردنی پێکەوەیی ڕێگریکردن لە چەکی 

بایۆلۆژی بەشداری پێکرد. یەکێک لە یەکەمیین پڕۆژەکانی 

کازاخستان لە دامەزراوەی توێژینەوەی زانستیی کشتوکاڵی، کە 

ئێستا پێیدەوترێت دامەزراوەی توێژینەوە بۆ پرسەکانی بەردەم 

سەلامەتیی بایۆلۆژی، تاکە دامەزراوەی نوێی وڵاتەکە کە تیشک 

دەخاتە سەر ڤایرۆسناسیی ڤێتێرنەری، ئەنجامدرا. 

پرۆفیسۆر سەیدجەبار مامەدالیێڤ، بەڕێوەبەری 

دامەزراوەکە، پێشنیاری کردووە کە حکومەتی کازاخستان 

بەهێزکردنی ئاسایش و سەلامەتی مۆزەخانەی پەستانی 

دامەزراوەکە وەکو پڕۆژەیەکی ئەگەریی هاوبەش لەگەڵ 

بەرنامەی ڕێگریکردن لە بڵاوبوونەوەی چەکی بایۆلۆژیی ئەمریکا لەبەرچاوبگرێت. 

پڕۆژەی سەرەتایی لە مانگی نیسانی 2000 دەستیپێکرد. لە ماوەی سێ ساڵی 

داهاتوودا، زانایانی دامەزراوە کشتوکاڵییەکە مۆزەخانەکە و پاشکۆکانی 

دامەزراوەکەیان بە ناوەکی کرد و سیستەمی ئاسایشی نوێیان برەوپێدا و دامەزراند، 

وە هەروەها مەشقی سەلامەتی بایۆلۆژییان بە کارمەندان ئەنجامدا. 

لە 2000، ناوەندی دژە تاعوونی کازاخستان لە ئەلماتی دامەزرێنرا، کە 10 

وێستگەی ناوچەیی و 17 وێستگەی مەیدانی کە توانای چاودێریکردنی بڵاوبوونەوەی 

تاعوونیان هەبوو لە شارۆچکە و گوندەکان و مەڕدارە کۆچەرییەکان کە لەسەر 

زەوییە بەرفراوانەکانی وڵاتەکە دەژیان، بەڕێوبرد و پاراست. بەگوێرەی بەرنامەی 

کەمکردنەوە و وەڵامدانەوەی ماددەی مەترسیدار، بەرپرسانی ئەمریکا بۆ چەسپاندن 

و هاوچەرخکردنی سیستەمی ئاشتیانەی دژە تاعوون بە ئامێری تاقیگەیی نوێ، 

کۆمپیوتەر و ئامێری دەستنیشانکردن لە وێستگە مەیدانییە دوورەکاندا، ئامادەبوون 

یارمەتی کازاخستان بدەن.

لە ماوەی 2004 بۆ 2005، چوار تاقیگە و ناوەندی تەندروستیی تر لە کازاخستان 

چوونە ڕیزی بەرنامەی لەناوبردنی هەماهەنگی هەڕەشە )CTR( بەرنامەی 

دەستنیشانکردن و وەڵامدانەوەی ماددەی مەترسیدار. زانایانی کازاخستانی و 

پسپۆڕانی چەکی بایۆلۆژی ئەمریکی و بەڕێوەبەرانی پڕۆژەکان پێداویستییەکانیان 

بۆ پڕۆژەی نوێ کە تواناکانی دەستنیشانکردن هاوچەرخ بکات بۆ کەمکردنەوەی 

پێویستیی قەتسیکردنی میکڕۆبە مەترسیدارەکان لە وێستگە مەیدانییە دوورەکان 

و گەشەپێدانی تۆڕێک لە زانایانی ڕاهێنراو بۆ ڕێگریکردن، دەستنیشانکردن و 

بەڕێوەبردنی هێرشێکی تیرۆریستیی چەکی بایۆلۆژیی، گەشەپێدا. 

لەم بەرنامە نوێیەدا، کازاخستان بوو بە یەکێک لە وڵاتە پێشەنگەکان لە 

هەماهەنگی لەگەڵ ئەمریکادا. هەتا ساڵی 2005، پڕۆژەی هەماهەنگیی هاوشێوە 

لە جۆرجیا و ئۆزبەکستان ناسێنران و جێبەجێکران. لە ساڵی 2005 بۆ 2006، 

دانووستانەکان لەگەڵ ئازەزبایجان و ئۆکڕانیا بووە هۆکاری دروستبوونی بەرنامەی 

ڕێگریرکردن لە بڵاوبوونەوەی چەکی بایۆلۆژی نوێ و جێبەجێ کردنی بەرنامەکانی 

کارکردنی پێکەوەیی دوولایەنە.

یەکێک لە دیارترینی ئەم پڕۆژانە هەوڵدان بوو بۆ پاککردنەوەی دوورگەی 

ڤەزرۆژیدنەیێ لە دەریای ئاڕاڵ، کە لە دوای سەربەخۆییەوە ئۆزبەکستان حکومڕانی 

کرد. سۆڤیەتەکان لە ڕێگەی لێکۆڵینەوە لە میکرۆبی کوشندەی دوومەڵ پیسیان 

کردبوو.

هەوڵ و سەرچاوەی بەرچاو بۆ باقژکردنەوە و پاراستنی دامەزراوە جێهێڵێراوەکانی 

چەکی کۆمەڵکوژ لەلایەن یەکێتی سۆڤیەتەوە، خرایەگەڕ. لە 30 ساڵدا، حکومەت 

و گەلی کازاخستان لە هەوڵەکانیان بۆ ئاسایشکردن و چارەسەرکردنی ناوچەکانی 

چەکی کۆمەڵکوژ لە قوربانییەوە بوون بە پاڵەوان، بەڵکو بە هەمان شێوە لە هەوڵی 

بڵاونەکەردنەوەی چەکی کۆمەڵکوژ بوون بە سەرکردەی جیهان. 

لە میانی سەردانی دەزگای بەرگریی کەمکردنەوەی هەڕەشەی ئەمریکا 

)DTRA( بۆ کازاخستان لە مانگی تشرینی دووەمی 2023، یاریدەدەری جێگری 

وەزیری بەرگری ڕێیف تیشکی خستە سەر ئەم دەستکەوتە بێهاوتایانە.

"هەوڵەکانی کازاخستان بۆ بەهێزکردنی ئاسایشی ئەتۆمیی و ئاسایشی 

بایۆلۆژیی جیهانی، جیهانی سەلامەتتر کردووە،" ناوبراو ڕایگەیاند. "بینینی بەرهەمە 

زۆرەکانی هاوبەشییەکەمان بەچاوی خۆم و تاوتوێکردنی پرسە گرنگەکان بۆ 

هەماهەنگیی بەردەوام، جێگەی شانازییە."  ✦ 

دیمەنێک لە چاڵە کوونێک کە بۆ تاقیکردنەوەی ژێرزەمینی لە ناوچەی تاقیکردنەوەی 
سێمیپالاتینسک لە کازاخستان هەڵکەندراوە.  ئەندێرا چەین/دەزگای بەرگریی کەمکردنەوەی هەڕەشە

'ئەستێرەی گەشی'ـی میسڕ و ئەمریکا یەکێکە لە 

گەورەترین و هەرە گرنگترین مەشقە سەربازییەکان لە ڕۆژهەڵاتی ناوەڕاستدا. 

لە ساڵی 1980ـوە، 'ئەستێرەی گەش' بۆ ڕووبەڕووبوونەوەی ئاڵنگارییەکان، 

کە تیرۆریزم یەکێکە لەوانە، هەوڵی ئاڵوگۆڕی شارەزایی لە چەندین بوار و 

بەهێزکردنی هەماهەنگییەکان دەدات.

تیرۆریزم ئەوانە لەناودەبات کە بەرهەمی دەهێنن، ئەوانەی کە پەنای 

دەدەن و ئەوانەی پشتیوانیی دەکەن. تیرۆریزم هیچ نەتەوە و ئایینێکی نییە. 

هەڕەشەیەکی جیهانییە هەم بۆ بوونی مرۆڤایەتی و هەم بۆ شارستانیەت. 

بەبێ گومان کاریگەری لەسەر هەموو وڵات و پێکهاتەیەک هەبووە، وە 

تەنانەت زلهێزەکانیش لە مەترسییەکانی بێبەری نەبوون.

تیرۆریزم میسڕ و زۆرێک لە وڵاتانی تری گرتووەتەوە. تیرۆریستان 

لە ئەوروپا و ئەمریکادا پێشتر لەناوچوون، بەڵام تیرۆریزم لە ئەفریقادا 

لە پەرەسەندندایە. گروپە ناوخۆیی و نێودەوڵەتییەکان بۆ دروستکردنی 

قوربانی لە شوێنی دیکە، دەتوانن بگەنە دەرەوە. بۆ نمونە، ڕفێنەرانی فڕۆکە 

کاریگەرییان لەسەر سەرنشینانی چەندین وڵات هەیە.

 بەشێوەیەکی گشتی تیرۆر بەو کردارە پێناسەدەکرێت کە لەپێناو گەیشتن 

بە ئامانجە سیاسییەکان کە بەگوێرەی یاسا و داب و نەریتەکانی ئێستا 

ڕێگەپێنەدراون، لە ڕێگەی توندوتیژی یاخود هەڕەشەوە هەوڵی تۆقاندنی 

تاک، گروپ، ڕێکخراو یاخود وڵاتێک دەدات، وە لە ڕێگەی تیرۆرکردن، 

بڕینی جەستە، تێکشکاندن، ئەشکەنجەدان و لەناوبردنی بنەماوە ترس و 

ناسەقامگیری بڵاودەکاتەوە.

تیرۆری نێودەوڵەتی هەر هێرشێک بۆ سەر ژیان و موڵکی گشتی یاخود 

تایبەت دەگرێتەوە کە لەلایەن گروپەکانی وڵاتێکەوە دژی کەسانێک کە لە 

وڵاتێکی تردا دەژین ئەنجام بدرێت، وە کردەوەی جیاکاریی نەتەوەیی و 

نەژادی کە هەندێک وڵات تێیدا بەشدارن لەخۆدەگرێت.

زۆرجار تیرۆریستان بۆ لەناوبردنی بنەمای گشتی لە وڵاتێکدا و 

دروستکردنی گومان لە تواناکانی، بە بەکارهێنانی تۆڕی کۆمەڵاتی و کەناڵی 

ئاسمانی ئۆپەراسیۆنی دەروونی ئەنجام دەدەن.

بە خێرایی و بە وردی ڕوونکردنەوەی تێڕوانینە هەڵەکان بۆ زیادکردنی 

هۆشیاری و بەرەنگاربوونەوەی گومڕاکردنی تیرۆریستی زۆر پێویستە و 

پووچەڵکردنەوەی گێڕانەوەی ناڕاستیش لە ئەستۆی هەموواندایە.

ئەمەش دەمانگەیەنێتە سەر پەیوەندی نێوان تیرۆریزم و تاوانی ڕێکخراو، 

کە بەو پێیەی هەریەکەیان بریتیین لە دەربڕینی توندوتیژیی ڕێکخراو بە 

سەرکردایەتی گروپ و ڕێکخراوەکان کە بۆ پلاندانان بۆ کردارەکان بە نهێنی 

و ورد توانای ڕێکخراوەیی بەرچاویان هەیە، هاوشێوەی تیرۆریزمە. تاوانی 

لیوا مەسعەد ئەلشەشتاوی، هێزە چەکدارەکانی میسڕ

میسڕ وەکو هەڕەشەیەکی جیهانی 
دەڕوانێتە توندڕەوە توندوتیژەکان

سەرۆک کۆماری میسڕ عەبدولفەتاح سیسی لە کۆتا کۆبوونەوەی دیداری کۆمکاری 
وڵاتانی عەرەبی و یەکێتیی ئەوروپا لە ساڵی 2019 لە تەنیشت دۆناڵد تەسک سەرۆکی 

یزم لەنێوان پرسە لەپێشینەکانی  ئەوکاتەی ئەنجومەنی ئەوروپا ئامادە دەبێت. تیرۆر
کارنامەی کارکردنەکە بوو.  AFP/گێتی ئیمەیجس

ێک سەنگەر
یزم لە بەرامبەر تیرۆر

مەشقی

کەشتییەکی بارهەڵگر سەرەڕای ئەوەی توندڕەوە توندوتیژەکان هەڕەشەیان لە 
گواستنەوەی ئاوی لە ڕێگەی ڕێڕەوی ئاوی ناوچەکەوە دەکرد، لە سەرەتای 

2024ـدا کەناڵی سوێس لە میسڕ تێدەپەڕێنێت.  AFP/گێتی ئیمەیجس

یزم هیچ نیشتمان یاخود ئاینێکی نییە و پێویستە لە هەر شوێنێک و  میسڕ ئەو باوەڕەی پاراستووە کە تیرۆر
بە هەر شێواز و دەرکەوتنێک لەدژی بجەنگین. هەر بۆیە پێویستە وڵاتانی جیهان ئەم جەنگە بخەنە نێوان 

پرسیارێتیانەی کە لە بەرامبەر گەلەکەیان و مرۆڤایەتیدا دەیگرنە ئەستۆ. ئەو بەر

ڕێکخراو لە هەندێک لەو شێوازانەی کە پەیڕەو دەکرێن هاوشێوەی تیرۆریزمە.

هۆکارەکانی تیرۆریزم جۆراوجۆرن. یەکەم، سەرپەرشتیکردنی تیرۆریزم 

لەلایەن هەندێک وڵات و ڕێکخراوی سیاسییەوە دەبێتە هۆی گەشەکردن و 

فراوانبوونی پانتاییەکەی لەسەر ئاستی جیهان، وە فراوانکردنی دەستڕاگەیشتن 

بەو دەوڵەت و ڕێکخراوە سیاسیانە.

دووەم، ئامانج و بەرژەوەندییە ناکۆکەکانی هەندێک هێز یاخود 

دەوڵەت کە هەوڵی دروستکردنی کاریگەری بۆ سەر ئاسایش و سەقامگیری 

دەدەن لە کاتێکدا خزمەت بە بەرژەوەندییەکانی خۆیان و بەرژەوەندیی 

هاوپەیمانەکانیان دەکەن. زۆرجار ئەمە بە ناوی "تیرۆریزمی سەرپەرشتیکراو 

لەلایەن دەوڵەت"ـەوە دەناسرێت.

سێیەم، دیاردە کۆمەڵایەتییە نەرێنییەکانی وەکو بێکاری، هەژاری و 

گەندەڵی، بە دیاریکراوی کاتێک لە ناو دامەزراوەکانی دەوڵەتدا بڵاوە، 

بەشداری لە توندوتیژیدا دەکەن.

چوارەم، ناتوانین بێ توانایی گوتاری ئایینی، کلتووری و میدیایی 

لە ڕووبەڕووبوونەوەی تیرۆریزم و ئەو دەقخوازە چەق بەستووانەی کە 

بەکارهێنانی عەقڵ لە لێکدانەوەی واقیع یان دەقە ئایینییە دروستەکاندا 

ڕەتدەکەنەوە، پشتگوێ بخەین. بەهەمان شێوە لایەنی ڕاگەیاندنی 

بەکرێگیراوی پڕوپاگەندەی کینەدارانە ناتەبایی لە نێوان خەڵکی وڵاتی 

بەئامانجکراودا بڵاودەکەنەوە و ئارامی و ئاسایشی ئەو کۆمەڵگایە تێکدەدەن.

لەگەڵ پەرەسەندنی تیرۆریزم، بە سەرهەڵدانی چەند قەوارە و ڕێکخراوی 

سەر بە بیروباوەڕی توندڕەو، تەکفیریزم، و تۆقاندن بە ناوی ئایین لە ژێر 

ئاڵای ڕەشدا، لەوانە جیهادی ئیسلامیی داعش، ئەلقاعیدە، ئەنسار بەیت 

ئەلموقەدەس، بۆکۆحەرام لە نەیجیریا و ئەلشەباب لە سۆماڵ پرسەکان ئاڵۆزتر 

بوون. ئامانجە شەیتانییەکانیان برەو بە وێرانکاری، کوشتن و گێرەشێوێنی 

دەدەن و هەموویان بە شێواندنی ئیسلام لە ڕێگەی لێکدانەوە نادروستەکانی 

دەقە ئایینییەکانەوە فەلسەفەی دڕندانەی خۆیان هەناردە کردووە.

لەم ڕووەوە، چەندین وێستگەی تەلەفزیۆنیی ئاسمانیی تەواو 

پاڵپشتیکراوی دارایی کە بەشێکن لە چوارچێوەیەکی "ڕاگەیاندن و تیرۆریزمی 

ئەلیکترۆنی" کە زانیاری و ئینتەرنێت بۆ مەبەستی تۆقاندن و زۆرەملێکردن لە 

خزمەت ئامانجە سیاسییەکاندا بەکاردەهێنن، هەن. ئەم شێوازانە تا ڕادەیەکی 

زۆر بەو ڕۆڵە پێشکەوتووەی کە تەکنەلۆژیای زانیاری لە هەموو بوارەکانی 

ژیاندا دەیگێڕێت و هەروەها ڕۆڵی پێشتر ئاماژەپێکراو وەکو یەکێک لە شێوازە 

سەرەتاییەکانی جەنگی هاوچەرخ، پەیوەستن.

میسڕ ئەو باوەڕەی پاراستووە کە تیرۆریزم هیچ نیشتمان یاخود ئاینێکی 

نییە و پێویستە لە هەر شوێنێک و بە هەر شێواز و دەرکەوتنێک لەدژی 

بجەنگین. هەر بۆیە پێویستە وڵاتانی جیهان ئەم جەنگە بخەنە نێوان ئەو 

بەرپرسیارێتیانەی کە لە بەرامبەر گەلەکەیان و مرۆڤایەتیدا دەیگرنە ئەستۆ.

لە ئەنجامدا، ئەگەر ئەم وڵاتانە بەڕاستی ئارەزووی دەستەبەرکردنی 

ژیانێکی باشتر بۆ گەلەکەیان دەکەن، ئەوا پێویستە دەستبەکاربن، چونکە 

ناکرێت لە کاتێکدا تیرۆریزم هێشتا ئەو کەسانە دەدۆزێتەوە کە ئامادەن 

پەناگە، ئاڕاستەکردن، پاڵپشتیکردنی دارایی و پڕچەککردنی بۆ ئەنجام بدەن، 

بوار بۆ فراوانبوونی جێبهێڵرێت.

ئەمە ئەوەیە کە میسڕ ڕایگەیاندووە و سەرۆک عەبدولفەتاح سیسی 

چەندین جار لەبارەیەوە هۆشداری داوە. میسڕ سەبارەت بە پرسی تیرۆریزم 

وەک چۆن هەندێک وڵات بۆ گەیشتن بە ئامانجە سیاسییەکان دەیکەن، 

مامەڵەی دوو ڕووییانە ناکات. میسڕ ڕووبەڕووی تیرۆریزم دەبێتەوە کە تێیدا 

لایەنی وڵاتانی بیانی و کەناڵی ئاسمانیی خەرجی تەرخانکراو بەشدارن تێیدا. 

زۆرجار میسڕ قورسایی بەرەنگاربوونەوە و ئاشکراکردنی ناشیرینییەکانی 

ڕێکخراوە تیرۆریستییەکانی هاوپەیمان و پشتیوانکراو لەلایەن ڕێکخراوە 

نێودەوڵەتییەکانەوەی لە ئەستۆ گرتووە.

لە جەنگی دژ بە لایەنە تیرۆریستییەکانیشدا، میسڕ درک بەوە دەکات کە 

ئەمە ڕووبەڕوونەوەی قەوارەیەکی سیاسی یاخود یاسایی نییە، بەڵکو ڕێکخراوە 

ناپاکە نهێنییەکانن کە دان بە ناسنامەی نەتەوەییدا نانێن، ئەو ڕێکخراوانەی 

کە بۆ بڵاوکردنەوەی وێرانکاری و گەندەڵی نەک بە تەنها لە میسڕ بەڵکو بە 

هەمان شێوە لەسەر ئاستی جیهانیش شانە تیرۆریستییە سنووربەزێنەکان 

لێیانەوە سەریان هەڵداوە. ئەم شانە تیرۆریستانە وەکو بەشێک لە 

ستراتیژیەتێک بۆ لەناوبردنی سەقامگیریی دەوڵەت، بەتایبەتی دوای ئەوەی 

ئەم ڕێکخراوانە بە پاڵپشتییەکی دارایی گەورە لەلایەن 

چەندین وڵاتێکەوە گەشەیان کرد و بوون بە نێونەتەوەیی، 

کە بە ئامانجی هەڵوەشاندنەوەی ڕیشەی نەتەوەیی هەوڵی 

)شکستخواردوو( زیانگەیاندن بە میسڕ دەدەن، هەوڵیان 

داوە ململانێ لە میسڕدا هەڵبگیرسێنن، بۆیە بۆ سەرکەوتن 

لە بنبڕکردنی تیرۆریزم لە ڕێشەوە پێوییستی بە جێگیرکردنی 

هێزە نیشتمانییەکان هەیە.

میسڕ بە نوێنەرایەتی جیهانەوە جەنگێک بۆ کۆتاییهێنان 

بەم تیرۆرە تاوانکارییە کە ڕێگری لە گەشەکردن و 

بەرەپێشچوون دەکات و گەنجانی میسڕ دەکاتە ئامانج، ئاخۆ 

ئەفسەر، سەرباز یان خەڵکی مەدەنی بێتاوان بن، بەڕێوەدەبات.

هەر لەبەر ئەم هۆکارە، لە مانگی شوباتی 2019، لە شەرم ئەلشێخ 

دیداری یەکێتیی ئەوروپا و یەکێتیی وڵاتانی عەرەبی بەڕێوەچوو و زیاتر لە 

50 وڵات بۆ قسەکردن لەسەر پرسەکانی تیرۆریزم و کۆچکردنی نایاسایی لە 

پاشخانی جەنگی بە نوێنەرایەتی جیهانی میسڕ لە دژی لایەنە تیرۆریستییەکان 

لە نیمچە دورگەی سینا و ناوچە سنوورییەکان، ئامادەبوون.

هەروەها لە جەنگی دژی لایەنە تیرۆریستییەکان، میسڕ درک بەوە 
دەکات کە ڕووبەڕووی قەوارەیەکی سیاسی یاخود یاسایی نابێتەوە 
بەڵکو ڕووبەڕووی ڕێکخراوە خراپەکارە نهێنییەکان دەبێتەوە، ئەو 
ڕێکخراوانەی بۆ بڵاوکردنەوەی وێرانکاری و گەندەڵی نەک تەنها 
لە میسڕ بەڵکو بە هەمان شێوە لەسەر ئاستی جیهانیش، شانە 

یان هەڵداوە. تیرۆریستییە سنووربەزێنەکان لێیانەوە سەر

سەربازانی هێزە چەکدارەکانی میسڕ لە میانی نمایشێکی ناوچەی ئاوەدان لە بنکەی سەربازیی محەمەد نەجیب لە میانی مەشقی سەربازیی 'ئەستێرەی گەشی 23' بۆ پاککردنەوەی 
گوندێک لە تیرۆریستان، خۆیان ئامادە دەکەن.  عەریف دەیڤد کامپۆس کۆنترێراس/سوپای ئەمریکا



41

بە جێگیرکردنی بەکۆمەڵی سەرباز، بۆ بنبڕکردنی تیرۆریزم و لە 

ڕێشەدەرکردنی سەرچاوەکانی لە باکور و ناوەڕاستی سینا لەسەر بنەمای 

چاودێرییەکی تەواو و ورد کە دەرەنجامی هەوڵە سەربازی و هەواڵگرییەکان 

بوو بۆ چەسپاندنی ئاسایش لەسەر هەر بستێکی وڵات و دروستکردنی 

هەلومەرجی پێویست بۆ دەستپێکردنی ئۆپەراسیۆنە گەورەکانی گەشەپێدان 

لە سینا، هێزە چەکدارەکانمان بە هەماهەنگی لەگەڵ پۆلیسی دەوڵەت 

ئۆپەراسیۆنی بێشوماریان ئەنجامدا.

هێزی ئاسمانی چەندین بنکە، حەشارگە، کۆگای چەک و تەقەمەنی، کە 

لەلایەن باڵە تیرۆریستییەکانەوە وەکو گۆڕەپانی هێرشکردنە سەر کارمەندانی 

جێبەجێکردنی یاسای هێزە چەکدارەکان و ئامانجە پۆلیسی و مەدەنییەکان لە 

باکور و ناوەڕاستی سینا بەکاردەهێنران، کردە ئامانج. بە هەمان شێوە پێکهاتە 

هاوبەشەکانی سوپا و پۆلیس بۆ دەستەبەرکردنی ئامانجە زۆر گرنگەکان کە 

بایەخی ستراتیژیان بۆ دەوڵەت هەیە، ڕێوشوێنەکانیان چڕکردەوە.

بە کورتی، میسڕ لەسەر ڕێگای ڕاستەکەیە و بە هیچ ڕوداوێکی تیرۆریستی 

یان پیلانێکی خراپەکارانە کە توندوتیژی و کینە زیاد دەکەن لە بەرامبەر 

دەستکەوتە نیشتمانییە گەورەکانمان و خۆڕاگری گەلەکەمان — کە مەزنترین 

چەکی ئێمەیە دژ بە تیرۆریزم و پیلانگێڕی، ڕێگری لێناکرێت.

میسڕ لە بەرامبەر تیرۆردا بە بەهێزی دەمێنێتەوە، سەرۆکایەتی 

ئابوورییەکی بەهێز و پڕۆژەی بیناسازیی نیشتمانیی بەرفراوان دەکات، کە بە 

پشتیوانی خودا، وڵات بەرەو خۆشگوزەرانی و پێشکەوتن دەبات، خەندە بۆ 

ڕووخساری گەلی میسڕ دەگەڕێنێتەوە و میسڕ بۆ پێگەی خۆی وەکو پێشەنگ 

لە ئەفریقا و جیهانی عەرەبیدا دەگەڕێنێتەوە.

ئەمانە هەوڵە چاکەکارییەکانن کە ڕەنگی سەوزی خۆیان بەسەر بیابانەکاندا 

بڵاودەکەنەوە، بنیاکردنی خانووی شایستە بۆ هەژاران، وێستگەی کارەبا کە 

تاریکی دەگۆڕن بۆ ڕووناکی، تۆڕەکانی ڕێگاوبان کە هێڵی ژیان بۆ هەموو 

گۆشەکانی میسڕ دابین دەکەن. هەروەها بە واتای چەک و تەقەمەنی نوێش بۆ 

سوپا مەزنەکەمان و گەڕاندنەوەی ئاشتی و ئاسایش بۆ خاکە مەزنەکەمان دێت.

هیوادارین میسڕ بە پارێزراوی و سەلامەتی بمێنێتەوە، سوپاس بۆ خوای 

گەورە و بەڵێنە ڕاستەقینەکەی کە "هەرکەسێک تێیدا بژی پێویستە سەلامەت 

بێت." هیوادارین میسڕ بە متمانە و ڕاستگۆییانە بەرەوپێش بچێت و هیوادارین 

نەوەکانی باشترین سەربازبن لەسەر ڕووی زەوی. وڵاتەکەمان، بە نەریت و 

ڕۆحی سەربەستی خۆیەوە، بە شانازییەوە دەمێنێتەوە، سەربەرزە کە بە درێژایی 

هەزاران ساڵ شارستانێتییان لە کەناری ڕووباری نەمریی نیلدا بنیاتناوە، شانازی 

بە گەلە دێرینەکەیەوە دەکات.  ✦

بە کورتی، میسڕ لەسەر ڕێگای ڕاستەکەیە و بە هیچ ڕوداوێکی تیرۆریستی یان پیلانێکی خراپەکارانە کە 
گری گەلەکەمان —  یاد دەکەن لە بەرامبەر دەستکەوتە نیشتمانییە گەورەکانمان و خۆڕا توندوتیژی و کینە ز

یزم و پیلانگێڕی، سارد نابێتەوە. کە مەزنترین چەکی ئێمەیە دژ بە تیرۆر

پەڕەشووتەوانەکان لە میانی مەشقی سەربازیی 
'پارێزەرانی نیل' لە نزیک خەرتوم لە فڕۆکەی 

گواستنەوەی C-130ـەوە خۆیان خستە خوارەوە. 
یزمدا  میسڕ لە بواری بەرەنگاربوونەوەی تیرۆر

یقییەکانی  دەستی هاوکاری بۆ دراوسێ ئەفر
درێژدەکات.   AFP/گێتی ئیمەیجس

چۆڵکردنی مرۆیی 
سعودیە سەرکردایەتیی

سودان دەکات

مانگی نیسان و ئایاری ساڵی 2023، سعودیە لە سودانەوە 8,455 کەسی 

گواستەوە بۆ شوێنی سەلامەت، ئەمە ئەرکێکی مرۆیی بوو کە تیشکی خستە سەر 

توانا و ئامادەکاریی هێزە چەکدارەکانی سعودیە. 

ئەوەی وەکو ئەرکێکی چۆڵکردنی سعودییە گیرخواردووەکان لە سودان لە میانی 

قلیشانەوەی شەڕی لایەنە سودانییەکان دەستیپێکرد، بوو بە ئۆپەراسیۆنێکی گەورەی 

چۆڵکردنی هاوڵاتیانی 110 وڵاتی جیاواز.

لە نێوان دەربازکراوەکاندا کە لە پۆرت سودانەوە بۆ جەددە، سعودیە 

گواسترانەوە، زۆربەیان هاوڵاتیی ئەمریکی بوون. فەریقی یەکەم مایکڵ “ئێریك” 

کوڕیڵا، فەرماندەی فەرماندەیی ناوەندی ئەمریکا ستایشی هەوڵەکانی هاوبەشە 

سعودییەکان، بە دیاریکراوی فەریقی یەکەم فەیاز ئەلڕوەیلی سەرۆکی دەستەی 

ئەرکانی هێزە چەکدارەکانی سعودییەی کرد. 

"ئێمە هەوڵە بێپایانەکەی فەریقی یەکەم ئەلڕوەیلی، هێزی چەکداری شاهانەی 

سعودیە و شانشینی سعودیە لە دەربازکردنی سەدان ئەمریکی بۆ ناوچەی سەلامەت 

زۆر بەرز دەنرخێنین،" فەریقی یەکەم کوڕیڵا ڕایگەیاند.

سەرکردەکانی شانشینەکە بۆ چۆڵکردنی هاوڵاتیانی سعودیە لە 22ـی نیسانی 

2023 فەرمانێکیان دەکرد، بەڵام ژمارەیەکی زۆر لە خەڵکی لە پۆرت سودان لە 

چاوەڕوانی دەرچووندابوون و ئەمەش وایکرد ئۆپەراسیۆنەکە فراوانتر بکرێت. 

وەزارەتی بەرگریی سعودیە بۆ زامنکردنی یەکخستنێکی بێ کێشەی پلانەکان، 

لە نزیکەوە لەگەڵ دەزگا حکومییەکانی تردا هەماهەنگیی کرد. بە جوڵاندنی 

کەشتییەکانی هێزی دەریایی و فڕۆکەی هێزی ئاسمانی، وە بە پاڵپشتی بەشە 

جیاوازەکانی هێزە چەکدارەکان، وەزارەتی بەرگری بە سەرکەوتوویی 8,455 کەسی 

دەربازکرد. 

ئەم چۆڵکردنە 404 هاوڵاتی سعودی و 8,051 کەسی هاوڵاتی وڵاتانی تری 

لەخۆگرت. چۆڵکردنەکە لە نێوان 22ـی مانگی نیسان و 12ـی مانگی ئایاری 2023 

ئەنجامدرا. سعودیە لە چۆڵکردنی هاوڵاتیانی خۆی لە سودان لە میانی قەیرانەکەدا 

وەکو یەکەم وڵات دەرکەوت.

هەروەها شانشینەکە لە دەربازکردنی 11,184 لە هاوڵاتیانیان لە سودانەوە بۆ 

سعودیە بەر لە گەڕاندنەوەیان بۆ نیشتمان، هاوکاری وڵاتانی تری کردووە، لەوانە 

زیاتر لە 400 هاوڵاتیی ئەمریکی.  

ین لەو کەشتییەی کە ئەوی گەیاندووەتەوە ناوچەیەکی   سەربازانی سعودیە لە دابەز
سەلامەت لە جەددە، یارمەتی پیاوێک دەدەن.

سەربازێکی سعودیە یاوەری ژێنکی دەربازکراو لە سودان دەکات.

بەڕێوەبەری گشتیی پەیوەندییە ستراتیژییەکان، وەزارەتی بەرگریی سعودیە  |  وێنەکان لەلایەن هێزە چەکدارەکانی سعودیە

سەدان هاوڵاتیی ئەمریکی لە نێوان ئەو 8,455 کەسەدابوون کە گوێزرانەوە بۆ جەددە

لە

پابەندبوونی 

قەتەڕ بە 

بۆشایی

 ئاسمان
هێزە چەکدارەکانی قەتەڕ لەگەڵ 

فەرماندەیی بۆشایی ئاسمانی 

یکادا بۆ پاراستنی مانگە  ئەمر

دەستکردەکانی لە خولگەی زەویدا 

ڕێککەوتننامەیەک واژۆدەکات

قەتەڕ، لە نێوان دوایین ئەو وڵاتانەی کە پاڵپشتیی بەرنامەی ناوخۆیی 

بۆشایی ئاسمان دەکەن، پێویستبوونی چاودێریکردنێکی متمانەپێکراو لە سەرووی 

بەرگەهەوای زەوییەوە ئێجگار گرنگە. بۆ دڵنیابوونەوە لە کاریگەریی چالاکیی مانگە 

دەستکردەکانی پەیوەندیی قەتەڕ، بەدواداچوون بۆ پارچە پاشماوەکانی بۆشایی، 

ماددە نەناسراوەکان و تێکچوونی کارۆموگناتیسی پێویستە.

لە 23ـی مانگی تشرینی یەکەمی 2023، هێزە چەکدارەکانی قەتەڕ ڕێککەوتننامەی 

هاوبەشپێکردنی زانیاریی ئاگامەندیی بارودۆخیی بۆشایی ئاسمانی لەگەڵ فەرماندەیی 

بۆشایی ئاسمانی ئەمریکا )USSPACECOM( کە بۆ دابیکردنی چاودێریکردنی 

پێشکەوتووی بۆشایی ئاسمانیی پەشێو تر لەسەرووی زەوییەوە داڕێژرابوو، واژۆکرد.

لیوای قەتەڕی عەبدولعەزیز ئەلدۆسەری، ڕاوێژکاری جێگیری سەرۆک 

وەزیرانی قەتەڕ و دەوڵەت بۆ کاروباری بەرگریی بۆشایی ئاسمان و پەیوەندییە 

ئەلیکترۆنییەکانی قەتەڕ، لەگەڵ لیوای سوپای ئەمریکا مایکڵ مۆریسی، بەڕێوەبەری 

بەڕێوەبەرایتی ستراتیژی، پلاندانان و سیاسەتی فەرماندەیی بۆشایی ئاسمانی 

ئەمریکادا ڕێککەوتننامەکەی واژۆکرد.

ڕێککەوتننامەکە ڕێگە بە ئاڵوگۆڕی زانیاری و باشترکردنی سەلامەتی، 

سەقامگیری، ئاسایش و بەردەوامی بۆشایی ئاسمان بۆ هەمووان دەدات.

"ئەم هەماهەنگییە ستراتیژییە هەنگاوێکی زۆر گرنگە لە بەرەوپێشچوونی 

ئاگامەندیی بارودۆخی بۆشایی ئاسمانمان، کە تیشک دەخاتە سەر پابەندبوون بە 

گەشەپێدانی ئاسایش و هەماهەنگیی جیهانی. ئەم ڕێککەوتننامەیە پابەندبوونی 

هەردوولا بۆ هاوبەشپێکردنی زانیاری لەگەل هاوتا بەڕێزەکانمان لە هێزی بۆشایی 

ئاسمانیی ئەمریکا دووپات دەکاتەوە، کە تواناکانی هەردوو وڵات لە چاودێریکردن 

و تێگەیشتن لە چالاکییەکانی بۆشایی ئاسمان بەرەوپێش دەبات،" لیوا ئەلدۆسەری 

ڕایگەیاند.

"ئامانجەکانی ئەم هەماهەنگییە سنورە نیشتمانییەکان دەبەزێنێت، بەهێزکردنی 

ئاسایشی بۆشایی ئاسمانی جیهانی دەکاتە ئامانج، ڕێگری لە هەڕەشە ئەگەرییەکان 

دەکات و هەماهەنگیی نێودەوڵەتی لە بوارێکی هەمیشە پەرەسەندووی گەڕان لە 

بۆشایی ئاسمان و تێگەیشتن گەشەپێدەدات. هەوڵە هاوبەشەکان بۆ بەشداربوون لە 

بەکارهێنانی ئاشتییانە و ئاسایشیی بۆشایی ئاسمان بۆ بەرژەوەندی هەردوو قەتەڕ و 

ئەمریکا نراون، ئەمە سەرەڕای دڵنیاییدان لە گەڕانی ئاشتیانە و ئاسایشیی ئەم بوارە 

گرنگە بۆ بەرژەوەندی هەردوو وڵات و بەشێوەیەکی فراوانتر بۆ کۆمەڵگەی جیهانی."

قەتەڕ ڕایگەیان کە بە بەگەڕخستنی سەتەلایتی Es’hail لە گویانای فەڕەنسا لە 

2013، دەچێتە ناو بواری بۆشایی ئاسمانەوە. سەتەلایتەکەی دواتری، Es’hail 2، بۆ 

گەیشتن بە خولگەی جوگرافیی جێگری 36,000 کیلۆمەتر لە سەرووی هەسارەکە لە 

2018 لە فلۆریداوە ڕەوانەکرا.

بۆ پشتیوانیکردنی گەشەپێدانی فڕۆکەوانی ئاسمانیی و کەشتیوانی بۆشایی 

ئاسمان لە وڵاتەکەدا، دەزگای فڕۆکەوانی و بۆشایی ئاسمانی قەتەڕی دامەزراند. 

قەتەڕ و ئیدارەی فڕۆکەوانی و بۆشایی ئاسمانی ئەمریکا )NASA( لەسەر 

پڕۆژەیەکی تر بۆ ناردنی مانگێکی دەستکردی زانستیی تایبەتمەند بۆ ناسینەوەی 

ئاوی نەدۆزراو لە بیابانەکاندا کە مایەی نیگەرانییەکی دیاری وڵاتانی بیابانییە لە 

ڕۆژهەڵاتی ناوەڕاستدا، هەماهەنگی دەکەن.

لە کاتێکدا شاندی قەتەڕ بۆ واژۆکردنی ڕێککەوتنەکە لەگەڵ فەرماندەیی 

 USSPACECOM ،بۆشایی ئاسمانی ئەمریکا لە ویلایەتی کۆلۆرادۆی ئەمریکا بوو

بۆ بەشداریکردن لە پاسەوانی جیهانیی 2024 لە بنکەی هێزی بۆشایی ئاسمانی 

ڤاندنبێرگ لە ویلایەتی کالیفۆرنیا، بانگهێشتی هێزە چەکدارەکانی قەتەڕی کرد.

پاسەوانی جیهانی، گرنگترین چالاکیی هەماهەنگیی ئاسایشی 

USSPACECOMـە، کە بۆ بەهێزکردنی هاوبەشییە نێودەوڵەتییەکان، باشترکردنی 

هەماهەنگی کارکردن و برەودان بە ئاکاری بەرپرسیارانە لە بۆشایی ئاسمان 

داڕێژراوە.

USSPACECOM لە نێوان ئەو زانیارییانەی لە ڕێگەی ڕێککەوتنەکەی لەگەڵ

ـدا کە بە ڕادەیەکی بەرفراوان بۆ قەتەڕ بەردەستن، ئاگادارکردنەوەی پێکدادان بۆ 

دوورکەوتنەوە لە لەناوچوونی مانگە دەستکردەکان، شیکردنەوە پارچەپارچەبوون بۆ 

بەدواداچوونی تەنە پاشماوەییە نوێیەکان لە چالاکییەکانی بۆشایی ئاسمان و داتای 

دووبارە تۆمارکردنەوەی بۆ هەڵسەنگاندنی مەترسییەکان بۆ سەر مرۆڤ بەهۆی 

دابەزینی تەنۆچکە ئاسمانییەکان بۆ سەر زەوی.

USSPACECOM زیاتر لە 170 ڕێککەوتننامەی هاوبەشپێکردنی زانیاریی 

ئاگامەندی بارودۆخی بۆشایی ئاسمانی لەگەڵ هاوبەشەکان لە کەرتی بازرگانی، 

دامەزراوە ئەکادیمی و بیانییەکان و ئەو دەزگا حکومی و نێوحکومییانەی کە 

خواستیان تامەزرۆی دڵنیابوون لە ڕەفتاری بەرپرسیارانە لە بۆشایی ئاسماندا، 

واژۆکردووە.

"بە گەشەپێدانی هاوپەیمانیی نێودەوڵەتیی بەهێز، ئێمە نەک تەنها شێوازی 

ژیانمان دەپارێزین بەڵکو بە هەمان شێوە نمونە دەبین لە بەکارهێنانی ئاشتیانەی 

بۆشایی ئاسمان بۆ هەمووان،" لیوا مۆریسی ڕایگەیاند. "ئێمە بە بەهێزکردنی 

پەیوەندییە مەزنەکەمان لەگەڵ قەتەڕدا، دڵخۆشین."   

سەرچاوەکان: USSPACECOM، دۆحە نیوز، ناسا، نەتەوە یەکگرتووەکان

پابەندبوونی 

قەتەڕ بە 

بۆشایی

 ئاسمان

دەستەی یونیپاس

یدا بەگەڕدەخرێت.  ڕۆیتەرز  مانگی دەستکردی Es’hail 2ـی قەتەڕ لەسەر مووشەکێکی SpaceX لە 2018 لە فلۆر

یری  یران و وەز یز ئەلدۆسەری، ڕاوێژکاری جێگری سەرۆک وەز لیوای قەتەڕی عەبدولعەز
دەوڵەت بۆ کاروباری بەرگریی بۆشایی ئاسمان و پەیوەندییە ئەلیکترۆنییەکانی قەتەڕ، 

یکا مایکڵ مۆریسی، بەڕێوەبەری بەڕێوەبەرایەتی ستراتیژی،  لەگەڵ لیوای سوپای ئەمر
یکدا ڕێککەوتننامەیەکیان  پلاندانان و سیاسەتی فەرماندەیی بۆشایی ئاسمانی ئەمر

واژۆکرد.  فەرماندەیی بۆشایی ئاسمانی ئەمریکا

بۆ

گەیاندنی  عەمید مستەفا عەبدول حەلیم ئەلحەیاری، بەڕێوەبەری ڕا
سەربازی، لە میانی کۆنگرەیەکی ڕۆژنامەوانیدا کە سەبارەت بە ناردنی 
هاوکاریی مرۆیی بۆ غەزە لە بنکەی ئاسمانیی شا عەبدوڵڵای دووەم 

بەڕێوەچوو، وەڵامی پرسیارەکان دەداتەوە.

عەمید لیوا مستەفا عەبدول حەلیم ئەلحەیاری، بەڕێوەبەری ڕاگەیاندنی سەربازی، هێزە چەکدارەکانی ئەردەن-سوپای عەرەب

وێنە لەلایەن هێزە چەکدارەکانی ئەردەن

هێزە چەکدارەکانی ئەردەن لە ڕێگەی خستنەخوارەوەی ئاسمانییەوە 
پێداویستیی خۆراک و دەرمان بۆ خەڵکی مەدەنیی غەزە دابیندەکەن

هاوکاری
لە ئاسمانەوە

ڕۆژی یەکەمی جەنگی غەزەوە، ئەردەن ماندوونەناسانە کار 

بۆ دەستەبەرکردنی ئاگربەست، پاراستنی خەڵکی مەدەنی و دابینکردنی 

هاوکاریی مرۆیی بۆ کەرتی غەزە دەکات. ئەمە جگە لە داواکارییەکانی 

خاوەن شکۆ پاشا عەبدوڵلای دووەم بن ئەلحوسەین بۆ دۆزینەوەی 

چوارچێوەیەکی کاری سیاسی لەپێناو بڕیارنامەیەکی هەمەلایەنە و 

دامەزراندنی دەوڵەتێکی سەربەخۆ لەسەر بنەمای چارەسەری دوو 

دەوڵەتی. ئا لێرەدا ڕۆڵی هێزە چەکدارەکانی ئەردەن- سوپای عەرەب 

بە بەرزڕاگرتنی پێگەی فەرمی و پشتیوانیکردن لە هەوڵە مرۆییەکان لە 

کەرتی غەزە بۆ کەمکردنەوەی ئازارە مرۆییەکان لە ژێر ئەم هەلومەرجە 

سەختانەدا، هاتەکایەوە. 

نەخۆشخانە مەیدانییە سەربازییەکانی ئەردەن، لەگەڵ تیمی 

پسپۆڕانی پزیشکییان، لە پێشەنگی دابینکردنی چاودێریی پزیشکیی 

گرنگدان. ئەمە یەکەیەکی نەشتەرگەری کە لە ڕامەڵڵا جێرگیرکراون 

لەگەڵ یەکەیەکی تر لە جێنین، لەخۆدەگرێت. لە ساڵی 2009، ئەردەن 

یەکەم نەخۆشخانەی عەرەبی، کە لەو کاتەوە 2 ملیۆن نەخۆشی 

وەرگرتووە، لە کەرتی غەزە دامەزراند. 

لە

گوزاری  یا  سەربازانی ئەردەن بۆ دابینکردنی فر
بۆ شاری غەزە، لە ڕێگەی پەرەشوتەوە 

پێداویستییەکان بڵاودەکەنەوە.

پێداویستییەکان بەسەر شاری غەزەدا بۆ سەر زەوی دادەبەزن.

لەگەڵ ئەوەی ڕەوشی تەندروستی بە بەردەوامبوونی جەنگ خراپبوو، هێزە 

چەکدارەکانی ئەردەن نەخۆشخانەی مەیداینی سەربازیی تایبەتی 2/کەرتی باشوری 

غەزەیان ڕەوانەی شارۆچکەی خان یونس کرد. سەرەڕای ئەمەش، نەخۆشخانەی 

مەیدانیی نابلوسی ئەردەنی بۆ کەمکردنەوەی بارگرانی لەسەر نەخۆشخانەکانی تر، 

پێکهێنرا و جێگیرکرا. بە هەمان شێوە هێزە چەکدارەکانی ئەردەن، بە کارکردن لەگەڵ 

ڕێکخراوی خێرخوازیی هاشمیی ئەردەن و وەزارەتی کاروباری دەرەوە و بیانیەکان، 

لە ڕێگەی پردێکی ئاسمانییەوە کە لە نێوان فڕۆکەخانەی سەربازیی مارکا لە ئەردەن 

و فڕۆکەخانەی ئەلعەریشلە لە کۆماری میسڕی دۆستدا بنیاتنرابوو، پێداویستی 

پزیشکی، خۆراک و فریاگوزاریی تریان ڕەوانەکرد. 

لە ئەنجامی سەختی گەیاندنی هاوکاری لە ڕێگەی دەروازە وشکانیەکانەوە، 

هێزە چەکدارەکانی ئەردەن دەستیان بە خستنەخوارەوەی ئاسمانی کەلوپەلی 

پزیشکی و فریاگوزاری بۆ نەخۆشخانە مەیدانییەکانی ئەردەن لە کەرتی غەزە بۆ 

پاڵپشتی و پەرەپێدانی تواناکانیان و بەرزکردنەوەی توانای کارمەندانی پزیشکی بۆ 

پێشکەشکردنی خزمەتگوزاری پزیشکی. ئەمەش ئازاری زامدار و بریندارەکانی لەو 

بارودۆخە سەختەی کە ڕووبەڕوویان بووەتەوە، سووکتر کردووە. 

ئەم ئۆپەراسیۆنانە بۆ لەخۆگرتنی گەیاندنی ڕاستەوخۆی یارمەتی مرۆیی بۆ 

خەڵکی مەدەنی لە غەزە فراوانترکرا. بۆ گەیشتنە دەستی هەموو ئەو هاوڵاتییە 

مەدەنیانەی کە پێویستیان بە یارمەتی و کەمکردنەوەی بارگرانیی جەنگێک، لە 

سەرانسەری غەزە خستنەخوارەوەی ئاسمانی ئەنجامدرا. لە مانگی پیرۆزی ڕەمەزاندا 

خستنەخوارەوەی ئاسمانی زیادیکرد، لەبەرئەوەی هێزە چەکدارەکانی ئەردەن بۆ 

چڕکردنەوەی ئۆپەراسیۆنەکانی خستنەخوارەوەی ئاسمانی، شانبەشانی زۆرێک لە 

وڵاتانی تر کاریانکرد.

ئۆپەراسیۆنەکانی خستنەخوارەوەی ئاسمانی بەشێکی گرنگن لە ستراتیژییەک 

بۆ دابینکردنی هاوکاریی مرۆیی بۆ ئەو ناوچانەی کە بەدەست ململانێ و 

کارەساتەکانەوە دەناڵێنن. ئەم ئۆپەراسیۆنانە پڕ ئاڵنگاری و ئاڵۆزن. ئەمانە زۆرجار 

بەهۆی کەشوهەوای نالەباری وەکو بایە بەرزەکان، تەم و زریانەکانەوە ڕێگرییان 

لێدەکرێت. دەستینشانکردنی شوێنی نیشتنەوە پێویستی بە وردبینی و کاتی 

دیاریکراو هەیە. جێگیرکردنی سووتەمەنی و کارمەندی تێچوو زۆر بریتیین لە 

ئاڵنگاریە لۆجستیکییەکان. سەرەڕای هەموو ئەوانە، خستنەخوارەوە ئاسمانییەکانی 

خۆراک و پێداویستییە پزیشکییەکانی ئەردەن بۆ غەزە سەرنجی هەموو جیهانی 

بەلای خۆیدا ڕاکێشا، وە ئۆپەراسیۆنە کارامەییەکانی ئەردەن خۆراک و دەرمانی زۆر 

پێویستیان بۆ هاوڵاتیانی مەدەنی گیریخواردوو دابین کردووە. 

ئەم ئۆپەراسیۆنانە بەتەنها لە لایەن ئەردەنەوە ئەنجام نەدران، بەڵکو بە 

بەشداریی زۆرێک لەو وڵاتانەی لە ناردنی هاوکاری لە ڕێگەی وشکانییەوە 

کێشەیان هەبوو و لە ئەنجامدا بۆ گواستنەوەی یارمەتییەکان ڕوویان لە ئەردەن 

کرد، ئەنجامدران. بە گیانی هاوکاریی هاوبەش، وە بە هەماهەنگیی لەگەڵ هێزە 

چەکدارەکانی ئەردەن- سوپای عەرەب، ئەمریکا بەشداری لە خستنەخوارەوەی 

ئاسمانیی مرۆیی لە کەرتی غەزەدا دەکات.



49

پێداویستییەکان شوێنی بارهەڵگرتنی فڕۆکەیەکی C-130ـی ئەردەنی پڕدەکەنەوە 
بەرلەوەی بگەیەنرێتە خەڵکی غەزەی لێقەوماو.

یەکەیەکی هێزی ئاسمانیی شاهانەی ئەردەن لە بنکەی ئاسمانیی 
شا عەبدوڵڵای دووەم بارێکی چاوەڕوانکراو دەگوازنەوە.

ئۆپەراسیۆنەکانی خستنەخوارەوەی ئاسمانیی هێزە چەکدارەکانی ئەردەن بە 

بەکارهێنانی فڕۆکەی گواستنەوەی C-130 کە دەتوانن بارێکی زۆر لە کەرەستە 

هەڵبگرن هەتا بە پەرەشوت بخرێنە خوارەوە، هاوکاریی مرۆیی بۆ غەزە 

دابیندەکەن. خستنەخوارەوەکان چەندین سوودیان هەیە. ئەوان لە نەبوونی 

ژێرخانی کارادا یاخود کاتێک هاوڵاتییانی مەدەنی لەو شوێنەکاندا کە ڕێکخراوە 

فریاگوزارییە مرۆییەکان دەستیان پێناگات گیردەخۆن، سەرکەوتوو دەبن. سەرەڕای 

ئەوەش، خستنەخوارەوە ئاسمانییەکان بە لەبەرچاوگرتنی تێچووی زۆریان بە 

بەراورد بە گواستنەوەی وشکانی، مەترسییەکانی فڕین بەسەر ناوچە جێناکۆکەکاندا 

و مەترسی برینداربوون کاتێک باری قورس لە شوێنی هەڵەدا بنیشێتەوە، بە دوا 

ڕێگە دادەنرێن. 

پێویستە ئاماژە بەوە بکرێت کە لە ئێوارەی پێش کریسمس لە ساڵی 2023، 

هێزە چەکدارەکانی ئەردەن-سوپای عەرەب، بۆ یارمەتیدانی کەسانی گەمارۆدراو 

لە کڵێسای کاسۆلیکی دێر ئەللاتین لە ناوچەی حەی ئەلزەیتون لە باکوری غەزە، 

خستنەخوارەوەیەکی ئاسمانییان ئەنجامدا. فڕۆکەیەکی هێزی ئاسمانیی شاهانەی 

ئەردەن کەلوپەلی مرۆیی و خۆراکی بۆ 800 دانیشتووی مەسیحی غەزە کە پەنایان 

بۆ کڵێساکە دەبرد، دابەزاند. ئەوان بەدەست کورتهێنانی خۆراک و پێداویستییە 

سەرەکییەکانی ترەوە دەناڵێنن و لە دۆخێکی ناهەمواردا دەژین. ئەمە لە ئێوارەی 

پێش کریسمس پەیامێکی خۆشەویستی بوو لە ئەردەنەوە بۆ ئەو کڵێسایەی کە 

پەناگەیەکی بۆ مەسیحییەکان دابین دەکرد.

بەگوێرەی خەمڵاندنەکانی نەتەوە یەکگرتووەکان، لەگەڵ بەردەوامبوونی جەنگ 

و بەرەو خراپبوونی قەیرانی مرۆیی، زیاتر لە نیو ملیۆن دانیشتووی غەزە یەک 

هەنگاو دوورن لە توشبوون بە برسێتی. لە هەر شەش منداڵێکی خوار تەمەن دوو 

ساڵ لە باکوری غەزە، یەکێکیان تووشی بەدخۆراکییەکی توند دەبێتەوە.

هەرچەندە بۆ گەیاندنی یارمەتییەکان چارەسەرێکی هەمیشەیی نییە، بەڵام 

بۆ کەمکردنەوەی ئازارە مرۆییەکانی قوربانیانی جەنگ، خستنەخوارەوەکانی هێزە 

چەکدارەکانی ئەردەن، بە هەماهەنگی لەگەڵ دەوڵەتانی دۆست و برا، بەردەوامن لە 

دابینکردنی یارمەتییە پزیشکی و مرۆییەکان.  

دەستەی یونیپاس  |  وێنەکان لەلایەن ناوەندی مەشقی نیشتمانیی سوپای ئەمریکا

شاندێک لە ئەفسەرانی باڵای عێراق سەردانی 
یکایان کرد ناوەندی مەشقی نیشتمانیی سوپای ئەمر

مەشقی نوێگەرانە
گەشەپێدانی

باڵای فەرماندەیی هێزە زەمینییەکانی عێراق لە 7 

هەتا 12ـی مانگی شوبات بۆ پشکنینی تەکنیکەکانی ناوەندە سەربازییەکە و 

دامەزراوەکان، لە فۆرت ئێروین، ویلایەتی کالیفۆرنیا، سەردانی ناوەندی مەشقی 

نیشتمانیی سوپای ئەمریکایان )NTC( کرد. سەردانەکە چەندین وانەی لەسەر ڕۆڵی 

ناوەندی مەشقی نیشتمانیی سوپای ئەمریکا )NTC( لە یەکەکانی ڕاهێنان بەر 

لە ناردنیان بۆ ئەرکەکان لە بوارە جیاوازەکانی کارکردنیان، لەخۆگرتبوو. هەروەها 

شاندەکە لەگەڵ فەریقی یەکەمی سوپای ئەمریکا کێرت تەیڵەڕ، فەرماندەی 

ناوەندی مەشقی نیشتمانیی سوپای ئەمریکا )NTC(/فۆڕت ئێروین کۆبووەوە، کە 

لە سەردانێکی مەیدانیدا یاوەریانی کرد و ئامانجەکانی ناوەندەکەی بۆ خستنەڕوو. 

هەروەها شاندەکە لەگەڵ ڕاهێنەرانی ئەمریکادا ئەگەر و هەنگاوەکانی دامەزراندنی 

ناوەندێکی مەشقکردنی پێشکەوتوویان لە عێراق تاوتوێکرد. ڕاهێنەرەکان چۆنیەتی 

داڕشتنی پلانێکی وردیان بۆ دامەزراندنی ناوەندێک کە توانای مەشقپێکردنی 

هێزێکی بە قەبارەی لیوایەک هەبێت، کە پەیوەستبکرێت بە بەڕێوەبەرایەتی وانە 

فێربووەکان و ئەکادیمیا سەربازییەکان، ڕوونکردەوە. یونیپاس بۆ گفتوگۆکردن 

لەبارەی گرنگی سەردانەکە، لەگەڵ فەریقی یەکەم قاسم حەمید عەباس ئەلجبوری، 

بەڕێوەبەری پلاندانان لە فەرماندەیی هێزە زەمینییەکانی عێراق کۆبووەوە. 

یونیپاس: تێڕوانینت لەبارەی ئەم سەردانە و سوودەکانی بۆ عێراق چۆنە؟

یقی یەکەم قاسم: بەڕاستی ئێمە بەو شتانەی کە بینیمان و بەو مەشقە  فەر
کوالێتی بەرزەی کە ناوەندی مەشقی نیشتمانی )NTC( پێشکەشی دەکات، زۆر 

سەرسام بووین. ئەوەی لە سەردانکردنی گۆڕەپانی مەشقکردندا بینیمان و لێی 

تێگەیشتین ئەوەیە کە چۆن فێرخوازان، ئاخۆ تاک سەربازەکان یاخود یەکەکان، 

بە بەکارهێنانی زەوییە بەرز و نزمەکان، ڕێگا ناڕێکەکان و شارە پڕ دانیشتووەکان 

لە شانۆی ئۆپەراسیۆنەکاندا ئەزموونێکی ڕاستەقینەی جەنگیان پێدەدرێت، کە 

ئەمەش یەکە سەربازییەکان پابەند دەکات وەکو ئەوەی لە شەڕێکی ڕاستەقینەدابن 

جوڵە بکەن. بە هەمان شێوە سەرکردەکانی ناوەندەکە سەرنج دەخەنە سەر 

ڕۆحی کێبڕکێ و کۆڵنەدان لە نێوان یەکە بەشداربووەکان و ئامادەبوونی تیمێکی 

ڕاهێنەری ئەزمووندار کە ڕۆڵی هێزەکانی دوژمن دەگێڕن. لەوەی چۆن دەجەنگن، 

فەرماندەکانی یەکە بەشداربووەکان بەرپرسیاریەتی تەواویان پێدەدرێت. 

فەرماندەکانی ناوەندەکە سیناریۆکانی جەنگەکە بۆ فەرماندەکانی لیواکە 

دەخەنەڕوو، پاشان دەکشێنەوە و چاودێری دەکەن، لە هەڵبژاردنی ئەو تەکتیکانەی 

کە یاریمەتی دەدەن لە بەدەستهێنانی ئامانجەکان ئازادی تەواو بە فەرماندەی لیواکە 

دەدەن. ئەم شێوازە ڕۆڵی فەرماندە بەهێز دەکات و ئەزموونی مەیدانیی زیاتر 

دەکات. دەمەوێت سوپاس و پێزانینی دڵسۆزانەم ئاڕاستەی ئەو فەرماندانە بکەم 

کە بۆ ڕوونکردنەوە و نیشاندانی وردەکارییەکانی ناوەندەکە و ئەرکەکانی هەموو 

هەوڵێکی خۆیاندا.

یونیپاس: ئایا ئارەزوو دەکەیت ناوەندێکی هاوشێوە لە عێراق 
دابمەزرێنیت؟

یقی یەکەم قاسم: هەموو ئەو ئەفسەرانەی کە لەم سەردانەدا یاروەریانکردم  فەر
سەرسامبوون و بە ناوەندەکە و ڕۆڵیان لە بەرەوپێشبردن و چڕکردنەوەی 

لێهاتووییەکانی لقەکانی هێزەکانی ئاسایش بەدڵبوو. بە تەواوی ئومێدەوارین کە 

سوپای عێراق بتوانێت ناوەندێکی هاوشێوەی ئەم دامەزراوە سەرسوڕهێنەرەی 

هەبێت. ناوەندێکی لەو شێوەیە تواناکانی سوپای بوێری عێراقی پەرەپێدەدات و لە 

ڕێگەی ھاوشێوەکردنی ژینگەکانی جەنگ و تەکتیکی شیاو بۆ ناوچە جیاوازەکان 

توانای مەیدانییان پێدەبەخشێت. لە ڕێگەی مەشق و دروستکردنی ئەزموونێکی 

جەنگی ڕاستەقینە بۆ فەرماندە و سەربازەکان، تواناکانی بەرز دەکاتەوە. ئاخۆ لەسەر 

ئاستی ئەو یەکەیەی کە بۆ مەشقکردن هاتووە یاخود ئەو کارمەندانەی ناوەند کە 

ڕۆڵی هێزی دوژمن دەگێڕن، توانای سەرکردایەتی و پرۆسەی بڕیاردانی فەرماندەکان 

لە بەڕێوەبردنی جەنگەکاندا بەرز دەکاتەوە. 

یونیپاس: ئەدای کرداریی هێزەکان لە ناوەندەکەدا چۆن هەڵدەسەنگێنن، 
وەک ڕاهێنەران و هێزە جێگیرکراوەکان؟

یقی یەکەم قاسم: لە ڕێگەی کۆبوونەوەکانمان لەگەڵ فەرماندەکان و  فەر
کارمەندانی دیکە، ئاخۆ ئەو هێزانە بووبن کە مەشقیان پێدەکرا یاخود ئەوانەی 

ناوەندەکە کە ڕۆڵی دوژمن دەگێڕن و لەو شتانەی لە گۆڕەپانەکاندا بینیمان، ئەم 

هێزانە مەشقی ئاست بەرزیان وەردەگرت. سەرجەم بەشداربووان ئەزموونی 

مەیدانییان لە هەموو ئاستێکدا بەدەستهێنا. هەردوو لایەن سەربازەکان و 

ئەفسەرەکان ئاستێکی بەرزی مەشق و لێهاتوویییان نیشان دا، کە یەکگرتوویی 

و کاریگەرییان لە بەرەکانی جەنگی ڕاستەقینەدا مسۆگەر دەکات. ئێمە سەیری 

هێزێکمان کرد بە قەبارەی لیوایەک کە بە ئامانجی ئازادکردنی ناوچەیەکی سەخت 

لە هێزێکی جێگیرکراوی دوژمن، چووە ناو شانۆی ئۆپەراسیۆنەکانەوە. فەرماندەی 

لیوا و دەستەی ئەفسەران ئازادیی پلاندانان و جێبەجێکردنی ئازادکردنی ناوچەکەیان 

بە کەمترین زیانی مرۆیی و ماددی پێبەخشرا. سیناریۆکە ئاڵنگارییەکانی لە گەیاندنی 

پێداویستییەکان بۆ هێزە پێشڕەوەکان و ئاڕاستەکردنی سەنگەرەکانی لەخۆگرتبوو. لە 

لایەکی ترەوە، فەرماندەکانی دوژمن بۆ بەرپەرچدانەوەی هێرشی لیواکە و پاراستنی 

خاکەکەیان بەربەستی بەرگریی بەهێزیان دانا. پلانیان داڕشت و لەگەڵ گۆڕانکاریی 

بارودۆخی گۆڕەپاندا گونجاندیان. جیاوازی نێوان ئەم ناوەندە و ناوەندەکانی 

یکا بە بەکارهێنانی نەخشەیەکی مەیدانیی جەنگ  ئەفسەرێکی سوپای ئەمر
ئۆپەراسیۆنەکانی مەشقکردن ڕووندەکاتەوە.

شاندی عێراقی و کارمەندانی ئەمریکی لە دەروازەی فۆرت ئێروینن

شاندێکی



52

سەردانکەرانی عێراقی 
یقی  لە لایەن فەر

یەکەم کۆرت تایڵەڕەوە 
سەردانێکی گۆڕەپانی 
جەنگیان پێبەخشرا.

مەشقی فیرقە ئەوەیە کە لیواکە بارەگاکەی بەجێدەهێڵێت و 

بە هەموو ئامێرەکانیەوە دەجووڵێت وەک ئەوەی بەرەو هێڵی 

پێشەوە پێشڕەوی بکات. دەکرێت جوڵەکردنەکە لە بارەگاکەیەوە 

بۆ ناوەندەکە چەند ڕۆژێک بخایەنێت. لەگەڵ گەیشتنیان، لیواکە 

لە شانۆی ئۆپەراسیۆنەکانی خۆیدا جێگیر دەبێت، وە سەربازەکان 

بۆ ماوەی 14 ڕۆژ )ماوەی مەشقەکە( لەو چادرانەدا کە لەگەڵ 

خۆیاندا هێناویانە دەژین. هەر سێ ڕۆژ جارێک بۆ تاوتوێکردنی هەر 

هەڵەیەک و چۆنیەتی خۆپاراستن لێیان، کۆبوونەوەی جیاواز لەسەر 

ئۆپەراسیۆنەکان، هەواڵگری و لۆجستی دەبەسترێت. ئەدای کرداریی 

یەکەکان بە بەکارهێنانی هەستەوەری جۆراوجۆر و تەکنەلۆژیای 

وردبوونەوە و شوێنهەڵگر کە بە هەموو سەربازەکان و ئامێرەکانیانەوە 

چەسپێنراوە، لەلایەن فەرماندەکانی ناوەندەکەوە چاودێری دەکرێت. 

ئەمانە قوربانییەکان و زیانەکان لە گۆڕەپانەکەدا چاودێری دەکەن و 

تۆماردەکەن و ئاماژە بە ڕەوتی ئۆپەراسیۆنەکان دەکەن. لە ئەنجامدا، 

هەموو ئەندامانی لیواکە ئەزموونی کەڵەکەبوو کە دەتوانرێت لە 

سیناریۆکانی ژیانی ڕاستەقینەدا بەکاربهێنرێت، بەدەست دەهێنن. 

هەروەها فەرماندەکانی هێزی دوژمن ئەزموونێکی زۆر کە دەتوانرێت 

لە جەنگەکانی ژیانی ڕاستەقینەدا بەکاربهێنرێت، بەدەست دەهێنن.

یکا بۆ  یونیپاس: تا چەند هاوبەشیکردن لەگەڵ سوپای ئەمر
پەرەپێدانی هێزە زەمینییەکانی عێراق گرنگە؟

یقی یەکەم قاسم: هەمووان دەزانن کە سوپای ئەمریکا، بە  فەر
توانا، تەکنەلۆژیا و لێهاتووییەکانیەوە، لە هەردوو ڕووی ماددی و 

ورەوە، بەهێزترینە لە جیهاندا. ئەزموونێکی زۆری لە جەنگکردن 

لە ناوچە و بارودۆخی جیاوازدا هەیە. گومانی تێدا نییە کە بە 

هاوبەشیکردن لەگەڵ هێزەکانمان، بەتایبەتی هێزە زەمینییەکان، 

سوپای ئەمریکا بۆ بەرزکردنەوەی ئامادەیی یەکەکانمان بۆ ئەنجامدانی 

ئەرکەکانیان بە تەواوی، دەتوانێت شتی زیاتر پێشکەش بکات. 

هاوبەشییەکی لەم چەشنە سوود بە هەردوو هێزی زەمینی خۆمان 

و سوپای ئەمریکا دەگەیەنێت. بە کارکردن لەگەڵ سوپای ئەمریکا 

لە عێراق، ئێمە سوودمان لە ئەزموونیان لە پلاندانان، ئۆپەراسیۆن و 

لۆجستی وەرگرت. لەبەرامبەردا، سوپای ئەمریکا لە شارەزاییمان بە 

خاک و خەڵک، بە هەمان شێوە ئاشنابوونمان بە جەنگان لە ژینگە 

سەختەکانی وەکو چیای حەمرین و ناوچە بیابانییەکانی ڕۆژئاوای 

عێراق، کە بە ژینگەیەکی نائاشنا بۆ ئەوان هەژمار دەکرا، سوودی 

وەرگرت. ئێمە لە ڕێگەی ناوەندەکانی ڕاوێژکاری و مەشقکردنەوە 

لەگەڵ سوپای ئەمریکا کار دەکەین، لەو شوێنەدا کە بە تەکنەلۆژیا و 

تەکتیکی هاوچەرخ کە جیاوازن لەوەی پێشتر هەمانبوو ئاشنای کردین. 

ئەمەش سوودی بۆ ئامادەیی و پتەوی هێزەکانمان هەبووە.

 یونیپاس: ئایا دەتوانیت باسی ناوەندەکانی مەشقی سوپای
 عێراقمان بۆ بکەیت؟

یقی یەکەم قاسم: ئێمە لە سوپای عێراقدا ژمارەیەکی زۆر  فەر
ناوەندی مەشقکردنمان هەیە کە لە مەشقی تەکتیکی سەربازییدا 

تایبەتمەندن. ئەم ناوەندانە ژمارەیەکی زۆر لە دامەزراوانی نوێ 

وەردەگرن و مەشقی سەرەتایییان بۆ دابیندەکەن، وە پاشان لە یەکە 

سەربازی و لەشکرە جیاوازەکاندا جێگیر دەکرێن. لەوێدا لەسەر ئەو 

لێهاتویی و پسپۆڕییە تایبەتانەی کە یەکەکە پێویستی پێیەتی، مەشقی 

چەپ: ئەفسەرانی عێراق 
لە ناوەندی مەشقی 

یکا، سەردانی  سوپای ئەمر
کارمەندانی دەستەی 

یکا  سەربازیی ئەمر
یقی  دەکەن. ڕاست: فەر

یەکەم کۆرت تایڵەڕ 
یۆکانی مەشقکردن  سینار

بۆ سەردانکەرە بەڕێزەکانی 
ڕووندەکاتەوە.

تایبەتمەند وەردەگرن. جگە لەوەش، هەر فەوجێک ناوەندێکی 

مەشقی هەیە کە دەتوانێت یەکەکانی خۆی لەسەر ئاستی لق 

یان پۆلدا مەشقپێبکات. بە هەمان شێوە کەمپی مەشق کە توانای 

مەشقپێکردنی سەربازانی هەتا ئاستی فەریقی یەکەم هەیە، لە شاری 

حەبانییە بوونی هەیە. ئەمە ئەو شوێنەبوو کە لە ساڵی 2023ـدا لە 

میانی مەشقی 'چەکوشی ئاسنین' مەشقمان تێداکرد.

یونیپاس: چۆن لە دوای ڕوداوەکانی شاری موسڵ و 
جەنگەکانی ڕزگارکردنی لە دەست چەتە تیرۆرستییەکانی 

داعش، مەنهەجی مەشقی عێراق گۆڕا؟ 

یقی یەکەم قاسم: هەمیشە ئەو وانانەی کە لەشکرە  فەر
سەربازییە جیاوازەکان دەتوانن سوودیان لێوەربگرن بوونی هەیە بۆ 

فێربوون. ئەم جۆرە ئەزموونە مەیدانییانە مەنهەجی دامەزراوەکانی 

مەشقی سەربازی وەکو بەڕێوەبەرایەتیی مەشقی سەربازی، 

کۆلێژی دەستەی ئەرکان، کۆلێژی جەنگ و دامەزراوەکانی تری 

مەشقی سەربازی لەخۆدەگیرێن. ئەم دامەزراوانە ئەو تەکنەلۆژیا و 

تەکتیکانەی کە لە جەنگەکانی سەرانسەری جیهاندا بەکاردەهێنرێن 

شیکاردەکەن، وە لەسەر ڕێگاکانی ڕووبەڕووبوونەوەی ئاڵنگارییە 

نوێیەکان بۆ ئەوەی بتوانین تەکنیکەکانی مەشقکردن و شەڕکردن بۆ 

هێزەکانمان پەرەپێبدەین، ئامۆژگاری پێشکەش بە بەڕێوەبەرایەتی 

وانە فێربووەکان دەکەن. توێژینەوە و لێکۆڵینەوەی بەرفراوان لەسەر 

ئەوەی لە موسڵ ڕوویدا، چۆنییەتی دوورکەوتنەوە لەو هەڵە مەیدانی 

و ستراتیژیانەی کە بووە هۆی ڕووخانی شارەکە، ئەنجامدراوە. 

هەروەها لێکۆڵینەوە لەسەر هەموو ئۆپەراسیۆنە سەربازییەکان بۆ 

ئازادکردنی شارەکان و چۆنیەتی بەرەنگاربوونەوەی ئەو تەکتیکانەی 

لەلایەن داعشەوە بەکاردەهێنرا، ئەنجامدرا. ئەم وانانە بە تایبەتی 

دوای نەهێشتنی شانە تیرۆریستییەکانی داعش ئاوێتەی مەنهەجی 

مەشقکردن کران. لەوەش زیاتر، ئێمە لە ئەنجامدانی هەوڵەکان لە 

کەرتە جیاوازەکاندا بۆ بەرەنگاربوونەوەی شانە خەوتووەکان لە شانۆی 

ئۆپەراسیۆنەکاندا بەردەوامین. دڵنیاتان دەکەمەوە، بەرەوپێشچوونی 

بەرچاو لە مەنهەجی مەشق و شێوازە بەکارهێنراوەکان لە 

ناوەندەکانی مەشقکردندا هەبووە تا هێزە زەمینییەکان بتوانن لەگەڵ 

هەر هەڕەشەیەکدا کە دەکرێت ڕووبەڕوویان بێتەوە، مامەڵە بکەن.

یونیپاس: بەڕێوەبەرایەتی وانە فێربووەکان چۆن 
کاردەکات؟ 

یقی یەکەم قاسم: بۆ دەستپێکردن، کاتێک سەرکەوتنی  فەر
کۆتایی لە میانی جەنگەکانی ڕزگاری کە لە نێوان ساڵانی 

2014 و 2017 ئەنجامدران ڕاگەیەندرا، وانە فێربووەکان بە 

پلەی یەکەم لەلایەن یەکە جەنگییەکان وەرگیران و تۆمارکران. 

ئێمە ئەم جەنگانەمان شیکردەوە و لێیانەوە وانەی فێربوومان 

دروستکرد. هەروەها دەزگایەکی تایبەتمەند بۆ کۆکردنەوەی 

وانە و ئەزموونەکان دامەزرێنرا. دەزگاکە بە بەڕێوەبەرایەتی 

مەشقی سەربازییەوە پەیوەستە و سەرجەم توێژینەوە 

و وانەکانی لەگەڵ ناوەندەکانی مەشق و ئەکادیمیاکانی 

مەشقی سەربازی هاوبەشی پێدەکات. بە هەمان شێوە لەگەڵ 

لەشکر و فەرماندەییە سەربازییە جیاوازەکاندا بۆ ئەوەی لە 

قۆناغەکانی دواتردا ئاخۆ بۆ مەشقکردن یاخود لە جەنگدا 

سوودیان لێ وەربگرن، هاوبەشیان پێدەکەن.

یونیپاس: ئایا دەتەوێت وەک چاودێر لە ناوەندی 
مەشقی نیشتمانی )NTC(، ئەفسەرێک لە هێزە 

زەمینییەکانی عێراقەوە ڕەوانەبکەیت؟ 

یقی یەکەم قاسم: لە ڕاستیدا، لیوا تەیڵەڕ، فەرماندەی  فەر
گشتیی ناوەندی مەشقی نیشتمانی)NTC(، ئەمەی بۆ 

ئێمە پێشنیار کرد. ئێمە بۆ بڕیاردان لەگەڵ فەرماندەیی و 

کاربەدەستانمان لە بەغداد لەمبارەیەوە قسەدەکەین. من 

خودی خۆم ئارەزوو دەکەم لەم ناوەندەدا ئەفسەرێکی 

عێراقی بوونی هەبێت تا باشتر لەو چالاکییانە تێبگەین، 

وەکو مەشق و کێبڕکێکان، کە ئەنجام دەدرین. لە سەردانە 

چوار ڕۆژییەکەدا توانیمان بەشێکی زۆری ناوەندەکە ببینین، 

بەڵام بەو وردەکارییە نەبوو کە دەمانویست. بۆیە بوونی 

ئەفسەرێک لێرە بۆ بەدەستخستنی تێگەیشتنێکی ڕوونتر 

و قووڵتر بۆ فەرماندە باڵاکانمان تا بتوانین بڕیار بدەین کە 

ئایا ناوەندێکی لەو شێوەیە لە عێراق دابمەزرێنین یاخود نا، 

سوودبەخش دەبێت.  

پڕۆفایلی سەرکردەی باڵا

عەمیدی فەرماندەی لیوای 14ـی زرێپۆشی یەمەن 

لە پارێزگای مەئریب، موحسین محەمەد حسێن ئەلداعری لە 

کاتی شەڕی نەسری 1ـدا لە مانگی ئەیلوولی 2016، فیشەکێکی 

حوسییەکان بەر قۆڵی کەوت.

سەرکەوتنی لە سەرکردایەتیکردنی هێزە جەنگییەکان دژ 

بە میلیشیا یاخیبووەکان لە ناوچە گرنگەکانی وڵاتەکە، لە ساڵی 

2022ـدا پلەکەی بۆ فەریق و وەزیری بەرگری یەمەن بەرزکرایەوە.

کاتێک کە حوسییەکان و پشتیوانیکەرە ئێرانییەکانیان 

ململانێکانیان بە هێرشکردنە سەر کەشتییەکانی گواستنەوەی 

بار لە دەریای سووردا، کە چارەنووسسازە بۆ ئابووریی جیهانی، 

فراوانترکرد، فەریق موحسین بۆ جارێکی تر خۆی لە بەرەکانی 

پێشەوەدا بینییەوە.

فەریق جەختیکردەوە کە بە پشتیوانیی پێویست، لە 

مەشقکردن و ئامێر، هێزە سەربازییەکانی دەتوانن بەسەر 

بەرگریی حوسییەکاندا سەربکەون و فراوانخوازیی ئێران لاواز 

بکەن. حکومەتی دەستووری یەمەن بۆ هەوڵدان بۆ کۆتاییهێنان 

بەو قەیرانەی کە زیانی بە ملیۆنان یەمەنی گەیاندووە، هەوڵی 

بەدیهێنانی ئەو ئاگربەست و ڕێککەوتننامانەی داوە کە لەلایەن 

نەتەوە یەکگرتووەکانەوە سەرپەرشتی دەکران. بەڵام حوسییەکان 

پابەندبوونی خۆیان بە بەرپرسیارییەتیەکانیان لە ڕێککەوتنەدا 

ڕەتکردووەتەوە.

"ئێمە لە هێزە چەکدارەکانی یەمەن خاوەنی توانا و ئەزموونی 

کرداریین لە شێوەی ئەفسەر و کارمەندانی دیکە لە هێزی دەریایی 

یەمەن، هێزەکانی بەرگریی کەناراو و پاسەوانی کەناراو. ئەمانە 

کاتێک کە بە چەک و سەرچاوەی تری پێویست ئامێربەند دەکرێن 

و پشتیوانیی ئامرازی پێویستیان بۆ بەڕێوەبردنیان هەبێت، بۆ 

ئەنجامدانی ئۆپەراسیۆنەکان تەواو ئامادە دەبن،" فەریق موحسین 

بە یونیپاسی ڕاگەیاند.

"ئەمە دەیانخاتە دۆخێکی ئامادەیی بەرزی شەڕەوە کە تێیدا 

بە شێوەیەکی کاریگەرانە دەتوانن لە هەوڵە فرەنەتەوەییەکان، 

بەتایبەتی بە لەبەرچاوگرتنی شارەزایی و ئەزموونی پێشوویان لە 

بەرگریکردن و ئاسایشی کەناراوەکان و ڕێڕەوە ئاوییەکان، جگە لە 

توانای کارکردنیان لە بنکەکانی ناو خاکی خۆیانەوە، بەشداری بکەن."

فەریق موحسین لە پارێزگای زاڵع لە بەشی باشوری ڕۆژئاوای 

یەمەن لەدایکبووە. لە ساڵی 1985، کۆلێژی سەربازیی لە شاری 

عەدەن تەواو کردوو و یەکەم پلەی وەکو فەرماندەی پەل لە 

کەرتی پیادەی زرێپۆش وەرگرت. لە ماوەی چوار ساڵدا، دوای 

ئەوەی فەرماندەکانی تێبینیی لێهاتووی ئەویان کرد بۆ پلاندان و 

ئۆپەراسیۆن، بۆ پلەی ئەفسەری دەستەی کەرت بەرزبووەوە.

لە سەرەتای 2000، ماوەی 10 ساڵ وەکو ئەفسەری بەرگریی 

ئاسمانی لە ناوچەی باکوری ڕۆژئاوای وڵاتەکە خزمەتی کرد. کاتێک 

حوسییەکان لە ساڵی 2014 دژ بە حکومەتی یەمەن ڕاپەڕیین، 

پارێزەرێکی یەمەن
یری بەرگریی یەمەن فەریق موحسین محەمەد حسێن ئەلداعری  وەز

دژ بە شەڕانگێزیی حوسییەکان بەدوای پشتیوانیدا دەگەڕێت
عەمید، فڕۆکەوان فەیسەڵ ئەلجەمیعی، نوێنەری باڵای نیشتمانی یەمەن لە فەرماندەیی ناوەندی ئەمریکا

یری بەرگریی یەمەن فەریق موحسین محەمەد ئەلداعری لە پارێزگای مەئریب بەشداری لە مەراسیمی دەرچوونی ئەفسەرانی سەربازی دەکات. وەز
AFP/گێتی ئیمەیجس

وەکو

سەربازانی نوێی هێزە چەکدارەکانی یەمەن لە میانی ئاهەنگی دەرچووندا نمایش دەکەن.  AFP/گێتی ئیمەیجس 

"ئێمە لە هێزە چەکدارەکانی یەمەن خاوەنی توانا و ئەزموونی کرداریین لە 

شێوەی ئەفسەر و کارمەندانی دیکە لە هێزی دەریایی یەمەن، هێزەکانی 

بەرگریی کەناراو و پاسەوانی کەناراو. ئەمانە کاتێک کە بە چەک و سەرچاوەی 

تری پێویست ئامێربەند دەکرێن و پشتیوانیی ئامرازی پێویستیان بۆ 

بەڕێوەبردنیان هەبێت، بۆ ئەنجامدانی ئۆپەراسیۆنەکان تەواو ئامادە دەبن."

فەریق موحسین وەکو فەرماندەی لیوای 14ـی زرێپۆش لە 

مەئریب خۆی لە جەنگدا بینییەوە. ئەو پێشکەوت و لە ساڵی 

2019 بوو بە سەرۆکی دەستەی ئەرکانی هێزە چەکدارەکانی 

یەمەن. سێ ساڵ دواتر پێگەکەی بەرزکرایەوە بۆ وەزیری بەرگری.

یەمەن، کە دەکەوێتە سەر دەریای سور و باب ئەلمەندەب 

و کەنداوی عەدەن، تامەزرۆیە لەڕێگەی یارمەتیدانی ئاسایشی 

کەناراوەکان و ڕێڕەوی ئاوییەکانەوە بەشداریکردنی خۆی لە 

سەقامگیریی ناوچەیی و جیهانیدا زیاتر بکات، فەریق موحسین 

ڕایگەیاند. ناوبراو بە وردودرشتی ئاماژەی بە پێویستی مەشق 

و پێداویستییەکان بۆ هێزی دەریایی یەمەن و پاسەوانی 

کەناراوەکان کرد: سیستەمی ڕادار بۆ ئەنجامدانی چاودێریی 

کەناراوەکان و بەلەم و ئامێری پەیوەندیکردنی باشتر بۆ 

ئەنجامدانی ئۆپەراسیۆنەکانی ڕاکێشان، قەدەغەکردن و 

ڕزگارکردن.

کۆمەڵگەی نێودەوڵەتی بە ڕێگریکردن لە ئێران لە 

پێشێلکردنی گەمارۆکان کە مەبەست لێیان وەستاندنی 

 قاچاخچییەتیی چەک بوو بۆ حوسییەکان، دەتوانێت 

هاوکاریی زیاتری یەمەن بکات، ناوبراو ڕایگەیاند. 

"پێکهاتەی دیکەی هەرە پێویست کە هێزە چەکدارە 

دەستوورییەکان خاوەنی نیین بریتییە لە هێزی ئاسمانی و 

بەرگریی ئاسمانی. ئەمانە لە جەنگدا لەناوچوون،" وەزیری 

بەرگری ڕایگەیاند. "ئەم کورتهێنانە بە توندی دوای ئەوەی 

کە میلیشیاکە چەندین ئامرازی هێرشی ئاسمانی وەکو درۆن 

و موشەکی کەوتە بەردەست هەستیپێکرا. هێزە چەکدارە 

دەستوورییەکانی یەمەن بۆ پاراستنی هێزەکان و دامەزراوە 

گرنگەکانیان لەم هێرشانە پێویستیان بە هاوکاری هەیە."

هاوڵاتیانی مەدەنیی یەمەن بە دەست پێشێلکاریی 

حوسییەکان لەو ناوچانەی کە داگیریان کردووە، دەناڵێنن. جگە 

لەو پاڵپشتییەی کە گروپە تیرۆریستییەکە لە ئێرانەوە بەدەستیان 

 دەگات، حوسییەکان بۆ دەرکێشانی پارە، توندوتیژی 

و چەوساندنەوەیان لە بەرامبەر گەلی یەمەن بەکارهێناوە. 

"گروپەکە سەرچاوە و توانا ئابووری و سەربازییەکانی 

دەوڵەتی یەمەنیان قۆستووەتەوە، موڵک و ماڵی دەوڵەتی تاڵان 

کردووە، بە ناچارکردنیان بە پێدانی باجی زۆر و سزای دیکە بە 

بیانووی جۆراوجۆر سەرانەیان لە بازرگانان، وەبەرهێنەران و 

خاوەنکارەکان وەرگرتووە،" فەریق موحسین ڕایگەیاند. "هەموو 

ئەم هۆکارانە لە جەنگی دژ بە گەلی یەمەن یارمەتی ئەم گروپە 

یاخیبووەیان داوە."

فەریق لە یارمەتی بەردەوامبوونی حکومەتی دەستووری 

لە ماوەی ململانێی 10 ساڵەدا، ستایشی سعودیە دەکات. 

ناوبراو لە یارمەتیدانی هێزەکان بۆ ئازادکردنی خاک لە دەستی 

حوسییەکان، ئاماژەی بە هاوپەیمانیەتییەک بە سەرکردایەتیی 

سعودیە بۆ گەڕاندنەوەی ڕەوایی یاسایی بۆ یەمەن کرد. ڕێکخراوە 

خێرخوازییەکانی سعودیە قوتابخانە، نەخۆشخانە، هێلی کارەبا و 

ژێرخانی پێویستی تریان دروستکردووە.

نەتەوە یەکگرتووەکان خواردن و دەرمانی دابین کردووە، کە 

زیانی قەیرانی مرۆیی یەمەنی کەمتر کردووە. وە هەروەها لە 

ژێر ناوی 'گەڕاندنەوەی ئارامی بۆ وڵاتێکی وێرانە' سەرپەرشتی 

ئاگربەستەکان و ڕێککەوتننامەکانی ئاشتیی کردووە. 

"بۆ گەیشتن بە ئاشتی لە یەمەن ئومێدێکی زۆرمان هەیە،" 

فەریق موحسین ئەمەی ڕایگەیاند. "لەگەڵ ئەوەشدا، ئەزموونە 

دووبارەبووەکانمان لەگەڵ گروپی حوسییەکان ئەوەمان بۆ 

پشتڕاستدەکەنەوە کە ئەوان ڕێز لە هیچ ڕێککەوتنێک ناگرن و 

بە نیازیکی باشەوە بۆ بەرقەرارکردنی ئاشتی کارناکەن. لەبری 

ئەوە، گفتوگۆکان بۆ خۆئامادەکردنەوە و بنیاتنانەوەی ڕیزەکانیان 

بەکاردەهێنن و هەوڵدەدەن سوود لە هەر باڵادەستییەک کە 

بتوانن لە ڕێگەی دانوستانەکانەوە بەدەستی بهێنن، وەربگرن."

فەریق موحسین بۆ فشار خستنە سەر حوسییەکان و ئێران و 

ڕێگریکردنیان لە تێکدانی سەقامگیری ناوچەکە داوای بڕیارنامەی 

توندتری لە هەموو لایەنەکان، لەوانەش زلهێزە ناوچەیی و 

جیهانییەکان و نەتەوە یەکگرتووەکان، کرد. 

"پێویستە کۆمەڵگەی نێودەوڵەتی لە ڕووبەڕووبوونەوەی 

گروپی یاخیبوو و تیرۆریستی حوسی پشتیوانی لە حکومەتی 

دەستووری لە یەمەن و هێزە چەکدارەکانی بکات،" فەریق 

ئەمەی ڕایگەیاند. "بە هەمان شێوە پێویستە دژ بە ئێران کە 

حوسسیەکان بە چەک و تەقەمەنی پڕچەک دەکات، یاسا و 

بڕیارنامە نێودەوڵەتییەکان جێبەجێ بکەن."

فەریق موحسین 
تاوتوێی ئاسایشی 

یەمەن دەکات.
وەزیری بەرگریی یەمەن

لە سەرانسەری ناوچەکە

خاوەن شکۆ پاشا عەبدوڵلای دووەم بن ئەلحوسەین لەلایەن عەمید حەسەن 
عەبدولحەمید ئەبو ڕومانەوە سەبارەت بە 'وەڵامی یەکلاکەرەوە' لە مانگی ئەیلوولی 

2023، زانیاری پێدەدرێت.  هێزە چەکدارەکانی ئەردەن

دەستەی یونیپاس

هێزە چەکدارەکانی ئەردەن بە چەکی هاوچەرخ مەشق دەکەن

کاتێکدا وڵاتەکە ڕووبەڕووی چەندین ئاڵنگاری دەبێتەوە، کە ترسناکترینیان 

توندوتیژی و قاچاخچییەتی ماددە هۆشبەرەکانە لەسەر سنوری باکور لەگەڵ سوریا و 

سنوری ڕۆژهەڵات لەگەڵ عێراق، شانشینی هاشمی ئەردەن لە هاوچەرخکردنی هێزە 

چەکدارەکان و ئامێرەکانی، وە مەشقپێکردنی کارمەندان بۆ بەرزکردنەوەی کارامەیی و 

ئامادەییان بەردەوامە.

بە ئامادەبوونی خاوەن شکۆ پاشا عەبدوڵلای دووەم بن ئەلحوسەین و ژمارەیەک 

ئەفسەری باڵا، مەشقی 'وەڵامی یەکلاکەرەوە' لە لایەن لیوای پڕچەککراوی ئەلیەرموک کە 

یەکێکە لە یەکەکانی فەرماندەیی باکوری ئەردەن لە مانگی ئەیلوولی 2023، ئەنجامدرا.

مەشقەکە بە بەگەڕخستنی درۆنێک، شیبێل کامکۆپتەر S-100 بۆ چاودێریکردنی 

هێزە خەیاڵییەکانی دوژمن کە بەرەو باکوری ئەردەن پێشڕەوی دەکەن، دەستیپێکرد. لە 

بەرزی 14,000 پێ، درۆنەکە بۆ چاودێریکردنی پێشهاتەکانی سەر زەوی و گواستنەوەی 

زانیاریی هەواڵگری بۆ ناوەندی فەرماندەیی بە درێژایی مەشقەکە بەردەوام بوو. 

دواتر فالکۆنەکانی هێزی ئاسمانیی شاهانەی ئەردەن، فڕۆکە جەنگییەکانی فڕیووەکانی 

F-16، هێرشیان کردە سەر ئامانجەکانی دوژمن، دواتر هێلیکۆپتەرەکان مووشەکی 

هێلفایەریان تەقاند. پاشان بۆردومانێکی چڕی تۆپخانە دەستیپێکرد. درۆنە جەنگییەکان کە 

هەریەکەیان چوار مووشەکیان هەڵگرتبوو، بەشدارییان لە هێرشە ئاسمانییەکەدا کرد. 

لە قۆناغی کۆتاییدا، هێرشی زەمینی بە سێ هێز دەستی پێکرد: دووان لە پێشەوە، 

پیشڕەوی هێرشەکەیان دەکرد و یەکێک لە دواوە، بە دروستی ئامانجەکانیان دەپێکا. 

تانک و گوێزەرەوە زرێپۆشەکان لە بیابانەکاندا دەرکەوتن، و بەخێرایی بە ئاڕاستەی 

هێزەکانی دوژمن دەڕۆیشتن. کاتێک گەیشتنە ناوچەی سەنگەری دوژمن، بۆشایییەکیان 

لە تەلی دڕکاوی جێگیرکراو لەلایەن دوژمنەوە کردەوە و شەڕێکی سەختیان ئەنجامدا. 

بە درێژایی جەنگەکە شانەی ئۆپەراسیۆنی دەروونی و زانیاریی هێزە چەکدارەکانی 

ئەردەن بۆ دڵنیاکردنەوەی هاوڵاتیان و بەرزکردنەوەی ورەی جەنگاوەرانی لیوای یەرموک 

لە کاتی شەڕکردنیاندا لەگەڵ دوژمن، پەیامی پەخش دەکرد.

عەمید مەحمود ئەلسەواعیر، جێگری سەرۆکی دەستەی ئەرکانی هاوبەش بۆ 

ئۆپەراسیۆن و مەشقکردن، لە میانی چالاکییەکەدا وتارێکی پێشکەش کرد و تیشکی 

خستە سەر ڕوانگەی ستراتیژیی هێزە چەکدارەکانی ئەردەن.

"ڕوانگەی ستراتیژیی هێزە چەکدارەکانی ئەردەن بەگوێرەی بنەما سەرەکییەکان کە 

ئامانجیان برەودان و بەردەوامکردنی گەشەپێدان و پێشکەوتن بوو، ئامانجی دیاریکراوی 

بە ستانداردی ورد لەخۆگرتبوو. بۆیە هێزە چەکدارەکانی ئەردەن لە ئاست ئەو ئاڵنگاری 

و مەترسیانەدایە کە ڕووبەڕووی ئاسایشی شانشینی هاشمیی ئەردەن دەبنەوە،" ناوبراو 

ڕایگەیاند.

عەمید حەسەن عەبدولحەمید ئەبو ڕومان، فەرماندەی فەرماندەیی باکور، ستایشی 

ئەو مەشقانەی کرد کە پیاوەکانی بەدەستیان گەیشتووە، کە بواری پێداون هاوشان 

لەگەڵ ڕەوتە هاوچەرخەکانی شەرکڕدندا بگونجێن.

"سەرەڕای ئەو پێشهاتە تەکنەلۆژی و تەکتیکییە هاوچەرخانەی کە کاریگەرییان 

خستووەتە سەر تایبەتمەندییەکانی جەنگ، ئەوەی ئێمە لە جەنگە هاوچەرخەکاندا 

گەواهیدەرین بە ڕوونی ئەو پشتڕاست دەکاتەوە کە هێزی زەمینی هێشتا لایەنێکی 

سەرەکییە لە دیاریکردنی دەرئەنجامی هەر جەنگێکدا،" ناوبراو ڕایگەیاند.

 سەرچاوەکان: یوتیوب، دەزگای هەواڵی ئەردەن )پێترا(، هێزە چەکدارەکانی ئەردەن

لە



پاکستان برەو بە هاوبەشیی 
فرەنەتەوەیی دەدات

هێزە چەکدارەکانی پاکستان لە ڕێگەی زنجیرەیەک مەشقی 

سەربازییەوە کە هاوبەشەکانی لە ڕۆژهەڵاتی ناوەڕاست 

و ئاسیای ناوەڕاستەوە لە نیوەی دووەمی ساڵی 2023ـدا 

بەشداریان تێداکرد، پابەندبوونی خۆی بە هەماهەنگیی 

فرەنەتەوەیی دووپات دەکاتەوە.

بەرەنگاربوونەوەی تیرۆر لە مەشقی هاوبەشی 'ئەلبەتار 

1'ـی نێوان پاکستان و سعودیە، لە مانگی تشرینی دووەمی 

2023، ئامانجی سەرەکی بوو. پۆلەکانی هێزە تایبەتەکانی هەردوو وڵات، کە لەلایەن 

فڕۆکەی جەنگییەوە پشتیوانی دەکران، کارامەییەکانیان لە پارێزگای خەیبەر پەختونخوا لە 

باکوری پاکستان نمایشکرد. شوێنی مەشقەکە بە مەبەست هەڵبژێردرا، چونکە لە نێوان ئەو 

پارێزگایانەدایە کە زۆرترین زیانی توندوتیژی تیرۆریستییان بەرکەوتووە. 

چەند هەفتەیەک دواتر بە بەشداریی هێزە تایبەتەکانی کازاخستان، قەتەڕ، 

ئۆزبەکستان و تورکیا دووهەمین مەشقی بەرەنگاربوونەوە تیرۆر، لە شاری بارۆتا لە 

پاکستان ئەنجامدرا. مەشقەکە ناونرا 'برایەتی هەمیشەیی 2'، بە شێوەیەک داڕێژرابوو کە 

هێزەکان بە هاوبەشی کاربکەن و لە هەمان کاتدا ئەزموونەکانی بەرەنگاربوونەوەی تیرۆر 

هاوبەشی پێبکەن.

بە هەمان شێوە هێزەکانی پاکستان شانبەشانی سەربازانی زیاتر لە دەیان وڵات 

لە میسڕ، بەشداریان لە مەشقی 'ئەستێرەی گەشی 23'ـدا کرد. یەکێک لە گرینگترین 

لایەنەکانی مەشقی مانگی ئەیلول بریتی بوو لە بەشداریکردنی فڕۆکەوانانی جەنگی، 

JF-17 Thunder بەڕێوەبەرانی بەرگریی ئاسمانی و تیمە زەمینییەکان کە فڕۆکە جەنگییە

ـکانیان وەکو بەشێک لە هێزێکی فرەنەتەوەیی کە هێزەکانی ئاسمانیی ئەمریکا و میسڕی 

لەخۆگرتبوو، بەڕێوەدەبرد.  سەرچاوەکان: هیلال، عەرەب نیوز

ئاسایشی ئابووری لەسەر 
کارنامەی ئاسیای ناوەڕاست

تاجاکستان، تورکمانستان و ئۆزبەکستان لە پێناو 

باشترکردنی پەیوەندییەکان لە ئاسیای ناوەڕاست، یەکەم دیداری سێ 

قۆڵیی خۆیان لە ئەشقئاباد لە مانگی ئابی 2023ـدا، ئەنجامدا.

بوارە سەرەکییەکانی هەماهەنگی نێوان ئەم وڵاتانە بریتیین لە 

وزە، گواستنەوە و کشتوکاڵ، پرسگەلێک کە بەر لە سەربەخۆبوونیان لە 

یەکێتی سۆڤیەتەوە، بۆ بڕیاردەرانی مۆسکۆ جێهێڵدرابوون.

هەرسێ وڵات بۆ بەیەک بەستنەوەی ئابوورییەکانیان، هەوڵی 

هەماهەنگیی نزیکیان لە بنیاتنانی هێڵی ئاسنین و ڕێگاوباندا داوە. 

تورکمانستان و ئۆزبەکستان گرنگییەکی تایبەتیان بە بەکارهێنانی وزەی 

ئاو و هایدرۆئەلیکتریکی بەدەستخستراو لەو ڕووبارانەی کە بە زیاتر لە 

وڵاتێکدا تێدەپەڕن داوە. 

لە میانی دیدارەکەدا، تورکمانستان پێشنیاری هاوبەشییەکی 

ستراتیژیی گازی سروشتی لەگەڵ تاجاکستان و ئۆزبەکستاندا کرد.

"تورکمانستان خاوەنی سەرچاوەیەکی مەزنی گازی سروشتییە. لە 

کاتی جێبەجێکردنی پڕۆژە نێودەوڵەتییەکانی وزەدا هەمەچەشنکردنی 

هەناردەکردنی گاز و هاوسەنگکردنی بەرژەوەندییەکانی بەرهەمهێنەری 

گاز، وڵاتانی گوێزەرەوە و بەکارهێنەرانی وزە بۆ ئێمە گرنگن. 

هاوبەشییەکی ستراتیژیی گاز لە نێوان تورکمانستان، ئۆزبەکستان 

و تاجاکستان لەسەر ئەو بەرژەوەندییانە بنیات دەنرێت"، وەزیری 

دەرەوەی تورکمانستان، ڕەشید مێرێدۆڤ ئەمەی ڕایگەیاند. 

سەرکردەکانی تاجاکستان و ئۆزبەکستان بە لەبەرچاوگرتنی 

کورتهێنانی وزە کە هەردوو وڵات لە ساڵانی ڕابردوودا ڕووبەڕووی 

بووەتەوە، بەتایبەتی لە وەرزی زستاندا، پێشوازییان لە پێشنیارەکەی 

تورکمانستان کرد.

"بە لەبەرچاوگرتنی وزەی ئاو، تاجاکستان سەرنج دەخاتە سەر 

پێشخستنی بەرهەمهێنانی وزەی پاک و لەم هەوڵەدا ئامادەیە 

هەماهەنگیی چالاکانە لەگەڵ وڵاتانی ناوچەکە بپارێزێت،" ئێمۆماڵی 

ڕەحمان، سەرۆکی تاجاکستان لە کۆبوونەوەکەدا ڕایگەیاند.

هەروەها لە کەرتی گواستنەوە و دروستکردنی ڕێڕەوی بازرگانیی 

نێودەوڵەتی و گواستنەوە کە بە تاجاکستاندا تێدەپەڕن، داوای 

بەکاربردنی توانای تەواوی هەر سێ وڵاتەکەی کرد.

دوابەدوای دیدارەکە، هەرسێ سەرۆک بۆ باشترکردنی 

هەماهەنگییەکان لە بواری سیاسەت، بازرگانی، ئابووری، فەرهەنگ و 

مافەکانی مرۆڤ ئامادەیی خۆیان دەربڕی. بە هەمان شێوە ئاماژەیان بە 

گرنگی بەهێزکردنی پەیوەندییە سێ قۆڵییەکان لە چوارچێوەی نەتەوە 

یەکگرتووەکان و سەکۆی دیکەی نێودەوڵەتی و ناوچەییدا کرد.

ییا سەرچاوەکان: Turkmenistan.gov، ڕادیۆی ئازادی، بۆڵشایا ئاز

هێزە چەکدارەکانی ئەردەن بە چەکی هاوچەرخ مەشق دەکەن
هێزی کۆماندۆی 
یایی پاکستان  دەر

بەشداری لە 
مەشقی 'ئەمان'ـی 

فرەنەتەوەیی لە 
یای عەرەبییدا  دەر

دەکات.
AFP/گێتی ئیمەیجس

سەرۆکەکانی

سعودیە لەگەڵ هاوبەشە 
سەربازییەکاندا مەشق دەکات

زەمینییەکانی سعودیە، کوەیت و هێزی ئەرکی 

سپارتای ئەمریکا لە مانگی تشرینی دووەمی 2023 لە 

ناوچەی باکوری حەفر ئەلبەتین لە سعودیە، 'مانۆڕی 

تەقەکردنی کەنداوی عەرەبی'ـیان ئەنجامدا.

بە ئامانجی بەرزکردنەوەی ئاستی ئامادەیی جەنگ، 

چڕکردنەوەی کارامەیی سەربازە بەشداربووەکان لە 

ئەنجامدانی ئۆپەراسیۆنە هاوبەشەکان و یەکخستنی 

چەمکە سەربازییەکان، سیناریۆکانی مەشقەکە 

بەڕێوەبردنی جەنگ، پلاندانان و جێبەجێکردن، 

تەقەکردنی تەکتیکی لەلایەن یەکەی پیادەی 

پڕچەککراو، پشتیوانی ئاسمانی لەلایەن هێلیکۆپتەری 

سوپا، چۆڵکردنی پزیشکی، لە ناوبردنی کەرەستەی 

تەقەمەنی، قەناسگرتن و ئۆپەراسیۆنی جەنگی نائاسایی 

لەخۆگرتبوو.

بە سەرکردایەتی فەرماندەی هێزی زەمینیی 

شاهانەی سعودیە، فەریق فەهد ئەلموتەیر، قۆناغی 

کۆتایی مانۆڕەکە بە ئامادەبوونی فەرماندەی هێزە 

زەمینییەکانی کوەیت، لیوا محەمەد ئەلدەفیری و 

فەریقی سوپای ئەمریکا پاتریک فڕانک، فەرماندەی 

گشتی ناوەندی سوپای ئەمریکا بەڕێوەچوو.

هێزە چەکدارەکانی سعودیە بە بەردەوامی مەشقی 

هاوبەش ئەنجام دەدەن و میوانداری یاخود بەشداری 

لە مەشقە یەکخراوە ناوچەیی و نێودەوڵەتییەکاندا 

دەکەن، لەوانەش ئەستێرەی گەش، شێری تامەزرۆ، 

شێری باشور، ئاسایشی کەنداوی عەرەبی و قەڵغانی 

نیمچە دوورگە.

سعودیە نەک بە تەنها هەوڵی مەشقپێکردن و 

ئامادەکردنی سەربازیی خۆی دەدات، بەڵکو بە هەمان 

شێوە هەوڵی بەدەستخستنی نوێترین و کاریگەرترین 

چەک و کەرەستە دەدات. وەکو بەشێک لە بەرنامەی 

هەمەچەشنکردنی ئابووری، وڵاتەکە ئامانجی بە 

خۆماڵیکردنی ڕێژەی %50ـی دابینکارییە سەربازییەکانە 

هەتا 2030.

بە 257 هەزار کارمەندی سەربازیی چالاک کە 

زۆرینەیان لە سوپادا بەشدارن، سعودیە لە خەرجییە 

سەربازییەکانیدا کە ساڵانە 75 ملیار دۆلارە، لە پلەی 

پێنجەمی جیهاندایە. 

elaph.com ،سەرچاوەکان: وەزارەتی بەرگریی سعودیە

پێشنیازی هێڵی بۆریی تورکمانستان پەیمانی وزەیەکی پشتپێبەستراو دەدات  

لەم دواییانەدا وەزارەتی دەرەوەی تورکمانستان لە ماڵپەڕی خۆیدا بەیاننامەیەکی وردی سەبارەت بە پابەندبوونی 

وڵاتەکە بە دروستکردنی  هێڵی بۆریی گاز لە تورکمانستانەوە بۆ ئەوروپا لە ڕێگەی ئازەربایجانەوە لەسەر زەویی 

دەریای قەزوین، بڵاوکردەوە.

بۆرییەکە دابینکاری وزە، بەدەر لە سەرچاوە وزە متمانەپێنەکراوەکانی وەکو ڕووسیا و ئێران هەمەچەشن 

دەکات. بەدرێژایی ساڵان ئەم پڕۆژەیە جێگەی سەرنج بووە، چونکە گازی سروشتیی بەرفراوانی تورکمانستان بە 

بازاڕە گەورەکانی گاز لە تورکیا و ئەوروپا دەبەستێتەوە.

"تورکمانستان لەو باوەڕەدایە کە هیچ هۆکارێکی سیاسی، ئابووری و دارایی کە ڕێگری لە دروستکردنی 

بۆرییە گازەکە بکات، لە ئارادا نییە،” وەک لە ڕاگەیەندراوەکەدا هاتووە. “بە پێچەوانەوە،  بۆری ترانس کاسپیان 

پڕۆژەیەکی تەواو ڕاستەقینەیە. توانای بەشدارییەکی بەرجەستەی لە مسۆگەرکردنی ئاسایشی وزە لە ئۆراسیادا 

هەیە، وە دەستڕاگەیشتنێکی درێژخایەن و بێ پچڕان بە سەرچاوەکانی کەرەستەی خاو بۆ بەکاربەرانی ئەوروپی 

مسۆگەردەکات." 

ئەم بەیاننامەیە دوای ئەوە هات کە ئیلهام عەلیێڤ سەرۆکی ئازەربایجان سەبارەت بە توانای پڕۆژەکە 

بۆ بەدەستهێنانی بودجەی پێویست نیگەرانیی خۆی دەربڕی. تورکمانستان ئامادەیی خۆی بۆ درێژەدان بە 

هەماهەنگییەکانی لەگەڵ هاوبەشە ئەوروپییەکان سەبارەت بە جێبەجێکردنی هێڵی بۆریی ترانس کاسپیان دەربڕی. 

ئەگەر بۆرییەکە دروست بکرێت، دەکرێت تورکمانستان پشکێک لە بازاڕی گازی ڕووسیا لە ئەوروپادا 

بۆ خۆی ببات یاخود جێگەی گەیاندنی گازی ڕووسیا بۆ تورکیا بگرێتەوە. ڕووسیا نزیکەی 40 لە سەدی 

پێداویستییەکانی گازی تورکیای دابینکردووە. 

وادەردەکەوێت ئەمریکا پێشوازی لە پابەندبوونی تورکمانستان بە دروستکردنی بۆری ترانس کاسپیانەوە بکات.

"ئەو ڕاستییەی کە تورکمانستان دان بەوەدا دەنێت کە ڕێککەوتنی سنوردارنەکردنی دەریای قەزوین بوار 

بە دروستکردنی بۆرییەکانی نێوان هەردوو وڵات دەدات، هەنگاوێکی گرنگە بۆ پێشەوە." ئالان مەستاڕد، باڵیۆزی 

پێشووی ئەمریکا لە تورکمانستان، بڕیارەکەی ئەشقئابادی بە "ڕوداوێکی زۆر گرنگ" وەسفکرد.  

سەرچاوەکان: وەزارەتی دەرەوەی تورکمانستان، TRT ڕووسی، ئۆراسیا نێت

کازاخستان

پشتبەستن بە 31 ساڵ لە هاوبەشی، جێگری یەکەمی وەزیری دەرەوەی کۆماری 

کازاخستان کایرات عومەرۆڤ بۆ پێنجەمین گفتوگۆی ساڵانەی هاوبەشیی ستراتیژیی 

پەرەپێدراوی ئەمریکا و کازاخستان )ESPD( لە ئاستانە، پێشوازی لە یاریدەدەری 

وەزیری دەرەوەی ئەمریکا بۆ کاروباری باشوری ئاسیا و ئاسیای ناوەڕاست دۆناڵد لو کرد. 

گفتوگۆی هاوبەشیی ستراتیژیی پەرەپێدراوی ئەمریکا و کازاخستان لەپێناو دۆزینەوەی 

دەرفەت بۆ هەماهەنگیی سوودبەخشی هاوبەش و برەدان بە پرسە لەپیشینە هاوبەشەکان 

پێکهێنرا. دوایین گفتوگۆ لە 6ـی مانگی تشرینی دووەمی 2023 ئەنجامدرا.

شاندەکانی کازاخستان و ئەمریکا پرسە سیاسی و ئاسایشییەکان تاوتوێکرد، کە 

جیۆپۆلەتیکی ناوچەیی، بەرەنگاربوونەوەی تیرۆر، هەماهەنگیی جێبەجێکردنی یاسا، 

بەرەنگاربوونەوەی هەڕەشەی ماددە هۆشبەرە دەستکردەکان و بڵاونەکردنەوەی چەکی 

ئەتۆمی لەخۆگرتبوو. بەشداربووان پاراستنی ناوەندە کراوەکانی پەیوەندیکردن، لەوانەش 

گفتوگۆ و ئەنجامدانی سەردانی هاوبەشیان تاوتوێکرد.

وەزیر عومەرۆڤ بە تیشک خستنە سەر سەرکەوتن و بەرهەمداریی یەکەمین 

دیداری سەرۆکانی C5+1 لە پەراوێزی کۆبوونەوەی گشتیی نەتەوە یەکگرتووەکان لە 

نیویۆرک لە مانگی ئەیلوولی 2023، کۆبوونەوەکەی دەستپێکرد.

یاریدەدەری وەزیری دەرەوەی ئەمریکا، لو، لە سەکۆی دیپلۆماسی C5+1 وەکو 

ئامرازێکی گرنگ بۆ پێکەوە بەرەنگاربوونەوەی ئاڵنگارییەکان و بنیاتنانی ئاسیایەکی 

ناوەڕاستی خۆشگوزەرانتر و ئاسایشتر جەختی لە پشتیوانی چالاکانەی کازاخستان 

کردەوە، وە پشتیوانیی نەگۆڕی ئەمریکای بۆ سەروەری، سەربەخۆیی و یەکپارچەیی 

خاکی کازاخستان دووپاتکردەوە. دوابەداوی سەردانەکەی کازاخستان، ڕۆژێک دواتر لو 

لە ئۆزبەکستان بەشداری لە کۆبوونەیەکی دیپلۆماسیدا کرد. 

شاندەکان ئاسانکاریکردن و هەمەچەشنکردنی بازرگانی و وەبەرهێنان، هەماهەنگی 

بۆ فراوانکردنی بەکارهێنانی وزەی خاوێن و بەرەنگاربوونەوەی گۆڕانی کەشوهەوا، 

هاوبەشیی جیۆلۆجی و کانزا گرنگەکان، بە هەمان شیوە هەماهەنگی زانستی و 

تەکنەلۆژیایان تاوتوێکرد.

هەروەها بەشداربووان جەختیان لە گرنگی ئاسانکاریی گەشەپێدانی بەردەوامی 

ڕێگاکانی گواستنەوە و دەستنیشانکردنی هاوبەش بۆ ژێرخان و وەبەرهێنانی جیهانی 

)PGI( وەکو ڕێگایەکی گرنگ بۆ چارەسەرکردنی ئەم ئامانجە کردەوە. هەردوولا بۆ 

بەردەوامبوون لە کارکردن بە ئاڕاستەی پەیوەندییە بازرگانییە ئاساییە هەمیشەییەکان 

خواستێکی هاوبەشیان هەیە. مەبەستی شاندەکان بەردەوامیدانە بە ڕاوێژکارییەکان 

سەبارەت بە سیاسەتی سزاکان.

لەسەر بابەتی مافەکانی مرۆڤ، ئەمریکا و کازاخستان تیشکیان خستە سەر 

چاکسازییە سیاسییەکان، حوکمڕانی باش، سەروەری یاسا و بەردەوامییدان بە بەرنامەکانی 

ئاڵوگۆڕی خوێندن. گفتوگۆکان بە هەمان شێوە هەوڵەکانی بۆ برەودان بە ئازادی 

ڕاگەیاندن و پەروەردەکردنی کۆمەڵگەیەکی مەدەنیی خۆڕاگر و ڕێگاکان بۆ نەهێشتنی 

بازرگانیکردن بە مرۆڤیان لەخۆگرتبوو.

عومەرۆڤ جەختی لە پابەندبوونی کازاخستان بۆ جێبەجێکردنی تەواوی کارنامەی 

چاکسازیی سەرۆک قاسم جومرات تۆکایێڤ کردەوە. لە لێدواندا بۆ وڵاتەکەی، لو لەگەڵ 

هەوڵەکانی چاکسازیدا هاوڕا بوو.

kz.24 ،ئەستانا تایمز Akorda.kz ،یکا لە کازاخستان سەرچاوەکان: باڵوێزخانەی ئەمر

سادر جاپارۆڤ سەرۆکی قڕغستان لە مانگی تشرینی 
یەکەمی 2023ـدا لە شاری بیشکێک پێشوازی لە 

ئیمۆماڵی ڕاخمۆن سەرۆکی تاجاکستان دەکات.  ڕۆیتەرز

سەرۆکی قڕغستان لە لوتکەی ئاسیای ناوەڕاست دەردەکەوێت
سادیر جاپارۆڤ، کە لە ساڵی 2020ـەوە سەرۆکی 

قڕغستانە، لە یەکەمین لوتکەی ئاسیای ناوەڕاست 

و ئەمریکا کە لە 19ـی مانگی ئەیلوولی 2023 لە 

نیویۆرک بەڕێوەچوو، بەشداریکرد. ئەو یەکێک بوو لە 

سەرۆکەکانی پێنج وڵاتی ئاسیای ناوەڕاست، کازاخستان، 

قڕغستان، تاجاکستان، تورکمانستان و ئۆزبەکستان، کە 

بەشداری دیدارەکەیان کرد.

لە وتارێکدا، سەرۆک جاپارۆڤ ئاماژەی بەوەدا کە 

هەماهەنگیی لەگەڵ ئەمریکا، لە نێویاندا چوارچێوەی 

هاوکاریی C5+1، چەقی سیاسەتی دەرەوەی وڵاتەکەی 

بووە. C5+1 بۆ ئاسانکاری هەماهەنگی و گفتوگۆی 

نێوان ئەمریکا و پێنج وڵاتەکەی ئاسیای ناوەڕاست کە 

بە "C5" ناسراوە، سەکۆیەکی دیپلۆماسییە. 

"من پێموایە بۆ هەماهەنگیی بازرگانی و 

ئابووری زیاتر، پێویستە ئەم دیدارە تیشک بخاتە 

سەر بەهێزکردنی لێکتێگەیشتن و متمانەی هاوبەش، 

دەستەبەرکردنی ئاسایش و سەقامگیری و دروستکردنی 

هەلومەرجی لەبار،" سەرۆک جاپارۆڤ ڕایگەیاند.

ناوبراو نیازی قڕغستانی بۆ فراوانکردنی 

پەیوەندییە بازرگانی و ئابوورییە دووقۆڵییەکان لەگەڵ 

ئەمریکا، کە هێشتا دوورە لە بەگەڕخستنی تەواوی 

تواناکەی، دەربڕی. هەروەها باسی لە خواستی بۆ 

ڕاکێشانی وەبەرهێنەرانی ئەمریکی بۆ کەرتی کارەبای 

ئاوی، ئابووری سەوز و تەکنەلۆژیای زانیاری وڵاتەکەی 

کرد. 

لە ماوەی دیدارەکەدا، هێشتا ئەمریکا و قڕغستان 

ڕێککەوتنێکی نوێی هەماهەنگیی دوولایەنەیان 

لە کارەکانی چەند ساڵی ڕابردوودا واژۆ نەکردبوو. 

ڕێککەوتنی هەماهەنگیی قڕغی ئەمریکی کە لە ساڵی 

1993 واژۆ کرابوو لە ساڵی 2015 کۆتایی پێهات.

سەرۆک جاپارۆڤ بەباسکردنی پرسەکانی 

ئاسایشی ناوچەیی، بۆ ڕێگریکردن لە بڵاوبوونەوەی 

ناسەقامگیریی ئەفغانستان لە سنوورەکانەوە بەرەو 

زیانگەیاندن بە دراوسێکانی، جەختی لە گرنگی 

پاراستنی ئاشتی و سەقامگیری لە ئەفغانستان کردەوە.

خێزان و منداڵانی جەنگاوەرانی داعش لە کەمپی ئەلهول 
یا،  لە باکوری ڕۆژهەڵاتی پارێزگای حەسەکە، لە سور

دەستبەسەرکراون.  AFP/گێتی ئیمەیجس

عێراق چارەسەری کێشەی کەمپەکانی پەنابەران دەکات
دەستەی یونیپاس

لە پەراوێزی حەوتەمین کۆنفرانسی باڵیۆزەکانی عێراق 

کە لە مانگی تشرینی دووەمی 2023 لە شاری بەغداد 

بەڕێوەچوو، ڕاوێژکاری ئاسایشی نیشتمانی عێراق قاسم 

ئەلئەعرەجی ئەو مەترسییەی کە کەمپی ئەلهولی سوریا 

دروستی دەکات ئەگەر دەستگیرکراوەکان نەگەڕێنرێنەوە 

بۆ وڵاتەکانیان بەبیری کۆمەڵگەی نێودەوڵەتی هێنایەوە. 

بە تیشک خستنە سەر هەوڵەکانی حکومەتی 

عێراق بۆ گەڕاندنەوەی هاوڵاتیانی عێراقی، ئەلئەعرەجی 

ڕایگەیان کە 1,567 خێزانی عێراقی لە ئەلهولەوە 

بۆ کەمپی ئەلجەدعە، کە یەکێکە لەو 12 کەمپی 

پەنابەرانەی کە فەرمانگەی لیژنەی باڵای پەنابەرانی 

نەتەوە یەکگرتووەکان لە ڕۆژهەڵاتی موسڵ لە ساڵی 

2017ـدا بۆ لەخۆگرتنی ئاوارەی ناوخۆ دروستیکردبوو، 

گواستراونەتەوە.

نزیکەی 3,000 کەس بە تاوانی تیرۆریستی 

دەستگیرکراون. زۆربەیان دادگایی کراون، و ئەوانی تر 

لە چاوەڕوانی دادگاییکردندان. نزیکەی 900 خێزان بە 

ڕاهێنانەوەی جەستەیی و دەروونیدا تێپەڕیون و پاشان 

ئاوێتەی کۆمەڵگاکانیان کراونەتەوە. 

هەتا کۆتایی ساڵی 2023، ئەلهول کە دەکەوێتە 

ڕۆژهەڵاتی پارێزگای ئەلحەسەکە لە باکوری ڕۆژهەڵاتی 

سوریا، زیاتر لە 48,000 کەس، کە زۆربەیان ژن و 

منداڵی چەکدارانی داعش بوون، لەگەڵ هەندێک لە 

لایەنگرانی ئەو گرووپە تیرۆریستییە تییدا دەژیان. لە 

کۆی گشتی، 23,353 عێراقی، 17,456 سوری و 7,438 

نەتەوەی تربوون. منداڵانی خوار تەمەن 11 ساڵ نیوەی 

دەستبەسەرکراوانی کەمپەکە پێکدەهێنن؛ زۆربەیان 

باوک یاخود دایکیان لەدەستداوە و زۆرێکیشیان بێ 

دایک و باوکن. پەیوەندیی خیزانەکانیان بە داعشەوە 

گۆشەگیرییان زیاد دەکات و وایانلێدەکات بەرامبەر بە 

کاریگەرییە خراپەکان لاوازبن.

دامەزراوەکە بە چڕی لەلایەن هێزەکانی سوریای 

دیموکراتەوە )SDF( دەپاریزرێت. وەک گروپێکی 

پشتیوانیکراو لەلایەن ئەمریکاوە، هێزەکانی سوریای 

دیموکرات )SDF( بریتییە لە هاوپەیمانییەتیەکی میلیشیا 

نەتەوەییەکان. وەکو هێزی بەرگریی فەرمی ئیدارەی 

سەربەخۆی باکور و ڕۆژهەڵات لە سوریا کاردەکات و 

چەندین جار داوای لە وڵاتانی بیانی کردووە هاووڵاتییە 

دەستگیرکراوەکانیان بۆ وڵاتەکانیان بگەڕێننەوە.

لە مانگی ئابی 2023 و مانگی شوباتی 2024، 

فەریقی یەکەم مایکڵ “ئێریك” کوڕیڵا، فەرماندەی 

فەرماندەیی ناوەندی ئەمریکا، سەردانی ئەلهول و 

کەمپێکی تری لە باکوری ڕۆژهەڵاتی سوریا بە ناوی 

ئەلڕۆژ کرد و لەگەڵ دەستەی کارگێڕیی کەمپەکان 

و دانیشتوانی ئەو کەمپانە کۆبووەوە، پابەندبوونی 

ئەمریکای بۆ بەهێزکردنی ئاسایش لە ناوچەکە و 

کەمکردنەوەی سەختییەکانی ژیانی ئەو منداڵانەی لە 

کەمپەکاندا دەژین دووپاتکردەوە.

"هەوڵە بەردەوامە فرەنەتەوەییەکەمان بۆ 

گەڕاندنەوەی دانیشتوانی ئەو کەمپانە بۆ وڵاتانی 

ڕەسەنی خۆیان نەک بە تەنها ئاسایش و سەقامگیری 

لە ناوچەکە بەهێزدەکات، بەڵکو لەوەش گرنگتر، ئەم 

ئاڵنگارییە مرۆییە چارەسەردەکات... ئەمریکا، هێزەکانی 

سوریای دیموکرات و هاوپەیمانیی نێودەوڵەتی هێشتا 

سەرنج دەدەن و پابەندن بە شکستپێهێنانی هەمیشەیی 

داعش، لە کاتێکدا مامەڵە لەگەڵ ئاڵنگارییە مرۆیی و 

ئاسایشییەکانی کەمپەکانی باکوری ڕۆژهەڵاتی سوریادا 

دەکەن،" فەریقی یەکەم کوڕیڵا لە مانگی ئابی 2023 

ئەمەی ڕایگەیاند.

یکا، نەتەوە  سەرچاوەکان: ئەشرەق ئەلئەوسەت، فەرماندەیی ناوەندی ئەمر
یەکگرتووەکان



وەکو بەشێک لە پڕۆژە و دەستپێشخەرییەکانی 

گەشەپێدانی سەرپەرشتیکراو لەلایەن بەرنامەی 

گەشەپێدان و ئاوەدانکردنەوەی سعودیە بۆ یەمەن 

)SDRPY(، دوو قوتابخانەی نوێ لە مانگی تشرینی 

دووەمی 2023 لە پارێزگای تەعز کرانەوە: عومەر بن 

ئەلخەتاب و ئەلوەحدە ئەلموشتەرەکە.

کردنەوەی قوتابخانەکان وەکو وەڵامێک بۆ پێویستیی بەپەلە بۆ پەروەردە هات، کە 

دەرفەتی نوێی پەروەردەیی و دروستکردنی ژینگەیەکی سەلامەت و پاڵنەری فێرکردن 

بۆ وەبەرهێنان لە توانا و لێهاتووییەکانی خوێندکاران دابیندەکات. قوتابخانەکان بە 

خزمەتگوزارییەکانی وەکو تاقیگە، ژووری کۆمپیوتەر، هۆڵی وەرزش و شانۆ ئامێربەندکراون. 

لە کۆی 229 پڕۆژەی گەشەپێدان و دەستپێشخەری لە یەمەن، بەرنامەی گەشەپێدان 

و ئاوەدانکردنەوەی سعودیە بۆ یەمەن SDRPY 52 پڕۆژەی پەروەردەیی، کە چاپکردن و 

دابەشکردنی زیاتر لە 500,000 هەزار پەرتووکی خوێندن، دروستکردنی 31 قوتابخانەی 

نوێ، دابینکردنی نزیکەی 13,000 پارچە مۆبیلیاتی قوتابخانە، لەگەڵ دابینکردنی پاس بۆ 

گواستنەوەی خوێندکارانی هەموو ئاستەکانی لەخۆگرتبوو بە زانکۆکانیشەوە، جێبەجێکردووە. 

بەدەر لەوەش، سعودیە لەگەڵ یەمەندا ڕێکەوتنێکی بە ناوی "پەروەردە بۆ گەشەپێدان" 

واژۆ کرد، کە بەگوێرەی ئەو ڕێکەوتنە بەرنامەی گەشەپێدان و ئاوەدانکردنەوەی سعودیە 

بۆ یەمەن )SDRPY( دەرماڵەی مانگانە بۆ خوێندکارانی یەمەنیی خاوەن سکۆلەرشیپ لە 

دەرەوەی وڵات بە بڕی 46 ملیۆن دۆلاری ئەمریکی هاوکاری دابیندەکات. 

229 پڕۆژەی گەشەپێدان کە لە پارێزگا جیاوازەکانی یەمەندا لەلایەن بەرنامەکەوە 

جێبەجێکرا، کەرتە گرنگەکانی لەخۆگرتبوو: پەروەردە، تەندروستی، ئاو، وزە، گواستنەوە، 

کشتوکاڵ، ئاژەڵداریی دەریایی و بنیاتنانی توانای دامەزراوەکانی حکومەت.

بەرنامەی گەشەپێدان و ئاوەدانکردنەوەی سعودیە بۆ یەمەن )SDRPY( لە ساڵی 

2018ـدا بە فەرمانی شاهانەی خاوەن شکۆ شا سەلمان بن عەبدولعەزیز ئال سعود دامەزرا، 

کاتێک دەستەیەک لە پسپۆڕی سعودی بەرنامەکەیان بۆ خزمەتکردنی پێداویستییەکانی 

کۆماری یەمەن داڕشت.

بەرنامەی گەشەپێدان و ئاوەدانکردنەوەی سعودیە بۆ یەمەن )SDRPY( لەگەڵ 

هاوبەشی جیاوازدا لە سعودیە و یەمەن، لە نێوانیاندا حکومەتی یەمەن و دامەزراوە 

گەیاندنی سعودیە، SDRPY، ئەلشەرق ئەلئەوسەت ناحکومییەکان، کاردەکات.  سەرچاوەکان: دەزگای ڕا

میسڕ برەو بە کەرتی 
بەرگری دەدات 

بە ناساندنی گرنگی هاوبەشییە نێودەوڵەتییەکان لە پیشەسازی 
بەرگریدا، میسڕ لە کانوونی دووەمی 2023ـدا میوانداری سێهەمین 

پێشانگای نێودەوڵەتی بۆ کەرتی پیشەسازی بەرگری و سەربازی، یاخود 

پێشانگای بەرگریی میسڕ )EDEX 2023(ـی کرد.

EDEX 2023 کە لە ناوەندی پێشانگای نێودەوڵەتیی میسڕ لە 

شاری نەسر، قاهیرە بەڕێوەچوو، دەرفەتی ئاڵوگۆڕی شارەزایی بۆ 411 

بەشداربووی بەناوبانگی نێودەوڵەتی و نیشتمانیی 44 وڵات ڕەخساند. 

بەشداربووانی پێشانگاکە بەرهەمەکانیان لە 22 کۆشک لە سەرانسەری 

سێ گۆرەپاندا نمایشکرد. 

بە ئامادەبوونی عەبدولفەتاح سیسی سەرۆکی میسڕ، چەندین 

میوانی تایبەت و ئەفسەرانی باڵای سەربازی، EDEX 2023 بە کورتە 

فیلمێکی دیکۆمێنتاری بە ناوی "ئیرادە و ئاڵنگاری" کە لەلایەن بەشی 

کاروباری ئاکاری وەزارەتی بەرگریی میسڕەوە بەرهەم هێنرابوو، 

دەستیپێکرد. 

فیلمە دۆکیومێنتارییەکە تیشکی خستە سەر دەستکەوتەکانی 

هێزی دەریایی میسڕ و ڕۆڵی کەرتی پیشەسازیی ناوخۆیی سەربازیی 

میسڕ لە پرچەککردن، بەتایبەتی گۆڕەپانی کەشتیگەلی ئەلێکساندەریە، 

کە بە هاوبەشی لەگەڵ بەرهەمهێنەرە ئەڵمانی و فەڕەنسییەکاندا 

هەوڵەکانیان لە بەرهەمهێنانی سێ کەشتی جەنگییدا گەیاندە لوتکە. 

جێگری فەریق ئەشرەف ئیبراهیم عەتوە، فەرماندەی هێزی 

دەریایی میسڕ، وتارێکی پێشکەش کرد کە تێیدا تیشکی خستە سەر 

قۆناغەکانی گەشەپێدان کە هێزی دەریایی پێیدا تێپەڕیووە و هەوڵەکان 

بۆ دروستکردنی کەرتێکی پیشەسازیی بەرگریی نیشتمانی متمانەپێکراو. 

ناوبراو هاوبەشی نێودەوڵتی و ئاڵوگۆڕی شارەزایی بۆ بەهێزکردنی 

هێزەکانی ئاسایش لە سەرکەوتن بەسەر ئاڵنگاری و ململانێکاندا لە 

ڕۆژهەڵاتی ناوەڕاست و سەرانسەری جیهان، بەرز نرخاند.

"بۆ ئەو کەسانەی کە ئارەزووی چاکە و ئاشتی، پتەوکردنی 

هەوڵەکان و ڕاگرتنی ململانێکان بۆ بەرقەرارکردنی ئاشتی و داڕشتنی 

ئێستایەکی هاوبەش دەکەن، میسڕ خاڵی دەستپێک بووە و هێشتاش 

وا ماوەتەوە،" محەممەد زەکی، فەرماندەی گشتی هێزە چەکدارەکانی 

میسڕ و وەزیری بەرگری و بەرهەمهێنانی سەربازیی میسڕ ئەوەی 

ڕایگەیاند.

میسڕ بۆ یەکەمجار EDEXـی بە بەشداریی 56 شاندی 41 وڵات 

لە مانگی کانونی یەکەمی 2018ـدا بەڕێوەبرد. دووەمجار لە مانگی 

تشرینی دووەمی 2021 بەڕێوەچوو و زیاتر لە 400 بەشداربووی 

پێشانگە لە 42 وڵاتەوە بەشدارییان تێدا کرد.  

گەیاندنی نیشتمانیی میسڕ سەرچاوەکان: یوتیوب، دەسەڵاتی ڕا

قوتابخانەی تازە کراوەی 
عومەر بن ئەلخەتاب لە 
تەعز، یەمەن، لە مانگی 

تشرینی دووەمی 2023 
بەرنامەی گەشەپێدان و 

ئاوەدانکردنەوەی سعودیە بۆ یەمەن

خوێندکارانی یەمەن سود لە 
هاوکاریی سعودیە وەردەگرن

دەستەی یونیپاس عومان هەماهەنگیی سەربازیی ناوچەیی بەرەوپێش دەبات 
مانگی تشرینی دووەمی 2023، لە ئوتێل پاڵاس ئەلبوستان لە مەسقەت، سەڵتەنەتی 

عومان میوانداری 20ـهەمین کۆبوونەوەی ئاسایی لیژنەی باڵای سەربازیی سەرۆکەکانی 

دەستەی ئەرکانی هێزە چەکدارەکانی دەوڵەتانی ئەندامی ئەنجومەنی هاوکاریی کەنداو 

)GCC(ـی کرد.

کۆبوونەوەکە لەلایەن جێگری فەریق عەبوڵڵا بن خەمیس ئەلڕەیسی، سەرۆکی 

دەستەی ئەرکانی هێزە چەکدارەکانی سوڵتان و ئەندامانی لیژنەی باڵای سەربازی 

)سەرۆکەکانی دەستەی ئەرکانی هێزە چەکدارەکانی GCC(: فەریق عید بن عەواد 

ئەلشەلاوی، فەرماندەی فەرماندەیی یەکخراوی سەربازیی GCC و لیوا عیسا بن 

ڕەشید ئەلموهەنەدی ئەلئەمین، یاریدەدەری سکرتێری گشتی بۆ کاروباری سەربازی 

سەرکردایەتی کرا. 

گفتوگۆکان تیشکیان خستە سەر بەرژەوەندییە سەربازییە هاوبەشەکان، خواستەکان 

لە نێوان هێزە جەکدارەکانی GCC و ڕێگاکانی بەدیهێنانی ئامانجەکانی GCC لە بەشە 

جیاوازەکانی سەربازیدا، لە نیوانیاندا چۆنیەتی وەڵامدانەوەی هاوبەش بۆ قەیرانەکان؛ 

پێداویستییەکان بۆ ئۆپەراسیۆنی هاوبەش؛ یەکخستنی ڕوانگەکان؛ کارکردنی پێکەوەیی 

سەربازی؛ گونجاندنی ئۆپەراسیۆنی؛ و یەکخستنی هێز. 

"ئەم کۆبوونەوەیە وەکو درێژەپێدەری پڕۆسەی چالاکیی سەربازیی هاوبەش، 

باشترکردنی لایەنەکانی هەماهەنگیی سوودبەخش و بەهێزکردنێکی پەیوەندییە 

برایەتییەکان لە نێوان وڵاتانی ئەنجومەنی هاوکاریی کەنداو )GCC( دێت،" جێگری 

فەریق ئەڵڕەیسی ڕایگەیاند. "ئێمە ئومێدەوارین کە ئەم کۆبوونەوەی لە برەودان بە 

پەیوەندیی ناوخۆیی، یەکخستن، چالاکی هاوبەش و بەرەوپێشبردنی بەرژەوەندییە 

سەربازییە هاوبەشەکانی لە نێوان هێزە چەکدارەکانی دەوڵەتانی ئەندامی ئەنجومەنی 

هاوکاریی کەنداو )GCC( بەجۆرێک بەشداری بکات کە لە چاوەڕوانی خواستی 

گەلەکانماندا بێت."

فەرماندەیی سەربازیی یەکخراوی GCC، کە بە هێزی قەڵغانی نیمچە دورگەکە 

ناسراوە، لە ساڵی 1982 دامەزراوە و بارەگاکەی لە شاری ڕیازە، لە سعودیە، بریتییە لە 

فەرماندەییەکی سەربازیی هاوبەش کە لە هێزەکانی وڵاتانی ئەندام پێکهاتووە و خاوەنی 

30,000 سەربازی بەحرەینی، کوەیتی، عومانی، قەتەڕی، سعودی و ئیماراتییە.  

سەرچاوەکان: وەزارەتی بەرگریی بەحرەین، دەزگای هەواڵی عومان 

یدا دەکات  ئیمارات وەبەرهێنان لە کەرتی سەرباز

فڕۆکەیەکی بێ فڕۆکەوانی بێ تەلی بەرزی مامناوەندی 
مەودا درێژ لە میانی پێشانگای ئاسمانیی دوبەی لە مانگی 

تشرینی دووەمی 2023، لە کۆشکی ئێج نمایشکرا.  
AFP/گێتی ئیمەیجس  

سەرچاوەکان: کۆمپانیای ئێج گروپ،

لە کۆتایی نمایشی ئاسمانی دوبەی لە مانگی تشرینی 

دووەمی 2023، وەزارەتی بەرگریی ئیمارات بۆ کڕینی 

100 فڕۆکەی بێ فڕۆکەوانی بێ تەلی باڵ جێگیری 

Reach-S، ڕیککەوتنامەیەکی لەگەڵ کۆمپانیای ئێج 

گروپ )EDGE Group(، کە یەکێکە لە گروپە کۆمپانیا 

پێشەنگەکانی جیهان لە تەکنەلۆژیای پێشکەوتوو و 

بەرگریدا، واژۆکرد. 

"پێشکەوتنی Reach-S، یەکێک لە یەکەمین 

فڕۆکەی بێ فڕۆکەوانی بێ تەلی بەرزی مامناوەندی 

مەودا درێژی لە ناوخۆ دروستکراو، هەنگاوێکی ئێجگار 

گرنگە بۆ گروپی ئێج،" جێگری باڵای سەرۆکی بنەما 

پێشکەوتووەکان سەعید ئەلمەنسوڕی ئەوەی ڕایگەیاند. 

"بە هەوڵی تیمە دڵسۆزەکان لە بەشی پێشکەوتن و 

بنەماکان، ئێمە بە سەرکەوتوویی دوو تاقیکردنەوەی 

 Reach-S فڕین و هەڵمەتێکی تەقاندنی مووشەکمان بۆ

ئەنجامدا، وە لە ئێستادا خۆمان بۆ تاقیکردنەوەی فڕینی 

مەودا درێژ ئامادە دەکەین."

کۆمپانیای ئێج گروپ، کە گروپە کۆمپانیایەکی 

حکومەتی ئیماراتە، لە ساڵی 2019 دامەزرا و لە 25 

کۆمپانیا کە بەرهەم و خزمەتگوزاریی سەربازی و 

مەدەنی دابیندەکەن، پێکدێت. 

بە سەرکردایەتیکردنی هەوڵەکان لەلایەن 

کۆمپانیای ئێج گروپەوە، ئیمارات کە دووەم گەورەترین 

کڕیاری ئامێری سەربازییە لە ڕۆژهەڵاتی ناوەڕاست 

و 14ـهەمین گەورەترین کڕیارە لە جیهاندا، دەستی 

بە پلانێکی ستراتیژیی سەربازیی دوولایەنە کرد: بۆ 

هەمەچەشنکردنی سەرچاوەکانی کڕینە سەربازییە 

بیانییەکان و خۆماڵیکردنی پیشەسازییە سەربازییەکان. 

"لە داهاتوودا زیاتر پشت بە بەرهەمی ناوخۆ 

دەبەسترێت و پەیوەندییەکان لەگەڵ کۆمپانیا 

نێودەوڵەتییەکاندا لەسەر بنەمای گواستنەوەی تەکنەلۆژیا 

لە ڕێگەی هاوبەشییەکانەوە لەگەڵ کۆمپانیاکانی بەرگریی 

ناوخۆییدا بنیاتدەنرێن،" محەمەد بەهارون، بەڕێوەبەری 

گشتیی ناوەندی توێژینەوەی سیاسەتی گشتیی دوبەی 

ئەمەی ڕایگەیاند.

 لە هەمان چالاکییدا، کۆمپانیای ئێج گروپ 

 بۆ ئاوێتەکردنی چەکە دروستکراوە ئیماراتییەکان 

 بۆ سەر سیستەمی فڕۆکەی بێ سەرنشینی

MQ-9B Sky/SeaGuardian، ڕێککەوتننامەیەکی 

هاوبەشیی لەگەڵ سیستەمە گشتییە خۆکار و 

زانستەکانی فڕیندا واژۆکرد. 

هەروەها گروپەکە بۆ یەکخستنی ئامانجەکانی 

بەرهەمهێنان و بەشداریکردن لە زنجیرەی دابینکردنی 

جیهانی ڕایسیۆن، لە مانگی شوباتی 2023ـدا دوو 

یاداشتنامەی لێکتێگەیشتنی لەگەڵ کۆمپانیای ڕایسیۆن 

ئیمارات واژۆ کرد. 

"ڕەوتی ئێستا بریتییە لە خۆماڵیکردنی پیشەسازیی 

بەرگری لە ناوچەکە، وە هاوبەشی زیاتر لەگەڵ کۆمپانیا 

نێودەوڵەتییەکان و هەمەچەشنکردنی زیاتری سەرچاوەکانی 

چەک بۆ دوورکەوتنەوە لە وابەستەیی بە لایەنێکەوە دەچێتە 

بواری جێبەجێکردنەوە،" ئەلبەدر ئەلشاتەری، پرۆفیسۆر لە 

زانکۆی بەرگریی نیشتمانی ئیمارات ئەمەی ڕاگەیاند.

لە

،breakingdefense.com
Aviationweek.com 

دەوڵەتی قەتەڕ بۆ بەرگریکردن لە سنورەکانی و پاراستنی ئاشتی 

و سەقامگیری وڵاتەکە، بەردەوامیی بە باشترکردنی تواناکانی هێزە 

چەکدارەکانی و فراوانکردنی هاوبەشییە سەربازییەکانی دەدات.

وەکو بەشێک لەم هەوڵە، هێزە چەکدارەکانی ئەمیریی قەتەڕ 

و هیزێکی ئیتاڵیا بە پشتیوانی وەزیری دەوڵەتی قەتەر بۆ کاروباری 

بەرگری، دکتۆر خالید بن محەمەد ئەلعەتییە مەشقی سەربازیی 

دوولایەنەی 'نەسڕی 23' )یاخود سەرکەوتن(ـی ئەنجامدا.

مەشقی مانگی تشرینی یەکەمی 2023 بەرزکردنەوەی 

ئاستی تواناکان و پێشخستنی کارایی و ئامادەیی جەنگی بۆ هەموو پسپۆڕییەکان لە هێزە 

زەمینییەکانی قەتەڕ کردبووە ئامانج.

پەیوەندییە سەربازییەکانی قەتەڕ لەگەڵ ئیتاڵیادا کڕینی ئامێر لەخۆدەگرێت، وە لە مانگی 

ئابی 2017، قەتەڕ ڕێککەوتنێکی بەرگریی دوولایەنەی واژۆکرد، کە بەگوێرەی ئەو ڕێککەوتنە 

هێزی دەریایی ئەمیریی قەتەڕ بە بڕی 5.91 ملیار دۆلاری ئەمریکی حەوت کەشتیی جەنگیی 

دەریایی لە ئیتاڵیا کڕی.

هەروەها، وڵاتەکەی کەنداوی عەرەب لە مانگی ئازاری 2018ـدا بە بەهای 3.7 ملیار دۆلاری 

ئەمریکی لەگەڵ کۆمپانیای NHIndustries کە کۆمپانیایەکی هاوبەشی کۆمپانیای لیۆناردۆ، فۆکەر 

ئێرۆستڕاکچەر و ئێربەس هێلیکۆپتەرە، بۆ بەدەستخستنی 28 هێلیکۆپتەری سەربازیی NH90 و 

16 هێلیکۆپتەری سوکی H125 ڕێککەوتنێکی واژۆکرد. 

سەرەڕای پەیوەندییە سەربازییەکان، قەتەڕ لە ڕێگەی هەناردەکردنی وزەوە لە ئاسایشکردنی 

ئابووری لە جیهاندا بەردەوامبووە. لە مانگی تشرینی یەکەمی 2023، کۆمپانیای حکومیی قەتەر 

ئینێرجی ڕێککەوتنێکی بۆ دابینکردنی 1 ملیۆن تەن گازی سروشتیی شل لە ساڵێکدا بۆ کۆمپانیای 

وزەی ئیتاڵی ئێنی واژۆکرد. وا چاوەڕوان دەکرێت گەیاندنەکان بۆ ماوەی 27 ساڵ لە 2026ـەوە 

دەستپێبکات.

ئەمڕۆ، ئێمە بۆ بەهێزکردنی هاوبەشییەکەمان لەگەڵ ئێنیدا کە هەماهەنگییە هاوبەشەکەمان 

بۆ چەند ساڵی داهاتوو گەشەپێدەدات، هەنگاوێکی تری گرنگ دەنێین،" وەزیری وزەی قەتەر 

سەعد شەریدە ئەلکەعبی، کە هاوکات سەرۆک و بەڕێوەبەری جێبەجێکاری کۆمپانیای قەتەڕ 

ئینێرجییە )QatarEnergy( ئەوەی ڕایگەیاند.

سەرچاوەکان: دەزگای هەواڵی قەتەڕ، alkhaleejonline.net، بزنس ئینسایدەر 

هێزەکانی ئاسایشی لوبنان ڕووبەڕووی 
کۆچبەرە نایاساییەکان دەبنەوە

دەستەی یونیپاس

دەستەی یونیپاس

هەزاران پەنابەری سووری لە نیوەی دووەمی ساڵی 2023، 
بەدرێژایی سنورە سەختەکان لە ناوچەکانی ئەلعەریدە، ئەلعەبودیە، 

وادی خالد، جەبەل ئەکروم و حەرمێل لەسەر سنور لە دۆڵی بێکا بە 

شێوەیەکی نایاسایی بۆ ناو لوبنان پەڕینەوە.

بە تەنها لە ماوەی مانگی ئاب و ئەیلولدا، سوپای لوبنان ڕێگری لە 

نزیکەی 6,100 هاوڵاتی سووری لە بە نایاسایی چوونە ناو لوبنان کرد.

بەگوێرەی Al Arabiya.net، لە ساڵی 2023 نزیکەی 11,000 

پەنابەری سوری لە ڕێگەی سنوری باکورەوە دیپۆرتکراونەتەوە. بە تەنها 

لە یەک هەفتەدا لە مانگی تشرینی یەکەم، هێزە چەکدارەکانی لوبنان 

ڕێگرییان لە هەوڵەکانی بەزاندنی سنور لەلایەن 800 کەسەوە کردووە.

لوبنان، بە هاوکاری هاوبەشە نێودەوڵەتییەکان، تاوەری 

چاودێریی خاوەن ئامێری پێشکەوتووی دروستکرد، خاڵەکانی 

پەڕینەوەی سنوری دەپارێزێت و چوار فەوجی بە درێژایی 

سنورەکانی باکور و ڕۆژهەڵاتی لوبنان لەگەڵ سوریادا بۆ داخستنی 

ڕێڕەوەکانی قاچاخچییەتی جێگیرکردووە. 

لەگەڵ ئەوەشدا، ئەم جۆرە هەوڵانە لە داخستنی کەلێنەکان 

لە سنورە 375 کیلۆمەترییەکەی لوبنان لەگەڵ سوریادا کورتیان 

هێنا. هێزەکانی ئاسایشی لوبنان بە بەردەوامی لە شەقامەکانی 

شارۆچکەکانی سەر سنور بەربەستی هەڕەمەکی هاتوچۆ دادەنێن، 

بەدوای هەڵاتووەکان، چەکی قاچاخ و بازرگانانی مرۆڤدا دەگەڕێن. 

لەگەڵ نزیکەی 5.3 ملیۆن دانیشتووان، لوبنان میوانداری 

نزیکەی 900,000 پەنابەری سووریی تۆمارکراو دەکات و 500,000 تر 

بە شێوەی نافەرمی لە وڵاتەکەدا دەژین. 

لە میانی کۆبوونەوەی کابینەی حکومەت لە مانگی ئەیلولی 

2023، سەرۆک وەزیرانی کاربەڕێکەری لوبنان ڕایگەیاند کە دەکرێت 

هەڵکشانی پەنابەرە سوورییەکان گۆڕانکاری لە دیمۆگرافیای 

وڵاتەکەدا بکات. ئەوەی جێگەی نیگەرانییە، ناوبراو ڕایگەیاند، ئەوەیە 

کە زۆربەی پەنابەران کچان و کوڕانی گەنجن. "ئەوە هەڕەشە لە 

سەربەخۆیی پێکهاتەکەمان دەکات و دەتوانێت ناهاوسەنگکردنی 

نالەبار دروست بکات کە کاریگەری لەسەر هاوسەنگیی دیمۆگرافیی 

لوبنان هەبێت،" میکاتی هۆشیاریدا.

 لوبنان بەهۆی قەیرانی لاوازبوونی ئابوورییەوە بەهۆی 

 کۆڤید- 19، تەقینەوەکەی بەندەری بەیروت لە مانگی ئابی 2020 

 و کاریگەرییەکانی داگیرکاریی ڕووسیا بۆ سەر ئۆکرانیا زیانێکی 

زۆری بەرکەوت.  

سەرچاوەکان: alarabiya.net، aa.com.tr/ar ،Aljazeera.com، ڕێکخراوی مافەکانی مرۆڤ

قەتەڕ پەیوەندییەکانی لەگەڵ ئیتاڵیادا فراوانتر دەکات 

گۆڕەپانی کەشتیگەیەکی 
یایی  ئیتاڵی کەشتی دەر
قەتەری ئەلفولک، کە 

بەشێکە لە ڕێککەوتنێکی 
سەربازی گەورەتر بۆ 

یایی  پێشخستنی هێزی دەر
قەتەر، دروستدەکات.  

حکومەتی قەتەڕ

کوەیت کاری سەربازیی هەرەوەزی تاقیدەکاتەوە 

دەستەی یونیپاس

سەربازانی کوەیت لە میانی ئاهەنگی دەرچوونیان لە 
ئەکادیمیای سەربازیی عەلی ئەلسەباح لە مانگی شوباتی 

2022، لە شاری کوەیت ڕێپێوان دەکەن.  
AFP/گێتی ئیمەیجس

زەمینی و ئاسمانییەکانی کوەیت بۆ 

هەڵسەنگاندنی ئاستی کارکردنی هاوبەش لە نێوان 

یەکەکانی لقە سەربازییە جیاوازەکاندا، لە مانگی تشرینی 

دووەمی 2023دا مەشقی 'ئاسۆی بیابان'ـیان ئەنجامدا. 

بە ئامادەبوونی سەرۆکی گشتی دەستەی ئەرکانی 

هێزە چەکدارەکانی کوەیت فەریق غازی ئەلشەمماری، 

'ئاسیۆی بیابان' بۆ ھاوشێوەکردنی ژینگەیەکی ئاڵۆزی 

ئۆپەراسیۆن و جەنگی هاوسەنگ و ناھاوسەنگ 

تەقەمەنی ڕاستەقینەی بەکارهێنا.

ئەو یەکانەی کە بەشدارییان لە مەشقەکەدا کرد 

بریتی بوون لە لقی هێرشبەری لیوای 25ـی کۆماندۆ، 

یەکەی چواری هەواڵگری، فڕۆکەی جەنگیی F-18ـی هێزی 

ئاسمانی و هێلیکۆپتەرە ئاپاچییەکانی فڕۆکەوانیی سوپا. 

هێزە چەکدارەکانی کوەیت بۆ بەرزکردنەوەی 

ئاستی توانای یەکەکان و نوێگەرکردنی ئامێرەکانیان تا 

بتوانن لەگەڵ ئاستی بەرەوپێشچوونەکان لە جەنگە باو 

و ناباوەکاندا بمێننەوە، بە بەردەوامی بەشدارییان لە 

مەشقە ناوخۆیی، ناوچەیی و نێودەوڵەتییەکاندا کردووە.

وڵاتەکەی کەنداوی عەرەبی لەگەڵ ڕزگارکردنی لە 

داگیرکاری عێراق لە لایەن هاوپەیمانییەکی جیهانییەوە 

بە سەرکردایەتی ئەمریکا لە ساڵی 1991 دەستی بە 

بەرنامەیەکی ئامانجدار بۆ ئاوەدانکردنەوەی خۆی و 

ئامێربەندکردنەوەی هێزە چەکدارەکانی کرد.

بۆ ئەم مەبەستەش، کوەیت فەرمانگەی چاکبوونەوەی 

فریاگوزاریی کوەیتی دامەزراند کە لە نزیکەوە لەگەڵ 

فەرمانگەی هاوکاریی ئاوەدانکردنەوەی بەرگریی ئەمریکای 

تازە دامەزراودا کە کارمەندانی یەکەی ئەندازیارانی سوپای 

ئەمریکا کاریان تێدا دەکرد، هەماهەنگی ئەنجامدا.

لە ساڵی 2017ـدا، کوەیت ناوەندێکی ناوچەیی 

ناتۆی کردەوە، دووبارە خزمەتکردنی سەربازیی ناچاریی 

هێنایە ئارەوە و بودجەی 10 ملیار دۆلاری ئەمریکی بۆ 

هاوچەرخکردنی بەرگری تەرخانکرد، لە نێوانیاندا کڕینی 

فڕۆکەی جەنگی، تانک و سیستەمی بەرگریی ئاسمانی 

پێشکەوتوو تا ساڵی 2026.

سەرچاوەکان: دەزگای هەواڵی کوەیت، ناوەندی زانیاریی ئەوروپی و کەنداو، یەکەی 
یکا. یارانی سوپای ئەمر ئەنداز

هاودەنگی لە ئاسیای ناوەڕاست و باشووری ئاسیا

یقی یەکەم مایکڵ “ئێریك” کوڕیڵا لەگەڵ سەرکردایەتی هێزە چەکدارەکانی کۆماری  فەر
ئۆزبەکستان کۆدەبێتەوە.  فەرماندەیی ناوەندی ئەمریکا

فەریقی یەکەم شوکرەت خالموخامێدۆڤ، سەرۆکی گشتی دەستەی ئەرکانی 

ئۆزبەکستان، و فەریقی یەکەم مایکڵ “ئێریك” کوڕیڵا، فەرماندەی فەرماندەیی ناوەندی 

ئەمریکا، لە مانگی ئەیلوولی 2023ـدا بە هاوبەشی میوانداری کۆنفرانسی ئاسایشییا 

کرد، کە سەرکردە باڵا سەربازییەکانی ناوچەکە تێیدا ئامادەبوون.

سەرنجی کۆنفرانسی بەرگریی سەرکردەکانی ئاسیای ناوەڕاست و باشوری 

ئاسیا لە تاشکێنت بریتی بوو لە ئاشتی و سەقامگیری لە ناوچەکە. فەریقانی یەکەم 

خالموخامێدۆڤ و کوڕیڵا لەلایەن سەرۆکەکانی بەرگریی کازاخستان، قڕغستان و 

تاجاکستانەوە بەشداریان لەگەڵدا کرا؛ سەرۆکی لیژنەی هاوبەشی دەستەی ئەرکانی 

پاکستان؛ وە ئەفسەری باڵای بەرگریی تورکمانستان لە ئۆزبەکستان.

شاندی باڵا بۆ ڕێزگرتن لە قوربانیدانی سەربازانی ئۆزبەکستان لە جەنگی جیهانیی 

دووەمدا، کۆنفرانسەکەیان بە ڕێوڕەسمی ڕێزلێنانی تاجە گوڵینە لە یادی ئۆدە بۆ 

خۆڕاگری دەستپێکرد. پاشان، ئامادەبووان بەهێزکردنی هەماهەنگییە سەربازییەکانیان 

بۆ سوودگەیاندن بە تەواوی ناوچەکە، کە ناسەقامگیری لە ئەفغانستان هێشتا خاڵێکی 

زیانبەخشە تاوتوێکرد. 

"قووڵبوونەوەی پەیوەندییەکان لەگەڵ هاوبەشەکانمان لە ئاسیای ناوەڕاست و 

باشوری ئاسیادا بۆ ئاشتی و سەقامگیری لە ناوچەکەدا گرنگییەکی زۆری هەیە،" فەریقی 

یەکەم کوڕیڵا لە میانی کۆنفرانسی 26 و 27ـی مانگی ئەیلولدا ئەمەی ڕایگەیاند. 

"پابەندبوونمان بۆ گەلانی ئاسیای ناوەڕاست و باشوری ئاسیا نەگۆڕە و ئێمە ئەم 

گفتوگۆیەمان لا گرنگە، کە لەسەر بنەمای متمانە، ڕێزگرتن و ئامانجی هاوبەش دامەزراوە."

شاندی فەریقی یەکەم کوڕیڵا بۆ ئەنجامدانی دانوەستانی دوولایەنەی زیاتر 

لەگەڵ وەزیری بەرگری ئۆزبەکستان فەریق باخۆدیر قوربانۆڤ، کە تیشکی خستە سەر 

بەرەوپێشچوونەکان لە پەیوەندیی بەرگریی لەگەڵ فەرماندەیی ناوەندی ئەمریکادا، 

گەشتەکەی بۆ ئۆزبەکستان بەکارهێنا. 

"پەیوەندیی دۆستانە لە نێوان وڵاتەکانمان لە بواری بەرگریدا ساڵانە لە بەهێزبووندایە،" 

وەزیری بەرگری قوربانۆڤ لە دیدارێکدا لەگەڵ فەریقی یەکەم کوڕیڵا ڕایگەیاند.

AKI یکا، وەزارەتی بەرگریی ئۆزبەکستان، دەزگای رۆژنامەوانی سەرچاوەکان: فەرماندەیی ناوەندی ئەمر

هێزە

دەستەی یونیپاس

یکا یارمەتی پاککردنەوەی کەنار  یاوان و خۆبەخشانی ئەمر دەر
یای کەربەبادی بەحرەینیاندا.    دەر

ئەمیرە ئەلکووهەجی/هێزی دەریایی چالاکیی پشتیوانی ئەمریکا بۆ بەحرەین

سەرچاوەکان: ئەنجومەنی باڵای بەحرەین بۆ ژینگە، APM تێرمیناڵز بەحرەین، 
یکا، دەزگای بڵاوکردنەوەی زانیاریی بینراوی بەرگری. یایی ئەمر هێزی دەر

یکا بەشداری لە پاراستنی ژینگەی بەحرەیندا دەکات  یایی ئەمر هێزی دەر
دەستەی یونیپاس

وەکو بەشێک لە مەشقێکی ساڵانەی 'بەرپەرچدانەوەی 

ڕژانی نەوت'، بەشی ژینگەی بەحرەینی هێزی 

دەریایی چالاکیی پشتیوانی ئەمریکا )NSA( مانۆڕی 

پاقژکردنەوە و بەرپەرچدانەوەی پیسبوونیان لە مانگی 

تشرینی دووەمی 2023 لە بەحرەین ئەنجامدا. 

مەشقە سێ ڕۆژییەکە بەرزکردنی ئاستی 

ئامادەیی بۆ پاراستنی ژینگە، تەندروستیی گشتی و 

ژیانی دەریایی کردبووە ئامانج. مەشقەکە ئامێری 

پێشکەوتووی ڕاکێشەری تەنۆلکەی نەوت، ئامێری 

ئاگرکوژێنەوە، بەلەم و ئامێری تر بۆ بەهێزکردنی 

مەشقەکەی لەخۆگرتبوو.

چەندین دەزگای بەحرەینی، لەوانە ناوەندی 

 ،)MEMAC( هاوکاریی هاوبەشی فریاگوزاریی دەریایی

لقی سووتەمەنی بەحرەین، APM تێرمیناڵز بەحرەین، 

پاسەوانی کەناراو، بەندەر و کارەباری دەریایی بەحرەین، 

بەشدارییان لە هەوڵەکەدا کرد. بەشداربووان سەردانێک 

و پوختەیەکیان لەسەر توانا و کارکردنە گشتییەکانی 

سیستەمە جۆراوجۆرەکانی پاقژکردنەوە وەرگرت.

"ئەم مەشقە پابەندبوونمان بە سەرپەرشتیکردنی 

ژینگە نیشان دەدات و بۆ پەرەپێدانی هەماهەنگی 

و پەیوەندیی نێوان هێزی دەریایی ئەمریکا و 

هاوبەشەکانی وڵاتی میوانداری وەکو ئێمە یارمەتیدەر 

دەبێت." عەقیدی هێزی دەریایی عارف ئەلعەوادی، 

ئەفسەری باڵای بەرپەرچدانەوەی ڕژانی نەوتی 

بەحرەینی ناوەندی هاوکاری هاوبەشی فریاگوزاریی 

دەریایی )MEMAC( ئەمەی ڕایگەیاند. "ئەمە 

مەشقێکی ڕۆتینی گرنگە، کە بۆ دڵنیابوون لە 

ئامادەیی هەموومان بۆ وەڵامدانەوەیەکی کاریگەر لە 

بەرامبەر بە ڕژانی نەوت و ڕووداوەکانی تری ماددەی 

مەترسیدار یارمەتیدەر دەبێت."

شیان سوک، بەڕێوەبەری ژینگەیی لە هێزی 

دەریایی چالاکیی پشتیوانی ئەمریکا )NSA(، جەختی 

لە گرنگیی هاوبەشیی نێوان ئەمریکا و بەحرەین 

کردەوە. 

"بە جێگیرکردنی چالاکانەی ئامێری ڕژاندن، ئێمە 

دەتوانین شارەزایی تەکنیکی بپارێزین، هاوکاتیش 

هاوبەشییە درێژخایەنەکەمان لەگەڵ ڕێکخراوەکانی 

پاراستنی ژینە لە شانشینی بەحرەیندا بپاریزین،" 

ناوبراو ڕایگەیاند. "ئاڵوگۆڕی زانیاری، تەکنەلۆژیا و 

ڕاهێنان لە ئەگەری ڕوداوێکی ڕاستەقینەدا کلیلی 

وەڵامێکی کاریگەرە." 

ئەمە یەکێکە لەو چەندین چالاکییەی کە 

کەشتیگەلی پێنجەمی ئەمریکا بە بەردەوامی لە 

بەحرەیندا بە ئامانجی بەرەوپێشبردنی تواناکان 

و ئامادەیی بۆ پاراستنی سەلامەتی ژینگەیی و 

برەودان بە هەوڵەکانی دژ بە پیسبوونی وڵاتی 

میواندار ئەنجامی دەدات.

وتاری هزری، وێنە و ناوەڕۆێکی تر بنێرە 

بۆ دەستەی سەرنووسەرانی یونیپاس لە

CENTCOM.UNIPATH@MAIL.MIL

ئامۆژگاریی پێشکەشکردن 
وا پەسەندترە بابەتی پێشکەشکراو بە زمانی ڕەسەنی خۆت بێت. •	

یونیپاس خۆی وەرگێڕان دابیندەکات.

یاتربێت.•	 نابێت وتار لە 1,500 وشە ز

ییەکانی •	 تکایە با هەر پێشکەش کردنیك ژیاننامەیەکی کورت و زانیار

پەیوەندیکردن لەخۆبگرێت.

پێویستە قەبارەی فایلی وێنە بە لایەنی کەمەوە 1 مێگابایت بێت.•	

مافەکان 
نووسەرەکان خاوەنی هەموو مافەکانی کەرەستە ڕەسەنەکانی 

خۆیانن. لەگەڵ ئەوەشدا، ئێمە مافی پێداچوونەوەمان هەیە 

بە وتارەکاندا بۆ ئەوەی پێویستییەکانی شێواز و پانتاییان تێدا 

بەرجەستە ببێت. پێشکەشکردنی وتار زامنی بڵاوکردنەوەی 

ناکات. بە بەشداریکردن لە یونیپاس، ئەوە دەگەیەنێت کە تۆ 

ڕازیت بەو مەرجانە.


